
ᒥᓂᔅᑕᐅᑉ ᐅᖃᐅᓯᖏᑦ
ᓄᓇᕗᑦ ᐊᔾᔨᐅᖏᒻᒪᑦ ᑲᓇᑕᒥ ᐅᐱᓐᓇᕋᓂ ᐅᖅᓱᐊᓗᐃᓐᓈᖅᑐᑦ ᐆᒻᒪᖅᑯᑎᓄᑦ. ᐊᓯᖏᓐᓂᓪᓕ ᑲᓇᑕᒥᑦ 
ᐊᔾᔨᒋᓐᖏᔾᔪᑎᒋᔭᖓ, ᓄᓇᕗᒻᒥ ᐊᓯᐊᒎᕐᕕᖃᓐᖏᒻᒪᑦ - ᓲᕐᓗ ᐃᒥᕐᒥᒃ ᐆᒻᒪᖅᑯᑎᖃᕐᓂᕐᒧᑦ ᐅᕝᕙᓗ 
ᐊᓄᕆᒨᖅᑐᒧᑦ ᐆᒻᒪᖅᑯᑎᓂᖃᕐᓂᕐᒧᑦ - ᖃᐅᒻᒪᖅᑯᑎᓕᐅᕈᑕᐅᔪᓄᑦ. ᑕᒪᓐᓇ ᐱᔭᕆᐊᑦᑐᑲᓐᓂᑐᐃᓐᓇᖅᐸᑭᕗᖅ 
ᑕᒪᒃᑯᐊ ᐅᖅᓱᒃᓴᐅᔪᑦ ᑎᑭᑎᑕᐅᔭᕆᐊᖃᖅᐸᒻᒪᑕ ᐊᖏᓈᖅᑐᒋᑦ ᐊᕐᕌᒍᑕᒫᑦ. ᐅᖃᑐᐃᓐᓇᕐᓗᒍ, 
ᐱᐅᓗᐊᓐᖏᑦᑐᖅ ᐊᑐᑐᐃᓐᓇᕐᓗᓂ ᐊᑐᐅᓯᕐᒥᒃ ᐆᒻᒪᖅᑯᑎᑖᕐᕕᐅᔪᓐᓇᖅᑐᒥ ᒪᑭᒪᔾᔪᑎᒋᓇᓱᐊᕐᓂᐊᖅᑕᖓᓂᒃ 
ᐃᓕᖅᑯᓯᕆᓕᖅᑕᑦᑕ.

ᑕᐃᒪᓕ ᓄᓇᕗᑦ ᓴᖅᑮᔭᕆᐊᖃᓪᓚᕆᓕᖅᐳᑦ ᐆᒻᒪᖅᑯᑎᓕᕆᓂᕐᒧᑦ ᓯᕕᑐᔪᒧᑦ ᐸᕐᓇᒍᑕᐅᓂᐊᖅᑐᓂᒃ 
ᑐᕚᖃᓗᐊᕐᓂᐊᕈᓐᓃᕋᑦᑕ ᓄᖑᑦᑐᓐᓇᖅᑐᒥᒃ ᐆᒻᒪᖅᑯᑎᖃᕐᕕᐅᔪᓐᓇᖅᑐᒥᒃ ᐊᒻᒪ ᐸᕐᓇᐸᓪᓕᐊᓗᑕ 
ᓯᕗᓂᒃᓴᑎᓐᓄᑦ. ᐅᒃᐱᕈᓱᒃᑲᒪ ᐱᒋᐊᕈᑎᓪᓗᐊᑕᐅᔭᕆᐊᖃᕐᓂᖓ ᑕᒪᒃᓱᒪ ᓄᑖᖑᔪᑉ ᓯᕕᑐᔪᒧᑦ ᐸᕐᓇᒍᑕᐅᔪᑦ 
ᖃᐅᔨᓴᕐᓗᑕ ᐊᔾᔨᒋᓐᖏᑕᖏᓐᓂᒃ ᐆᒻᒪᖅᑯᑎᖃᕈᑕᐅᔪᓐᓇᖅᑐᓂᒃ ᐊᒻᒪ ᑎᓕᐅᕆᐊᒃᑲᓂᖃᑦᑕᕐᓗᒋᑦ 
ᐃᓄᖁᑎᒋᔭᕗᑦ ᐱᐅᖅᓱᐊᕐᔫᒥᖃᑦᑕᓂᕐᒥᒃ. ᓄᓇᕗᒻᒥ ᐆᒻᒪᖅᑯᑎᒧᑦ ᐸᕐᓇᒍᑕᐅᔪᖅ ᓴᖅᑮᒐᔭᖅᑐᖅ ᐊᑐᐊᒐᐅᔪᒥᒃ 
ᐊᒻᒪ ᑮᓇᐅᔭᑎᒍᑦ ᐋᖅᑭᒃᓯᒪᓂᐅᔪᓂᒃ ᒪᓕᖃᑦᑕᕐᓂᐊᖅᑕᑎᓐᓂᒃ ᐃᓱᒪᓕᐅᕈᑎᒋᔭᑦᑎᓐᓂᒃ ᐆᒻᒪᖅᑯᑎᖃᕐᓂᕐᒧᑦ 
ᐊᒻᒪᓗ ᑐᕚᖃᓗᐊᕐᓂᐅᓴᓂᐊᓐᖏᓇᑦᑕ ᑎᑭᑎᑦᑎᖃᑦᑕᓂᕐᒧᑦᒃ ᐅᖅᓱᐊᓗᓐᓂᒃ.

ᑕᒪᓐᓇᓕ ᑕᒪᑮᒻᒪᑦ ᓯᕕᑭᑦᑐᒧᑦ ᐊᒻᒪ ᓯᕕᑐᔪᒧᑦ ᐊᑐᖅᑕᐅᓂᐊᕐᓗᓂ, ᐅᑯᐊ ᑎᑎᖅᑲᐅᔪᑦ ᓯᕗᓪᓕᖅᐹᒥ 
ᐊᑐᕈᑕᐅᓂᐊᖅᑐᑦ ᓯᕗᒧᐊᑉᐸᓪᓕᐊᑎᓪᓗᓇ ᓴᓇᕙᓪᓕᐊᓂᕐᒧᑦ ᐊᑕᖐᔪᒥᒃ ᐆᒻᒪᖅᑯᑎᓄᑦ ᐸᕐᓇᒍᑕᐅᔪᒥᒃ. 
ᐃᓗᓕᖃᖅᑐᓂ ᐊᔾᔨᒌᓐᖏᑦᑐᓂᒃ ᓇᓖᕌᕈᑎᒃᓴᐅᔪᓐᓇᖅᑐᓂᒃ ᐊᒻᒪ ᐱᕙᓪᓕᐊᓂᕐᒧᑦ ᐱᐅᓂᖅᓴᐅᔪᒧᑦ 
ᐆᒻᒪᖅᑯᑎᓄᑦ ᐊᑐᑦᑎᐊᓂᕐᒧᑦ ᐊᒻᒪ ᐊᑐᓗᐊᖅᑕᐃᓕᓕᕐᓗᑕ ᑭᓐᖑᒪᓂᕆᕙᑦᑕᑎᓐᓂᒃ ᐅᖅᓱᐊᓗᓐᓂᒃ.

ᐃᓚᖓᒍᓪᓗ, ᓄᓇᕗᒻᒥᐅᑦ ᐊᓯᔾᔨᖅᐸᓪᓕᐊᔭᕆᐊᖃᕐᓂᐊᖅᐳᑦ ᐃᓱᒪᒋᕙᑦᑕᖏᓐᓂᒃ ᐆᒻᒪᖅᑯᑎᓂᒃ ᐊᒻᒪ 
ᐊᑐᓗᐊᖅᑕᐃᓕᒪᓂᕐᒥᒃ. ᐊᓯᐊᒍᓪᓗ, ᑕᖅᑲᒃᑯᐊᑐᐃᓐᓇᐃᑦ, ᐱᖃᓯᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪ 
ᑎᒥᖁᑎᒋᔭᖏᑦ, ᐃᓱᒪᔭᕆᐊᖃᕐᓂᐊᖅᐳᑦ ᐋᖅᑭᒃᓯᒪᓂᕆᔭᖏᑦ ᐱᐅᓯᒋᐊᒃᑲᓂᕐᓗᑎᒃ ᐱᔨᑦᑎᕐᓂᐅᔪᖅ 
ᐱᐅᓯᒋᐊᒃᑲᓂᖅᑎᓪᓗᒍ ᐊᒻᒪ ᐊᑭᑭᓐᓂᖅᓴᐅᓂᐊᕐᓗᓂ. ᑐᓐᖓᕕᓪᓗᐊᑕᐅᓂᐊᖅᑐᒥᒃ ᐋᖅᑭᒃᓯᔭᕆᐊᖃᕐᓂᐊᖅᑐᑦ 
ᐊᑲᐅᔪᒥᒃ ᐃᒻᒥᓄᑦ ᐊᒻᒪ ᑎᒥᐅᔪᑦ ᐃᓚᒋᔭᐅᔭᕆᐊᖃᕐᓂᐊᕐᓂᖏᓐᓄᑦ ᓄᓇᕗᒻᒥ ᓯᕗᓂᑦᑎᓐᓂᒃ 
ᐆᒻᒪᖅᑯᑎᖃᕐᓂᕐᒧᑦ.

ᕿᒥᕐᕈᓪᓗᒋᑦ ᖃᓄᐃᓕᐅᕈᑎᒃᓴᐅᔪᑦ ᑲᒪᓂᕐᒧᑦ ᐅᒻᒪᖅᑯᑎᓂᒃ ᐊᑐᕐᓂᑎᓐᓂᒃ ᐊᒻᒪ ᐊᑐᐃᓐᓇᐅᔪᓂᒃ, 
ᓄᓇᕗᒻᒥᐅᑦ ᐃᓚᒋᓕᐅᑎᑐᐃᓐᓇᓂᐊᖅᑐᑦ ᑲᓇᑕᒥᐅᑕᐅᔪᓄᑦ ᐊᒃᓱᕈᐊᖃᕋᓱᑦᑐᓂᒃ ᐊᓯᔾᔩᓇᓱᕐᓂᕐᒧᑦ 
ᐃᓱᒪᒋᔭᐅᔪᒥᒃ ᐆᒻᒪᖅᑯᑎᐅᔪᖅ ᐊᑭᑭᒋᐊᖓᓂᒃ, ᐊᔪᕐᓇᖏᓐᓂᖓᓂᒃ ᐊᒻᒪ ᐊᑐᖅᑕᐅᔪᓐᓇᕐᓂᖓᓂᒃ ᐊᕙᑎᒧᑦ 
ᐃᓱᒫᓗᒍᑎᖃᓗᐊᓐᖏᓪᓗᓂ.

ᓄᓇᕗᑦ ᒐᕙᒪᒃᑯᖏᑦ ᑐᓐᖓᓱᑦᑎᑦᑎᑐᐃᓐᓇᖅᑐᑦ ᐃᓱᒪᒋᔭᐅᔪᓂᒃ ᐊᒻᒪ ᐅᖃᐅᓯᕆᔭᐅᔪᒪᔪᓂᒃ 
ᓄᓇᕗᒻᒥᐅᑕᐅᔪᓂᒃ ᓴᖅᑮᕙᓪᓕᐊᑎᓪᓗᑕ ᐆᒻᒪᖅᑯᑎᓕᕆᓂᕐᒧᑦ ᖃᓄᐃᓕᖓᓂᐅᓂᐊᖅᑐᓂᒃ. ᑖᒃᑯᐊ 
ᑎᑎᖅᑲᐅᔪᑦ ᓇᓗᓇᐃᖅᓯᔪᑦ ᖃᓄᖅ ᐅᖃᕈᓐᓇᕐᓂᓐᓂᒃ ᐃᓱᒪᒋᔭᕐᓂᒃ ᐊᒻᒪ ᕿᓚᓈᖅᐳᖓ ᐃᓕᒃᓯᓐᓂᒃ 
ᐱᓕᕆᖃᑎᖃᕐᓂᐊᕐᓗᖓ ᐊᑐᓗᐊᖅᑕᐃᓕᒪᓂᕐᒧᑦ ᑕᒪᒃᓱᒥᖓ ᐅᖅᓱᐊᓗᒻᒥᒃ.

ᐊᖓᔪᖅᑳᖅ ᐄᑐᐊᖅ ᐲᑯ
ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ

ᐱᒋᐊᕈᑎᖓ
ᐅᑯᐊ ᑎᑎᖅᑲᐅᔪᑦ ᐱᔾᔪᑎᒋᔭᖏᑦ ᑐᑭᓯᑎᑦᑎᑲᓐᓂᕈᒪᓪᓗᑎᒃ ᓄᓇᕗᒻᒥᐅᓂᒃ ᒫᓐᓇᐅᔪᖅ 
ᐆᒻᒪᖅᑯᑎᓕᕆᓂᐅᔪᖅ ᖃᓄᐃᓕᖓᓕᕐᒪᖔᖅ, ᐊᒃᓱᕈᓐᓇᕈᑎᖏᑦ ᐊᒻᒪ ᐱᕕᖃᕈᓐᓇᕐᓂᐅᔪᑦ ᖃᐅᔨᕙᑦᑕᕗᑦ 
ᐊᒻᒪ ᑐᒃᓯᕋᖅᑐᑕ ᐃᓕᒃᓯᓐᓂᒃ ᑐᓴᖅᑎᑕᐅᔪᒪᓪᓗᑕ ᐅᖃᐅᓯᒃᓴᕆᔭᒃᓯᓐᓂᒃ ᐊᒻᒪᓗ ᐃᓱᒪᒋᔭᒃᓯᓐᓂᒃ ᖃᓄᖅ 
ᐱᐅᓯᑎᒃᑲᓐᓂᕈᓐᓇᕐᒪᖔᑦᑎᒍᑦ. ᖃᓄᖅᑑᕆᐊᖃᕐᓂᐊᖅᑐᒍᑦ, ᐊᔾᔨᐅᖏᑦᑐᓂᒃ ᐃᓱᒪᒃᓴᖅᓯᐅᕈᓘᔭᕐᓗᑕ ᐊᒻᒪ 
ᐃᖅᑲᓇᐃᔭᖃᑎᒌᓪᓗᑕ ᑕᒪᓐᓇ ᐆᒻᒪᖅᑯᑎᓕᕆᓂᕆᔭᕗᑦ ᐱᑕᖃᐃᓐᓇᖁᓪᓗᒍ ᐊᒻᒪ ᐊᑭᑐᓗᐊᖅᑕᐃᓕᒪᑎᓪᓗᒍ.

ᓄᓇᕗᑦ ᒐᕙᒪᒃᑯᖏᑦ ᓂᐅᕕᖅᐸᑦᑐᑦ ᓄᓇᕗᓕᒫᒧᑦ ᐅᖅᓱᐊᓘᓐᓂᒃ ᐊᒻᒪ ᑕᒪᓐᓇ ᐆᒻᒪᖅᑯᑎᓂᒃ 
ᐊᑐᕐᓂᖅᐸᓪᓗᓂ ᓄᓇᕗᒻᒥ. ᑲᑦᑐᖓᐃᕐᓗᒍ ᐊᓯᐊᒍᓪᓘᓐᓃᑦ ᐊᑐᖅᐸᑦᑐᖅ 80%-ᒥᒃ ᓄᓇᕗᒻᒥ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓕᕆᐊᖃᖅᑕᖏᓐᓂᒃ. ᓴᖅᑮᔪᖅ ᑭᒃᑯᑐᐃᓐᓇᕐᓄᑦ ᐊᑐᐊᒐᐅᔪᒥᒃ ᐊᒻᒪ 
ᐊᑐᓗᐊᖅᑕᐃᓕᒪᓂᕐᒥᒃ ᑮᓇᐅᔭᒥᒃ. ᑕᐃᒪᓕ, ᐆᒻᒪᖅᑯᑎᓕᕆᓂᕐᒧᑦ ᐸᕐᓇᓐᓂᐅᔪᖅ ᐅᖃᖅᓯᒪᔭᕆᐊᖃᕐᓂᐊᖅᐳᖅ 
ᖃᓄᐃᓕᐅᕆᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᑕᒪᒃᑯᐊ ᑎᒥᖁᑎᒋᔭᖏᑦ.

ᑕᐅᑐᓐᖑᐊᖅᑕᕗᑦ
ᐱᕙᓪᓕᐊᑎᓪᓗᑕ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᒥᒃ, ᓴᖅᑮᔭᕆᐊᖃᕐᓂᐊᖅᑐᒍᑦ ᑕᐅᑐᒐᐅᓂᐊᖅᑐᒥᒃ 
ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ. ᐆᒃᑑᑎᒋᓗᒍ ᖃᓄᖅ ᐅᖃᖅᑕᐅᔪᓐᓇᕐᒪᖔᖅ ᐃᒪᐃᑦᑐᖅ:

“ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᖅ ᐱᕙᓪᓕᐊᔾᔪᑕᐅᓂᐊᖅᑐᒥᒃ ᒪᑭᒪᐃᓐᓇᕈᓐᓇᓂᐊᖅᑐᒧᑦ 
ᐆᒻᒪᖅᑯᑎᓕᕆᓂᐅᔪᒥᒃ ᐊᑦᑕᕐᓇᐃᑦᑎᐊᕐᓗᓂ, ᐊᕙᑎᒧᑦ ᖃᓄᐃᓐᖏᓪᓗᓂ, ᐊᒻᒪ 
ᖁᓚᕐᓇᐃᖅᓯᒪᔾᔪᑕᐅᔪᓐᓇᕐᓗᓂ ᐃᑲᔪᖅᐹᓪᓕᕈᑕᐅᓂᐊᖅᑐᓂᒃ ᓄᓇᕗᒻᒥᐅᓄᑦ ᐅᓪᓗᒥᐅᔪᖅ ᓯᕗᓂᒃᓴᑎᓐᓄᓪᓗ”

ᐱᑕᖃᕆᐊᖃᕐᓂᖓᓂᒃ ᐆᒻᒪᖅᑯᑎᓄᑦ ᐸᕐᓇᓂᕐᒧᑦ
ᓄᓇᕗᒻᒥ ᐅᒻᒪᖅᑯᑎᓕᕆᓂᐅᕙᑦᑐᖅ ᐊᓯᔾᔨᓪᓚᕆᑉᐸᓪᓕᐊᒋᐊᕐᓂᐊᕐᓕᕐᒪᑦ. ᓯᓚᕐᔪᐊᒥ ᖃᓄᐃᓕᐅᕐᓂᐅᔪᑦ 
ᐊᑭᑦᑐᕆᐊᖅᑎᑦᑎᕙᒻᒪᑕ. ᑕᐃᑉᒪᓕ, ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓇᒃᐸᓪᓕᐊᔪᑦ ᒫᓐᓇᐅᔪᖅ ᐆᒻᒪᖅᑯᑎᓕᕆᓂᕐᒧᑦ 
ᐊᑐᖅᐸᑦᑕᖓᓂᒃ ᓴᖅᑮᓂᐊᕐᓗᑎᒃ ᓯᕗᒧᑦ ᐃᓱᒪᔾᔪᑕᐅᔪᓐᓇᖅᑐᒥᒃ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᒥᒃ -
- ᑭᓐᖑᒪᔭᐅᔪᓂᒃ ᐅᓪᓗᒥᐅᔪᖅ ᐱᔭᐅᔪᓐᓇᕐᓂᐊᖅᑐᒥᒃ ᐊᒻᒪ ᓯᕗᓂᒃᓴᑎᓐᓄᑦ ᐊᒻᒪ ᒪᓕᓐᓂᐊᕐᓗᑎᒃ 
ᐊᑑᑎᖃᕐᓂᖏᓐᓂᒃ ᓄᓇᕗᒻᒥᐅᓄᑦ.

ᓴᖅᑮᓂᖅ ᓄᑖᒥᒃ ᐊᒻᒪ ᐊᔾᔨᐅᖏᑦᑐᒥᒃ ᐆᒻᒪᖅᑯᑎᓕᕆᓂᕐᒥᒃ ᓴᖅᑮᕗᖅ ᐱᕕᖃᖅᑎᑦᑎᓂᕐᒥᒃ ᓯᕕᑐᔪᒧᑦ 
ᐸᕐᓇᒍᑕᐅᓂᐊᖅᑐᒥᒃ ᒪᑭᒪᐃᓐᓇᕈᓐᓇᓂᐊᖅᑐᒥᒃ ᐆᒻᒪᖅᑯᑎᓕᕆᓂᕐᒥᒃ. ᒪᑭᒪᐃᓐᓇᕈᓐᓇᕐᓂᐊᖅᐸᑦ 
ᐆᒻᒪᖅᑯᑎᓕᕆᓂᐅᔪᖅ ᐊᑭᑐᓗᐊᕆᐊᖃᔾᔮᖏᑦᑐᖅ, ᐊᑦᑕᓇᐃᖅᓯᒪᓗᓂ, ᐊᕙᑎᒧᑦ ᖃᓄᐃᓐᖏᓪᓗᓂ, 
ᐊᑐᖅᑕᐅᓂᖅᓴᐅᔪᓐᓇᕐᓗᑎᒃ ᐱᕈᒃᓴᓐᓂᕈᓐᓇᖅᑐᑦ ᐊᒻᒪ ᓄᓇᑦᑎᓐᓂᒃ ᐆᒻᒪᖅᑯᑎᖃᕈᑕᐅᔪᓐᓇᖅᑐᑦ, ᐊᒻᒪ 
ᖁᓚᕐᓇᐃᖅᓯᓗᑎᒃ ᖃᓄᖅ ᐃᑲᔪᕈᓐᓇᕐᓂᕆᒐᔭᖅᑕᖓᓂᒃ ᓄᓇᕗᒻᒥᐅᓂᒃ.

ᑲᔪᓯᑦᑎᐊᖅᐸᑦ ᐊᑐᓕᖅᑎᑕᐅᓂᖓ, ᐊᔪᓐᖏᑎᑦᑎᓂᐊᖅᑐᖅ ᒐᕙᒪᒃᑯᓐᓂᑦ ᐊᒻᒪ ᓄᓇᕗᒻᒥᐅᓂᒃ 
ᑲᒪᑦᑎᐊᕈᓐᓇᓂᖅᓴᐅᓗᑎᒃ ᓄᓇᕗᑦ ᐱᕈᖅᐸᓪᓕᐊᓂᖓᓂᒃ ᐊᒻᒪ ᖃᐅᔨᓴᕐᓗᑎᒃ ᐊᑐᕐᓗᑎᒃ 
ᐊᑐᖅᑕᐅᔪᓐᓇᕐᓂᐊᖅᑐᒥᒃ ᐃᑲᔪᕈᑎᑐᐃᓐᓇᐅᖏᑦᑐᒥᒃ ᐊᑐᓗᐊᖅᑕᐃᓕᒪᔾᔪᑕᐅᓂᐊᖅᑐᓂᒃ. ᑕᒪᓐᓇᓕ 
ᐱᔪᓐᓇᖅᑎᑦᑎᒐᔭᖅᐳᖅ ᓄᒃᑎᑕᐅᒐᔭᖅᐳᑦ ᑮᓇᐅᔭᐃᑦ ᐊᓯᖏᓐᓄᑦ ᒐᕙᒪᒃᑯᓐᓄᑦ ᐊᐅᓚᑕᐅᔭᕆᐊᖃᓪᓚᕆᑦᑐᓄᑦ, 
ᓲᕐᓗ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ. ᐊᑕᐅᑦᑎᒃᑯᓪᓗ 
ᓴᓐᖓᑎᑦᑎᑲᓐᓂᕈᓐᓇᖅᐳᖅ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᕐᒧᑦ ᐊᑑᑎᖃᖅᑎᑕᐅᔪᓂᒃ.

ᑕᒪᓐᓇ ᖁᕕᐊᓇᖅᑐᒻᒪᕆᐅᓕᕐᒪᑦ ᓄᓇᕗᒻᒧᑦ ᐱᓇᓱᐊᖅᑎᓪᓗᑕ ᓄᑖᖑᔪᓂᒃ ᐱᓇᓱᐊᕋᒃᓴᑎᓐᓂᒃ ᐊᒻᒪ 
ᐱᕕᒃᓴᕆᔭᑦᑎᓐᓂᒃ ᐆᒻᒪᖅᑯᑎᓕᕆᓂᕐᒥᒃ. ᓱᑲᑦᑐᒻᒪᕆᐅᔪᒥᒃ ᐱᕙᓪᓕᐊᓂᖓ ᐆᒻᒪᖅᑯᑎᐅᔪᑦ ᑲᒪᒋᔭᐅᓂᖏᓐᓄᑦ 
ᐊᒻᒪᓗ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᔾᔪᑕᐅᔪᑦ ᐊᑐᐃᓐᓇᐅᑎᑦᑎᕗᑦ ᐃᖅᑲᓇᐃᔮᒃᓴᐅᔪᓂᒃ ᐊᒻᒪ 

ᐱᓕᕆᕕᑖᕈᑕᐅᔪᓐᓇᕐᓗᑎᒃ ᓄᓇᕗᒻᒥᐅᓄᑦ, ᐊᑕᐅᓯᒃᑯᑦ ᐊᑐᓗᐊᖅᑕᐃᓕᒪᓗᑎᒃ ᐊᕙᑎᒧᑦ ᐊᑭᑐᔪᒥᒃ 
ᐊᒻᒪ ᑮᓇᐅᔭᑎᒍᑦ ᐊᑐᐃᓐᓇᖃᖅᑎᑦᑎᓗᑎᒃ ᐆᒻᒪᖅᑯᑎᓂᐅᔪᒥᒃ ᓄᓇᕗᒻᒧᑦ.  ᐊᓯᔾᔨᐸᓪᓕᐊᖏᓐᓇᖅᑐᑦ 
ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ ᐃᒪᐃᑎᑦᑎᓕᕐᒪᑕ ᐃᒪᕐᒨᕐᑐᑦ, ᓄᓇᒦᖔᖅᑐᑦ ᐳᓪᓚᐃᑦ , ᐅᖅᓱᐊᓗᐃᑦ 
ᐊᒻᒪ ᐅᔭᕋᓐᓃᖔᖅᑐᑦ ᑮᓇᐅᔭᑎᒍᑦ ᓴᐱᕐᓇᖅᓯᕙᓪᓕᐊᑐᐃᓐᓇᕐᒪᑕ. ᐊᑕᐅᑦᑎᒃᑯᓪᓗ, ᓯᓚᕐᔪᐊᒥ 
ᐃᒃᐱᒋᔭᐅᓕᖅᐸᓪᓕᐊᖓ ᓯᓚᐅᑉ ᐊᓯᔾᔨᐸᓪᓕᐊᓂᖓ ᕿᒥᕐᕈᑲᓐᓂᑎᑦᑎᒻᒪᑦ ᑐᕚᖃᕐᓂᕆᔭᑦᑎᓐᓂᒃ 
ᐅᖅᓱᐊᓗᓐᓂᒃ.

ᓴᖅᑮᓂᖅ ᓄᑖᖑᔪᒥᒃ ᐆᒻᒪᖅᑯᑎᓕᕆᓂᕐᒧᑦ ᐱᒻᒪᕆᐅᓪᓗᓂ ᑐᕌᖅᑕᐅᓇᓱᐊᕐᒪᑦ ᑭᒃᑯᓕᒫᓄᑦ ᐊᒻᒪ 
ᐱᓕᕆᕕᐅᔪᓄᑦ ᐊᒻᒪ ᓈᒻᒪᑦᑐᓂᒃ ᐱᕙᓪᓕᐊᔭᐅᓇᓱᐊᖅᑐᒧᑦ ᐱᓇᓱᐊᖅᑎᓯᓪᓗᒋᑦ ᒐᕙᒪᒃᑯᑦ ᐱᓇᓱᐊᖅᑕᕗᑦ 
ᑐᕌᒐᖓᓐᓂᒃ. 

ᒪᓕᑦᑎᔾᔪᑕᐅᓂᐊᖅᑐᑦ
ᐃᑯᒻᒪᑏᑦ, ᐊᑎᖓ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑎᒋᓂᐊᖅᑕᑎᓐᓄᑦ, ᒪᓕᓐᓂᐊᖅᑐᑦ ᐱᓇᓱᐊᖅᑕᕗᑦ 2004-2009 
ᐊᒻᒪ ᐃᓄᐃᑦ ᖃᐅᒪᔭᑐᖃᖏᓐᓂᑕ ᐱᓇᓱᐊᖅᑕᖏᓐᓂᖏᓐᓂᒃ.

ᐱᒻᒪᕆᐅᓗᐊᑕᖅᑐᖅ ᑐᕌᖅᑕᐅᓇᓱᐊᖅᑐᑦ ᐱᓇᓱᐊᖅᑕᖑᕗᑦ 2004-2009 ᐱᐅᖅᓱᐊᕐᓗᓂ ᐊᒻᒪ 
ᐊᑐᓗᐊᖅᑕᐃᓕᒪᓗᓂ ᐆᒻᒪᖅᑯᑎᓂᒃ ᐊᒻᒪ ᕿᓂᕐᓗᑕ ᐊᓯᐊᒍᑦ ᐊᑐᕈᓐᓇᕐᓂᐊᖅᑕᑎᓐᓂᒃ ᐅᖅᓱᐊᓘᓐᖏᑦᑐᒥᒃ 
ᖃᐅᒪᔾᔪᑕᐅᖃᑦᑕᕐᓂᐊᖅᑐᓂᒃ ᐃᑯᒪᔾᔪᑕᐅᖃᑦᑕᕐᓂᐊᖅᑐᓂᒃ.

ᐱᓕᕆᐊᕆᓂᐊᖅᑕᕗᑦ ᒪᓕᓐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓇᓱᐊᖅᑕᐅᔪᓂᒃ 
ᐋᔩᖃᑎᒌᓐᓂᖅ (ᐃᓱᒪᓕᕐᓂᐅᔪᖅ ᐅᖃᖃᑎᒌᑦᑎᐊᓚᐅᕐᓗᑎᒃ ᐊᖏᖃᑎᒌᓪᓗᑎᓪᓗ), ᐱᓕᕆᖃᑎᒌᓐᓂᖅ 
(ᐃᖅᑲᓇᐃᔭᖃᑎᒌᓐᓂᐊᖅᑐᖅ ᑖᒃᓱᒥᖓᒃᓴᐃᓐᓇᖅ ᐱᓇᓱᐊᕐᓗᑎᒃ). ᖃᓄᖅᑑᕐᓂᖅ (ᖃᓄᖅᑑᕐᓂᖅ ᐊᒻᒪ 
ᑭᓱᑐᐃᓐᓇᕐᓂᖅ ᐊᑐᕐᓂᖅ) ᐊᒻᒪ ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᐃᖅᑲᓱᓐᓂᖅ ᐊᒻᒪ ᑲᒪᓂᖅ ᓄᓇᒥᒃ, ᐆᒻᒪᔪᓂᒃ 
ᐊᒻᒪ ᐊᕙᑎᒥᒃ.)

ᑲᔪᓯᑦᑎᐊᕐᓂᐊᖅᐸᑦ ᓄᑖᖑᔪᖅ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᖅ ᒪᓕᒋᐊᖃᕐᓂᐊᖅᑐᑦ ᓯᕕᑭᑦᑐᒧᑦ ᐊᒻᒪ 
ᓯᕕᑐᔪᒧᑦ ᑐᕌᖅᑕᐅᓇᓱᐊᖅᑐᓂᒃ. ᒐᕙᒪᒃᑯᖏᑦ ᐱᔨᑦᑎᕆᐊᖃᕐᓂᐊᖅᑐᑦ ᓄᑖᖑᔪᒥᒃ ᐃᑲᔪᖅᑐᐃᓂᐊᖅᑐᒥᒃ 
ᐆᒻᒪᖅᑯᑎᓕᕆᓂᕐᒧᑦ ᐊᑐᓗᐊᖅᑕᐃᓕᒪᓂᕐᒧᑦ, ᐊᓯᖏᓐᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪ ᑕᒪᒃᑯᐊ 
ᐆᒻᒪᖅᑯᑎᓕᕆᔾᔪᑎᒋᔭᕗᑦ ᐊᑭᑐᓗᐊᓐᖏᓪᓗᑎᒃ ᐊᒻᒪ ᐊᑦᑕᕐᓇᐃᖅᓯᒪᑦᑎᐊᕐᓗᑎᒃ.

ᑐᕌᒐᐅᔪᑦ
ᒪᑭᒪᐃᓐᓇᑲᓐᓂᖁᓪᓗᒍ ᒫᓐᓇᐅᔪᖅ ᐆᒻᒪᖅᑯᑎᓕᕆᔾᔪᑎᒋᕙᑦᑕᕗᑦ ᐃᓱᒪᔭᕆᐊᖃᖅᑐᒍᑦ ᑐᕌᒐᐅᓂᐊᖅᑐᓂᒃ 
ᓲᕐᓗ ᐃᒪᐃᑦᑐᓂᒃ ᑕᒪᒃᓱᒪᓂ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᒥ. 

ᐱᐅᓯᑎᒋᐊᕐᓗᒍ ᐊᑦᑕᕐᓇᐃᖅᓯᒪᓂᖓ ᐆᒻᒪᖅᑯᑎᓕᕆᔾᔪᓯᕆᕙᑦᑕᑦᑕ ᑐᕚᖃᓗᐊᕈᓐᓃᕐᓗᑕ 
ᑎᑭᑦᑎᑦᑎᖃᑦᑕᓂᕐᒧᑦ ᐅᖅᓱᐊᓗᓐᓂᒃ, ᐊᔾᔨᒌᓐᖏᑦᑐᓂᒃ ᐆᒻᒪᖅᑯᑎᓕᕆᕕᖃᕐᓗᑕ ᐱᖃᓯᐅᑎᓗᒋᑦ ᓴᓗᒪᔪᑦ, 
ᐊᓯᐊᒍᑦ ᐆᒻᒪᖅᑯᑎᖃᕐᓂᖅ ᐊᒻᒪ ᓄᓇᑦᑎᓐᓃᑦᑐᓂᒃ ᐆᒻᒪᖅᑯᑎᖃᕈᓐᓇᕐᓗᑕ ᐊᑐᐃᓐᓇᐅᔪᓂᒃ.

ᐊᑭᑐᓗᐊᖅᑎᑦᑕᐃᓕᒪᓗᒋᑦ ᐆᒻᒪᖅᑯᑎᓂᒃ ᐊᑐᖅᐸᑦᑐᑦ ᓲᕐᓗ ᐅᖅᑰᔾᔪᑕᐅᔪᑦ, ᐆᓇᖅᑐᖃᐅᑕᐅᔪᑦ, ᖃᐅᒪᒧᑦ, ᐊᒻᒪ 
ᐃᖏᕐᕋᔾᔪᑕᐅᔪᑦ ᐊᑭᑐᓗᐊᕐᓂᐊᖏᒻᒪᑦ ᐆᒻᒪᖅᑯᑎᐅᔪᖅ ᐊᒻᒪ ᐊᑐᑦᑎᐊᕈᓐᓇᕐᓂᖓ ᐱᐅᓯᒋᐊᕐᓗᒍ.

ᐃᒃᐱᓐᓇᕐᓂᖃᓗᐊᖅᑕᐃᓕᒪᓗᒍ ᐊᕙᑎᑦᑎᓐᓄᑦ ᐃᒫᒃ ᐊᑐᓗᐊᓐᖏᓪᓗᑕ ᐆᒻᒪᖅᑯᑎᑐᖅᑐᓂᒃ ᐃᓯᕐᓗᐊᕿᔪᓂᒃ 
ᑕᒪᓐᓇ ᐃᓚᓕᐅᑎᔪᓐᓇᕐᒪᑦ ᓯᓚᐅᑉ ᐆᓇᖅᓯᕙᓪᓕᐊᓂᖓᓄᑦ.

•

•

•



�

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᐊᑐᐃᓐᓇᖃᖅᑎᑦᑎᓗᓂ ᐱᓕᕆᕕᐅᔪᓐᓇᖅᑐᓂᒃ ᐊᒻᒪ ᐃᖅᑲᓇᐃᔭᒃᓴᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ ᐊᒻᒪ 
ᓄᓇᕗᒻᒥ ᐱᓕᕆᕕᒋᔭᖏᓐᓄᑦ ᐊᑐᑦᑎᐊᕐᓂᖅᓴᐅᔪᓐᓇᕐᓗᑕ ᐆᒻᒪᖅᑯᑎᓂᒃ ᐊᒻᒪ ᐊᑐᖅᐸᓪᓕᐊᓕᕐᓗᑕ 
ᐱᕈᒃᑲᓐᓂᕈᓐᓇᖅᑐᓂᒃ ᐊᒻᒪᓗ ᓄᓇᑎᓐᓂᒃ ᐊᑐᐃᓐᓇᐅᔪᓂᒃ ᐆᒻᒪᖅᑯᑕᐅᔪᓐᓇᖅᑐᓂᒃ.

ᓄᓇᕗᒻᒥ ᒫᓐᓇ ᐆᒻᒪᖅᑯᑎᓕᕆᔾᔪᓯᖓ
ᓄᓇᕗᑦ ᐊᑐᖅᐸᒻᒪ ᐅᖅᓱᐊᓗᓐᓂ ᑎᑭᑎᑕᐅᔭᕆᐊᖃᖅᑐᓂᒃ ᐃᑯᒪᔾᔪᑕᐅᓂᐊᖅᑐᒥᒃ, ᐃᓪᓗᓄᑦ 
ᐅᖅᑰᔾᔪᑕᐅᓂᐊᖅᑐᓂᒃ ᐊᒻᒪ ᐅᓯᔾᔪᑕᐅᖃᑦᑕᕐᓂᐊᖅᑐᒥᒃ ᑭᓱᑐᐃᓐᓇᕐᓂᒃ ᐊᒻᒪ ᐃᓄᖏᓐᓂᒃ. 
ᐅᖅᓱᐊᓗᐃᑦ ᑎᑭᓵᖑᖃᑦᑕᖅᑐᑦ ᐊᖏᔪᐊᓘᓪᓗᑎᒃ ᓄᓇᕗᒻᒧᑦ ᐃᒪᐅᑲᐃᓐᓇᕐᓂᖓᓂᒃ ᓇᐃᑦᑐᑯᓗᒻᒥ 
ᐅᒥᐊᕐᔪᐊᖃᕐᓇᐅᓂᖓᓂᒃ ᐊᒻᒪ ᐅᖅᓱᐊᓗᖃᐅᑎᖃᕐᕕᓃᑎᑕᐅᕙᑦᑐᑎᒃ ᐊᑐᓂᑦ ᓄᓇᓕᐅᔪᓂ. ᓄᓇᓕᓐᓂ 
ᐅᖅᓱᐊᓗᖃᐅᑎᖃᕐᕕᐅᔪᑦ ᐊᑦᑕᕐᓇᕈᓐᓇᕐᒥᒻᒪᑕ ᐊᕙᑎᑦᑎᓐᓄᑦ ᕿᕐᓛᓂᒃᑯᑦ ᐊᒻᒪ ᑯᕕᑐᐃᓐᓇᕆᐊᖃᕐᓂᒃᑯᑦ 
ᐊᒻᒪ ᓄᖑᑦᑕᕐᓂᖏᓐᓄᑦ ᐅᖅᓱᐊᓗᖃᐅᑎᖃᕐᕕᓃᑦᑐᑦ ᐆᒻᒪᖅᑯᑎᓄᑦ ᓄᖑᔾᔪᑕᐅᑐᐃᓐᓇᕆᐊᖃᖅᐸᑉᐳᑦ.

ᑕᐃᒪᓕ, ᐊᑭᖏᑦ ᑕᒪᒃᑮᓐᓄᑦ ᐊᕙᑎᒧᑦ ᐊᒻᒪ ᑮᓇᐅᔭᑎᒍᑦ ᐊᑭᑐᔪᒻᒪᕆᐊᓘᕗᖅ ᐊᒻᒪ ᐊᒥᓱᑦ 
ᑮᓇᐅᔭᓕᐅᕈᑕᐅᔪᓐᓇᑎᐊᖅᑐᑦ ᐊᐅᓪᓚᖅᑎᑕᐅᑐᐃᓐᓇᖅᐸᒃᐳᑦ ᖃᓪᓗᓈᓄᑦ. ᓱᓕᒃᑲᓐᓂᖅ, 
ᐆᒻᒪᖅᑯᑎᓕᕆᓂᐅᔪᖅ ᐊᑦᑕᕐᓇᐃᖅᓯᒪᓐᖏᒻᒪᑦ ᒪᓕᑐᐃᓐᓇᕐᓂᖓᓄᑦ ᓯᓚᕐᔪᐊᒥ ᖃᓄᐃᓕᐅᕐᓂᐅᔪᓂ 
ᑕᒪᒃᑯᐊᓗ ᐊᐅᓚᔪᓐᓇᕐᓇᑎᒍᑦ, ᐊᒻᒪ ᐊᑭᖏᑦ ᖃᓄᐃᓕᒃᑲᓐᓂᕈᓐᓇᕋᑎᒍᑦ ᒪᓕᑐᐃᓐᓇᕐᒪᑕ 
ᐊᓯᔾᔨᐸᓪᓕᐊᖏᓐᓇᖅᑐᒥ ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᓐᓂᒃ.

	 ᓄᓇᕗᑦ ᒐᕙᒪᒃᑯᖏᑦ, ᐊᖅᑯᑎᖃᖅᑐᑎᒃ 
ᐅᖅᓱᐊᓗᓕᕆᔨᒃᑯᓐᓂᑦ, ᓂᐅᕕᖅᐸᑦᑐᑦ 
ᓄᓇᕗᒧᑦ ᐅᖅᓱᐊᓗᒋᔭᐅᓂᐊᖅᑐᓂᒃ. 2006-ᒥ, 
ᐅᖅᓱᐊᓗᓕᕆᔨᒃᑯᑦ ᐊᑐᓚᐅᖅᑐᑦ $130 
ᒥᓕᐊᓂᒃ ᓂᐅᕕᖅᑐᑎᒃ 165 ᒥᓕᐊᓂᒃ 
ᖃᓪᓗᑎᓂᒃ ᐅᖅᓱᐊᓗᒻᒥᒃ. 40%-ᖏᑦ ᑖᒃᑯᐊ 
ᐅᖅᓱᐊᓗᐃᑦ ᐊᑐᖅᑕᐅᓚᐅᖅᑐᑦ 
ᐅᓯᔾᔪᑕᐅᓪᓗᑎᒃ ᐃᓄᓐᓂᒃ ᐊᒻᒪ ᓱᓇᒃᑯᑖᓂᒃ, 
33% ᐃᓪᓗᓄᑦ ᐆᖅᑯᓴᐅᑎᓄᑦ ᐊᒻᒪ 27%-ᖏᑦ 
ᖃᐅᒪᔾᔪᑎᓄᑦ ᐃᑭᑦᑕᖅᑐᓄᑦ (ᓇᓗᓇᐃᖅᓯᒪᔪᖅ 
1). ᑮᓇᐅᔭᑎᒍᑦ ᐊᑐᖅᑕᐅᓚᐅᖅᑐᑦ 
ᑭᒡᒐᖅᑐᐃᔪᑦ ᖃᓂᒋᔭᖓᓂ 20%-ᖏᓐᓂᒃ 
ᓄᓇᕗᑦ ᒐᕙᒪᒃᑯᖏᓐᓂᒃ $1 ᐱᓕᐊᓐ 
ᐊᕐᕌᒍᑕᒫᖅᓯᐅᑎᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ.

ᐅᖅᓱᐊᓗᓕᕆᔨᒃᑯᑦ ᓂᐅᕕᖅᑎᑦᑎᑲᓐᓂᓕᖅᐸᑦᑐᑎᒃ ᐅᖅᓱᐊᓗᓐᓂᒃ ᓇᒻᒥᓂᖃᖅᑐᓄᑦ ᐊᒻᒪ ᐃᓄᓐᓄᑦ ᐊᒻᒪ 
ᐃᓚᖏᓐᓂ ᓄᓇᓕᐅᔪᓂᒃ ᑳᓐᑐᕌᒃᑎᐅᔪᑦ ᐊᐅᓪᓚᖅᑎᑦᑎᕙᑦᑐᑦ ᐅᖅᓱᐊᓗᕈᔪᓐᓂᒃ ᐊᑐᓂᐊᖅᑐᓄᑦ.

ᐆᒻᒪᖅᑯᑎᐅᔪᖅ ᐱᑕᖃᕆᐊᖃᕐᒪᑦ ᐃᓅᔾᔪᑕᐅᓇᓱᐊᕐᓗᓂ ᑲᓇᑕᐅᑉ ᐅᑭᐅᖅᑕᖅᑐᒥᖓ ᑲᓇᓐᓇᖓᓂ. 
ᒐᕙᒪᒃᑯᑦ ᐃᓚᖏᓐᓂᒃ ᐊᑭᓖᕙᑦᑐᑦ ᐆᒻᒪᖅᑯᑎᓄᑦ ᐊᒥᓱᓄᑦ ᑕᒪᒃᑯᓄᖓ ᐊᑐᖅᐸᑦᑐᓄᑦ. ᐃᑲᔪᖅᑕᐅᔾᔪᑕᐅᔪᑦ 
ᐊᔾᔨᒌᑉᐸᖏᑦᑐᑦ ᑕᒪᒃᑯᓇᓐᖓᑦ ᐊᔾᔨᒌᓐᖏᑦᑐᓂᒃ ᐊᑐᖅᐸᑦᑐᓂᒃ ᐊᑐᖅᑎᐊᐸᒃᑲᓗᐊᖅᐸᑕ 
ᐊᑐᑦᑎᐊᖅᐸᓐᖏᒃᑲᓗᐊᖅᐸᑕ. ᐃᑲᔪᕈᑕᐅᔪᑦ ᒪᓕᓐᓂᖏᓐᓂᒃ ᐊᑭᖏᓐᓄᑦ ᑕᑯᓐᓇᖅᑕᐅᕙᒻᒥᔪᖅ ᑕᒪᓐᓇ 
ᐊᕝᕕᐊᕈᑕᐅᔭᕆᐊᖓᓂᒃ ᐊᑐᑦᑎᐊᕋᓱᐊᓐᖏᓐᓂᕐᒧᑦ�.

�	 ᑐᑭᓯᒋᐊᒃᑲᓐᓂᕈᒪᒍᓯ ᓄᓇᕗᑦ ᒐᕙᒪᒃᑯᖏᑕ ᐅᖅᓱᐊᓗᒻᒧᑦ ᐊᒻᒪ ᖃᐅᒪᔾᔪᑎᓄᑦ ᐃᑲᔪᕈᑎᒋᕙᑦᑕᖏᓐᓄᑦ ᑕᑯᔪᓐᓇᖅᑐᓯ ᐅᓂᒃᑲᖅᓯᒪᔪᓂᒃ: 		
ᒐᕙᒪᒃᑯᑦ ᐊᒻᒪ ᐊᑐᖅᑕᐅᕙᑦᑐᓄᑦ ᐊᑐᐊᒐᖏᑦ ᐊᒻᒪ ᐱᓕᕆᐊᖏᑦ

•

A Discussion Paper for Ikummatiit

ᐃᓪᓗᒥᒃ ᐊᒻᒪ ᐃᒥᕐᒥᒃ ᐆᖅᑰᓴᕐᓂᖅ

23%-ᖏᑦ ᐅᖅᓱᐊᓗᐃᑦ (59 ᒥᓕᐊᓐ ᖃᓪᓗᑏᑦ) ᓂᐅᕕᖅᑕᐅᓚᐅᖅᑐᑦ 2006-ᒥ ᐅᖅᓱᐊᓗᓕᕆᔨᒃᑯᓐᓂᑦ 
ᐊᑐᖅᑕᐅᓚᐅᖅᑐᑦ ᐅᖅᑰᓴᕐᓂᕐᒧᑦ ᐃᓪᓗᓂᒃ ᐊᒻᒪ ᑕᒪᒃᓱᒥᖓ ᐃᒥᕆᕙᑦᑕᓂᕐᒥᒃ ᐆᓇᖅᓯᑦᑏᓂᕐᒧᑦ. ᑕᒪᒃᑯᐊ 
ᐊᑐᖅᑕᐅᓯᒪᔪᖅ ᐃᑯᒪᑎᑦᑎᓂᕐᒧᑦ ᐅᖅᑰᓴᐅᑎᓂᒃ, ᐆᓇᖅᑐᖃᐅᑎᓂᒃ ᐊᒻᒪ ᐃᒥᕐᒧᑦ ᐆᓇᖅᓯᑏᓂᕐᒧᑦ ᐃᓪᓗᓂᒃ. 

ᓇᖕᒥᓂᖅ ᐱᓕᕆᕕᖃᖅᑐᑦ ᐊᒻᒪ ᓇᒻᒥᓂᖅ 
ᐊᖏᕐᕋᖃᖅᑐᑦ (42%) ᒪᕐᕈᓪᓗᐊᑕᐅᔪᒃ 
ᐊᑐᕐᓂᖅᐸᐅᖃᑦᑕᖅᑐᑦ ᐅᖅᓱᐊᓗᒻᒥ ᓄᓇᕗᒻᒥ 
ᑭᖑᓂᐊᒍᑦ ᐊᑐᕆᓪᓗᑎᒃ ᑭᖑᓕᐅᓪᓗᑎᒃ 
ᐃᓪᓗᓕᕆᔨᒃᑯᑦ (26%) ᐊᒻᒪ ᓄᓇᕗᑦ 
ᒐᕙᒪᒃᑯᖏᑦ (16%). 26-ᖑᔪᑦ ᓄᓇᓕᓐᓂ 
ᒐᕙᒪᐅᔪᑦ ᐊᒻᒪ ᑲᓇᑕᒥ ᒐᕙᒪᒃᑯᑦ ᐊᑐᖅᐸᑦᑐᑦ 
12% ᐊᒻᒪ 4% ᑖᒃᑯᓄᖓ (ᓇᓗᓇᐃᖅᓯᒪᔪᖅ 2).

ᐃᑭᑕᐅᖃᑦᑕᕐᓂᖏᑦ ᐅᖅᓱᐊᓗᐃᑦ 
ᐱᕚᓪᓕᕈᑕᐅᒻᒪᑕ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. 
ᐆᒃᑑᑎᒋᓗᒍ, ᒥᒃᓴᐅᓴᒃᑕᐅᓯᒪᔪᖅ ᑕᒪᓐᓇ ᓯᓚᒧᑦ 
ᐳᔪᕐᓘᔪᖅ ᐅᖅᓱᐊᓗᓐᓂᒃ ᐊᑐᖅᑕᐅᕙᑦᑐᑦ 
ᓄᓇᕗᑦ ᐃᒪᖓᓄᑦ ᐊᒻᒪ ᐃᓪᓗᖏᓐᓄᑦ 
ᐃᒪᓐᓇᑎᒋᑦ 167,000 tonnes ᑕᕝᕙᓐᖓᑦ 
ᐳᔪᕐᓗᒻᒥᒃ CO2eq.

ᐃᓪᓗᒥ ᐊᒻᒪ ᐃᒥᕐᒥᒃ ᐆᖅᑰᓴᕐᓂᑦᒧ ᓇᓖᕌᕈᑕᐅᔪᓐᓇᖅᑐᑦ�

ᐊᒥᓱᓗᐊᓐᖏᒻᒪᑕ ᑮᓇᐅᔭᑎᒍᑦ ᐃᓱᒪᖅᓲᑕᐅᔪᓐᓇᖅᑐᑦ ᐊᑐᕐᓂᕐᒧᑦ ᐅᖅᓱᐊᓗᒻᒥᒃ ᐃᓪᓗᓂ ᐊᒻᒪ ᐃᒥᕐᒧᑦ 
ᐆᓇᖅᓯᑎᑦᑎᔪᓐᓇᕐᓂᕐᒧᑦ ᐊᑐᐃᓐᓇᐅᔪᓂᒃ ᓄᓇᕗᒻᒥ ᓯᕕᑭᑦᑐᒧᑦ. ᑭᓯᐊᓂᓕ,  ᐊᑐᑦᑎᐊᕐᓂᖅ ᐊᒻᒪ 
ᓯᕿᓂᕐᒥᖔᖅᑐᒥᒃ ᐆᒻᒪᖅᑯᑎᒥᒃ ᐊᑭᑐᓗᐊᓐᖏᒍᓐᓇᖅᑐᖅ ᐊᑐᓐᖏᒍᑕᐅᑲᓐᓂᕈᓐᓇᖅᑐᑎᓪᓗ ᐅᖅᓱᐊᓗᓐᓂᒃ.

ᑕᒪᒃᑮᒃ ᓯᕿᓂᕐᒥᒃ ᐆᓇᖅᓯᑦᑏᔾᔪᑕᐅᓗᑎᒃ ᐊᒻᒪ ᓯᕿᓂᕐᒥᒃ ᐅᖅᑰᑎᑦᑎᓂᕐᒧᑦ ᐊᑭᑭᓐᓂᖅᓴᐅᓗᑎᒃ 	  
ᑭᖑᕝᕕᔪᓐᓇᖅᑐᑦ ᐅᖅᓱᐊᓗᐃᑦ ᐊᑐᖅᑕᐅᓂᖏᓐᓄᑦ ᐃᓪᓗᓄᑦ ᐊᒻᒪ ᐃᒥᖅᑐᖅᑐᓂᒃ ᐅᖅᑰᓴᐅᑎᓂᒃ.

ᓄᓇᕗᑦ ᓴᖅᑮᓂᖅᐸᑕ ᐃᒥᕐᒧᑦ ᐆᒻᒪᖅᑯᑎᖃᕐᓗᓂ ᐅᖅᑰᔪᓐᓇᑎᑦᑎᓂᕐᒥᒃ ᐊᒻᒪ ᐃᒥᕐᒥᒃ  
ᐆᓇᖅᓯᑦᑏᔪᓐᓇᓂᕐᒥᒃ ᑕᒪᓐᓇ ᑭᖑᕝᕕᔪᓐᓇᖅᑐᖅ ᐅᖅᓱᐊᓗᐃᑦ ᐊᑐᖅᑕᐅᓐᖏᖔᕐᓗᑎᒃ.

ᐃᓪᓗᒧᑦ ᐊᒻᒪ ᐃᒥᕐᒧᑦ ᐆᖅᑰᓴᕐᓂᕐᒧᑦ ᑲᒪᒋᔭᐅᓂᖏᓐᓄᑦ ᖃᓄᖅᑑᕈᑕᐅᔪᓐᓇᖅᑐᑦ

ᐊᖏᓂᖓ ᐅᖅᓱᐊᓗᑉ ᐊᑐᖅᑕᐅᕙᑦᑐᖅ ᐃᓪᓗᓂ ᐱᓗᖅᑯᓯᖅᐸᒻᒥᔪᖅ ᖃᓄᖅ ᓴᓇᔭᐅᓂᖏᓐᓄᑦ ᐃᓪᓗᐃᑦ, 
ᐊᑲᐅᓂᖏᓐᓄᑦ, ᓴᓇᑦᑎᐊᖅᓯᒪᓂᖏᓐᓄᑦ ᐊᒻᒪ ᐱᑕᖃᕐᓂᖏᓐᓄᑦ ᓱᓇᒃᑯᑖᖑᔪᑦ ᐊᑐᖅᑕᐅᔪᑦ, ᐊᒻᒪ ᖃᓄᖅ 
ᑕᒪᒃᑯᐊ ᐃᓪᓗᐃᑦ ᐃᓄᖏᑦ ᐊᑐᑦᑎᐊᕈᓐᓇᕐᓂᖏᓐᓄᑦ.

ᐊᒥᓲᓂᖅᓴᐅᔪᑦ ᒫᓐᓇᐅᔪᖅ ᓱᓇᒃᑯᑖᕆᔭᐅᕙᑦᑐᑦ ᐊᒻᒪ ᐊᑐᖅᑕᐅᕙᑦᑐᑦ ᐅᖅᑰᓴᐃᓂᕐᒧᑦ ᓄᓇᕗᒻᒥ ᐃᓪᓗᓂᒃ 
ᐊᒻᒪ ᐃᒥᕐᒥᒃ ᐅᑭᐅᓕᖃᓕᕐᒪᑕ 20 ᐅᖓᑖᓂ ᐊᒻᒪ ᓈᒻᒪᓈᖅᓯᒪᔪᓐᓃᖅᑐᑎᒃ ᒫᓐᓇᐅᔪᖅ ᐃᓕᖅᑯᓯᐅᕙᓕᖅᑐᓂᒃ. 

� 	 ᓇᓗᓇᐃᖅᓯᓯᒪᑦᑎᐊᓂᖅᓴᐅᔪᖅ ᓯᕿᓂᕐᒧᑦ ᐆᓇᖅᑐᖃᕈᓐᓇᓂᕐᒧᑦ ᐊᒻᒪ ᐊᓯᖏᓐᓂᒃ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᖃᐅᑕᐅᔪᓐᓇᖅᑐᑦ 		
ᐱᖃᓯᐅᔾᔭᐅᓯᒪᔪᑦ ᐆᒻᒪᖅᑯᑎᖃᕈᓐᓇᕐᓂᕐᒧᑦ ᖃᓄᖅᑑᕈᑕᐅᔪᓐᓇᖅᑐᓂ ᐅᓂᒃᑲᖅᓯᒪᓂᖏᓐᓂ.

•

•

Figure 2: Heating Fuel Consumption

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᓄᑖᖑᓂᖅᓴᐅᔪᑦ ᐆᒻᒪᖅᑯᑎᓂᒃ ᐊᑐᓗᐊᓐᖏᑦᑐᑦ ᓱᓇᒃᑯᑖᖑᔪᑦ ᐊᒻᒪ ᐊᑐᖅᑕᐅᕙᑦᑐᑦ, ᐱᓕᒻᒪᒃᓴᓯᒪᔪᓪᓗ 
ᐃᓪᓗᓂ ᐊᐅᓚᑦᑎᔨᐅᕙᑦᑐᑦ ᐊᒻᒪ ᑲᒪᔨᐅᔪᑦ, ᐊᒻᒪ ᐃᓕᓐᓂᐊᖅᑎᓯᒪᔪᑦ ᐱᔪᒪᓂᖃᑦᑎᐊᑐᓪᓗ ᐃᓪᓗᓂ 
ᓇᔪᖅᓯᔪᑦ ᐱᕕᖃᖅᑎᑦᑎᔪᓐᓇᕋᓗᐊᕐᒪᑕ ᐅᖅᓱᐊᓗᒻᒥ ᐊᑐᓐᖏᓕᖅᑎᑦᑎᒃᑲᓂᕐᓗᑎᒃ ᐊᑯᕐᖓᓂ 15% 
ᐊᒻᒪ 30 %. ᐊᔾᔨᒌᓐᖏᑦᑐᐊᓘᒻᒪᑕ ᑮᓇᐅᔭᓂᒃ ᐊᑐᓐᖏᐹᓪᓕᕈᑕᐅᔪᓐᓇᖅᑐᑦ ᐊᑐᖅᑕᐅᔪᓐᓇᖅᑐᑎᑦ 
ᐱᐅᓯᒋᐊᖅᑎᓪᓗᒍ ᐆᒻᒪᖅᑯᑎᒃᑯᑦ ᐊᑲᐅᓂᖅᓴᐅᓂᐊᕐᓗᑎᒃ ᓄᓇᕗᒻᒥ ᒫᓐᓇᐅᔪᖅ ᐃᓪᓗᖁᑎᒋᔭᖏᓐᓂᒃ. 
ᐆᒻᒪᖅᑯᓂᒃ ᑲᒪᔾᔪᑕᐅᔪᓐᓇᖅᑐᑦ ᐱᖃᓯᐅᔾᔨᔪᓐᓇᖅᑐᑦ: ᐊᑭᑐᔫᑎᓄᑦ-ᑐᕌᖓᔪᑦ ᖃᓄᐃᓕᐅᕈᑕᐅᔪᓐᓇᖅᑐᑦ 
ᐃᒪᐃᑦᑕᕆᐊᖃᖅᑎᑦᑎᔪᑦ ᐃᓪᓗᒥᒃ ᓇᒻᒥᓂᖃᖅᑐᑦ ᑮᓇᐅᔭᓂᒃ ᐊᑐᒃᑲᓂᕐᓗᑎᒃ (ᐆᒃᑐᑎᒋᓗᒍ, ᓂᐅᕕᕐᓂᐅᔪᖅ 
ᓄᑖᖑᔪᓂᒃ ᐅᖅᓱᐊᓗᑦᑐᓗᐊᓐᖏᑦᑐᓂᒃ ᐅᖅᑰᓴᐅᑎᐅᔪᓂᒃ), ᐊᓯᔾᔨᑐᐃᓐᓇᕐᓗᒍᓘᓐᓂ ᐃᓕᖅᑯᓯᐅᕙᑦᑐᖅ, ᓲᕐᓗ 
ᖃᒥᒋᐊᖅᓯᒪᖃᑦᑕᓂᕐᒧᑦ ᐃᓪᓗᒥᒃ ᐃᓄᖃᖅᑎᓐᓇᒋᑦ. 

ᐃᖏᕐᕋᖃᑦᑕᕐᓂᖅ

ᓄᓇᕗᒻᒥ ᓄᓇᓕᐅᔪᑦ ᒫᓂᒻᒪᑕ ᐅᖓᑖᓂ 1.9 ᒥᓕᐊᓂ ᑭᓚᒦᑕᓂᒃ ᐊᖏᓂᓕᒃ. ᑕᐃᒪᓕ, ᑕᒪᒃᑯᐊ 
ᐊᑭᑐᔪᐊᓘᓂᖏᑦ ᐅᖅᓱᐊᓗᐃᑦ ᐊᑦᑐᐃᒻᒪᑕ ᖃᓄᐃᑦᑐᑐᐃᓐᓇᕐᓂᒃ. ᐆᒃᑑᑎᒋᓗᒍ, ᐊᖏᓂᖅᓴᐅᔪᖅ 
ᓄᓇᕗ ᓂᕿᑖᕆᕙᑦᑕᖏᑦ ᖃᖓᓲᒃᑯᑦ ᐊᒻᒪ ᐃᒻᒥᓂᒃ ᐃᖏᕐᕋᓂᐅᕙᑦᑐᑦ ᑕᒪᒃᑯᓇᓐᖓᑦ ᓄᓇᓕᐅᔪᓂᒃ 
ᖃᖓᓱᒃᑰᑐᐃᓐᓇᐅᒻᒪᑕ. ᑕᒪᓐᓇᓕ ᑐᑭᖃᖅᑐᖅ ᐊᑭᑦᑐᐸᓪᓕᐊᓂᕆᔭᖏᑦ ᐅᖅᓱᐊᓗᐃ ᐃᒃᐱᓐᓇᕐᓂᖃᕐᒪᑕ 
ᓄᓇᕗᒻᒥᐅᓕᒫᓄᑦ. ᓄᓇᕗᑦ ᒐᕙᒪᒃᑯᖏᑦ ᐃᑲᔫᑎᖃᖅᐸᑦᑐᑦ ᖃᖓᑦᑕᐅᑎᓄᑦ ᐃᓕᑕᕆᔭᐅᓯᒪᓪᓗᓂ 
ᐱᒻᒪᕆᐅᓂᖓᓂᒃ ᖃᖓᑕᓂᐅᔪᖅ ᓇᒧᓐᖓᕈᒪᓗᓂ ᓄᓇᕗᒻᒥ.

ᐃᖏᕐᕋᖃᑦᑕᕐᓂᐅᔪᖅ ᐊᖅᐸᑦᑐᖅ 40%-ᖓᓂᒃ ᓄᓇᕗᒻᒥ ᐆᒻᒪᖅᑯᑎᓂᐅᔪᓂᒃ ᐊᑐᕐᓂᕆᓚᐅᖅᑕᖓᓂᒃ 2006-
ᒥ, ᖃᖓᑕᓲᒧᑦ ᐅᖅᓱᐊᓗᒃ ᐃᒪᓐᓇᐅᓚᐅᖅᑐᖅ 62% ᐃᖏᕐᕋᓂᕐᒧᑦ ᐅᖅᓱᐊᓗᒻᒧᑦ ᐊᑐᖅᑕᐅᓚᐅᖅᑐᖅ (41.5 
ᒥᓕᐊᓐ ᖃᓪᓗᑏᑦ), ᒑᓴᓖᒧᑦ 27% (18 ᒥᓕᐊᓐ ᖃᓪᓗᑎᑦ) ᐊᒻᒪ ᐅᖅᓱᐊᓗᒻᒧᑦ ᐊᒥᐊᒃᑯᖓ 10% (7 ᒥᓕᐊᓐ 
ᖃᓪᓗᑎᑦ).

ᐃᖏᕐᕋᔾᔪᑕᐅᔪᒧᑦ ᐆᒻᒪᖅᑯᑎᖃᕐᓂᕐᒧᑦ ᓇᓕᕋᕈᑕᐅᔪᓐᓇᖅᑐᑦ

ᐊᒥᓱᑲᓪᓚᐅᒻᒪᑕ ᐊᑐᖅᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐳᔪᕐᓗᒻᒥ ᐳᔫᓗᐊᕈᑕᐅᓐᖏᒍᓐᓇᖅᑐᑦ ᐃᑭᑦᑎᓂᕐᒧᑦ 
ᒑᓴᓖᒥᒃ ᐊᒻᒪ ᐅᖅᓱᐊᓗᓐᓂ ᓄᓇᓯᐅᑎᓂ.

ᐱᕈᖅᑐᓃᓐᖔᖅᑐᑦ ᐅᖅᓱᐃᑦ ᐊᑐᖅᑕᐅᔪᓐᓇᖅᑐᑦ ᖃᓄᐃᑦᑐᑐᐃᓐᓇᕐᓂ ᐅᖅᓱᐊᓗᑦᑐᖅᑐᓂ ᐊᐅᓚᐅᑎᓂ 
ᓯᕐᓚᑯᓗ ᐊᓯᔾᔨᒋᐊᒐᓛᓪᓗᒍ ᐅᕝᕙᓗ ᓱᕐᕋᖏᓪᓗᒋᑦ ᐊᒻᒪ ᐃᓚᓕᐅᔾᔭᐅᔪᓐᓇᖅᓂ ᐅᖅᓱᐊᓗᓐᓄᑦ 
ᖃᓄᑐᐃᓐᓇᖅ. ᐊᓯᑦᑎᓐᓂᓕ ᑲᓇᑕᒥ, ᐱᕈᖅᑐᓃᓐᖔᖅᑐᑦ ᐅᖅᓱᐃᑦ ᐊᑐᖅᑕᐅᓪᓗᐊᑕᖅᐸᑦᑐᖅ ᒐᕙᒪᒃᑯᓐᓂᑦ 
ᐊᒻᒪ ᓂᐅᕐᕈᑎᖃᖅᐸᑦᑐᓂᒃ ᐅᒥᐊᕐᔪᐊᓂ, ᐃᓄᓐᓄᑦ ᓇᕈᔾᔪᑕᐅᕙᑦᑐᓂᒃ ᓄᓇᓯᐅᑎᓂᒃ, ᐊᒻᒪ ᓴᓇᔾᔪᑕᐅᔪᓂᒃ 
ᓄᓇᓯᐅᑎᓂ. ᐱᕈᖅᑐᓃᓐᖔᖅᑐᑦ ᐅᖅᓱᐃᑦ ᑲᑎᑕᐅᓂᖏᑦ ᐃᒪᐃᑦᑐᑦ B20 (20% ᐱᕈᖅᑐᓃᓐᖔᖅᑐᖅ ᐅᖅᓱ 
ᐊᒻᒪ 80% ᐅᖅᓱᐊᓗᒃᓴᑐᐃᓐᓇᖅ) ᐊᒻᒪ ᐊᑦᑎᓂᖅᓴᐅᔪᓐᓇᖅᑐᖅ ᐊᑐᖅᑕᐅᔪᓐᓇᖅᑐᓂ ᓂᓪᓚᓱᓐᓂᖅᓴᐅᕙᑦᑐᓂᒃ 
ᑕᐃᒃᑯᐊ ᑲᑎᓯᒪᓂᖏᑦ ᓇᒻᒪᓈᖅᓯᒪᒃᐸᑕ ᐃᒃᑮᓇᖅᑐᒦᒍᓐᓇᕐᓂᖏᑦ.

ᐊᑐᖅᑕᐅᕙᓪᓕᐊᓂᖏᑦ ᐱᕈᖅᑐᓃᖔᖅᑐᑦ ᐅᖅᓱᖅ/ᒑᓴᓖᓗ ᑲᑎᓯᒪᑎᓪᓗᒋᑦ ᐃᓯᐊᕿᓗᐊᕈᓐᓇᖏᑦᑐᑦ 
ᓱᕈᕐᓇᖅᑐᒥᒃ, ᑭᓯᐊᓂᓕ ᐊᑭᑐᓂᖅᓴᐅᔪᖅ ᒑᓴᓖᑐᐃᓐᓇᕐᒥᒃ ᐊᒻᒪ ᐆᓇᖅᓯᖅᑎᕆᐊᖃᖅᑐᖅ ᐅᑭᐅᖅᑕᖅᑐᒥ.

•

•

ᐃᖏᕐᕋᖃᑦᑕᕐᓂᕐᒧᑦ ᐆᒻᒪᖅᑯᑏᑦ ᑲᒪᒋᔭᐅᓂᖏᓐᓄᑦ ᖃᓄᖅᑑᕈᑕᐅᔪᓐᓇᖅᑐᑦ

ᐊᒥᓱᑲᓪᓚᐅᔪᑦ ᖃᓄᖅᑑᕈᑕᐅᔪᓐᓇᖅᑐᑦ ᐊᑐᐃᓐᓇᐅᔪᑦ ᐱᐅᓯᕚᓪᓕᕈᑕᐅᔪᓐᓇᕐᓗᑎᒃ ᓄᓇᓯᐅᒻᒥᒃ 
ᐊᐅᓚᑎᑦᑎᓂᕐᒧᑦ ᐊᒻᒪ ᓂᐅᕕᖅᑕᐅᓗᐊᖃᑦᑕᓂᐊᓐᖏᒻᒪᑕ “ᓴᓐᖏᔪᐊᓗᓐᓂ ᐊᐅᓚᐅᑎᓂᒃ”.

ᑲᒪᑦᑎᐊᕐᓂᖏᑦ ᐊᒻᒪ ᓱᕋᒃᓯᒪᓐᖏᒃᑲᓗᐊᕐᒪᖔᑕ ᑲᒪᒋᔭᐅᓂᖏᑦ, ᓲᕐᓗ ᐊᒃᓴᓗᐊᖏᑦ ᐳᓪᓚᖃᑦᑎᐊᕐᓂᖏᑦ, 
ᐊᕗᖓᒃᑲᓐᓂᐅᓂᖅᓴᐅᔪᖅ ᐃᖏᕐᕋᔪᓐᓇᕐᓂᖃᕐᒪᑕ ᓄᓇᓯᐅᑎᐅᔪᑦ ᐊᒻᒪ ᐳᔪᕐᓗᒻᒥ ᐳᔫᓐᖏᓂᖅᓴᐅᓪᓗᑎᒃ.

ᓄᓇᕗᑦ ᒐᕙᒪᒃᑯᖏᑦ ᓂᐅᕕᕈᒪᓐᖏᑎᑦᑎᓂᖅᓴᐅᓕᕈᓐᓇᖅᑐᑦ “ᓴᓐᖏᔪᐊᓗᓐᓂ ᐊᐅᓚᐅᑎᓕᓐᓂᒃ” 
ᐊᑐᓕᕐᓂᕈᑎᒃ ᐅᖅᓱᖏᓐᓂᒃ ᓇᒻᒪᔾᔫᒥᒋᐊᖅᑐᓂᒃ ᒪᓕᒃᑕᐅᔭᕆᐊᓕᓐᓂᒃ.

ᓄᓇᕗᑦ ᒐᕙᒪᒃᑯᖏᑦ ᓴᖅᑮᔪᓐᓇᖅᑐᑦ ᐊᑭᑦᑐᐸᓪᓕᐊᓯᒪᔪᓂᒃ ᓚᐃᓴᑖᕐᓂᕐᒧᑦ ᐊᑭᓕᐅᑦᔭᐅᖃᑦᑕᕐᓂᖏᓐᓂᒃ 
ᐋᖅᑭᒃᓯᒪᓂᐅᔪᓂᒃ ᐊᑭᑐᓂᖅᓴᐅᖃᑦᑕᕈᓐᓇᕐᓗᑎᒃ ᐊᐅᓚᔪᓐᓇᕐᓂᖃᑦᑎᐊᖏᑦᑐᓄᑦ ᓄᓇᓯᐅᑎᓄᑦ ᐊᒻᒪ 
ᐊᑭᑭᓐᓂᖅᓴᐅᑎᑉᐸᓪᓗᒋᑦ ᓄᓇᓯᐅᑎᓄᑦ ᖃᓄᐃᓐᖏᑦᑎᐊᖅᑐᓄᑦ.

ᖃᐅᒻᒪᖁᑎᓄᑦ

2006-ᖑᑎᓪᓗᒍ, ᐅᖅᓱᐊᓗᓕᕆᔨᒃᑯᑦ ᓂᐅᕐᕈᑎᖃᓚᐅᖅᑐᑦ 44 ᒥᓕᐊᓐ ᖃᓪᓗᑎᓂᒃ ᐅᖅᓱᐊᓗᓐᓂᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᖃᐅᒻᒪᖅᑯᑎᖃᐅᑕᐅᓂᐊᖅᑐᓄᑦ. ᑕᒪᓐᓇ ᑭᒡᒐᖅᑐᐃᔪᖅ 27% 

ᐊᑭᓕᒫᖏᓐᓄᑦ ᐅᖅᓱᐊᓗᒻᒧᑦ ᓂᐅᕕᖅᑕᐅᕙᑦᑐᑦ 
ᓄᓇᕗᑦ ᒐᕙᒪᒃᑯᖏᓐᓂᑦ. ᐊᖏᔫᒻᒪᑕ ᐃᑲᔪᕈᑕᐅᕙᑦᑐᑦ 
ᐊᒻᒪ ᓄᒃᑎᖅᑎᕆᓂᕐᒧᑦ ᐊᑭᓕᐅᑕᐅᔪᑦ ᐊᑦᑐᐊᓂᖃᖅᑐᑦ 
ᓂᐅᕐᕈᑕᐅᓂᖓᓄᑦ ᖃᐅᒻᒪᖁᑎᖃᐅᑕᐅᔪᓐᓇᖅᑐᖅ. 
ᒥᒃᓵᓂ 49% ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕆᓴᒃᑯᑦ ᑮᓇᐅᔭᓕᐊᕆᓚᐅᖅᑕᖏᑦ ᓄᐊᑕᐅᓯᒪᔪᑦ  
ᑮᓇᐅᔭᓕᐊᖑᔪᓄᑦ ᓄᒃᑎᖅᑕᐅᓂᖏᓐᓄᑦ ᐃᒪᐃᑦᑐᓂ 
“ᐃᓚᒋᔭᐅᔪᓂᒃ” ᓲᕐᓗ ᓄᓇᕗᑦ ᒐᕙᒪᒃᑯᖏᑦ. 2006-
ᖑᑎᓪᓗᒍ, 43% ᖃᐅᒪᖃᐅᑎᓄᑦ ᓂᐅᕐᕈᑕᐅᓚᐅᖅᑐᑦ 
ᑕᒪᒃᑯᓄᖓ ᐃᓪᓗᖃᖅᑐᓄᑦ, 32% 
ᐱᓕᕆᕕᖁᑎᖃᖅᑐᓄᑦ ᐊᑐᖅᐸᑦᑐᓄᑦ, ᐊᒻᒪ 25%  
ᓄᓇᕗᑦ ᒐᕙᒪᒃᑯᖏᓐᓄᑦ. 

ᖁᓪᓕᖅ ᐆᒪᖅᑯᑎᓕᕆᓂᕐᒧᑦ ᑯᐊᐳᕆᓴᒃᑯᖏᑕ ᐃᓗᐊᓂ 
ᐊᒃᓱᕈᕋᓱᐊᖅᓯᒪᔪᑦ ᐱᐅᓯᕚᓪᓕᖅᑎᑕᐅᓇᓱᐊᖅᑐᑎᒃ 

ᐅᖅᓱᐊᓗᑦᑐᖅᑐᑦ ᐊᐅᓚᐅᑎᖃᕐᕕᐅᔪᑦ ᐊᒻᒪ ᐸᕐᓇᒃᑐᑎᒃ ᐱᐅᓯᕚᓪᓕᑎᑦᑎᕙᓪᓕᐊᓂᕐᒧᑦ ᐃᓚᓕᐅᔾᔨᓗᑎᒃ 
ᐊᑲᐅᓂᖅᓴᐅᔪᓂᒃ ᐊᐅᓚᐅᑎᕋᓛᖑᔪᓂᒃ ᐊᒻᒪ ᓴᓗᒪᓂᖅᓴᐅᔪᓂᒃ ᐅᖅᓱᓂᒃ ᐊᑐᖃᑦᑕᕐᓂᐊᕐᓗᑎᒃ ᓯᕗᓂᑦᑎᓐᓂ. 
ᑕᒪᒃᑯᐊ ᐊᐅᓚᐅᑎᖃᕐᕕᐅᔪᑦ ᓴᖅᑮᒐᔪᑦᑐᑦ ᖃᐅᒪᖃᐅᑎᐅᔪᓂᒃ ᐃᑯᒪᔾᔪᑕᐅᔪᓂᒃ ᐆᓇᖅᑐᖃᕈᓐᓇᕐᓗᑎᒃ 
ᒥᒃᓵᓂ 35%. ᑕᐃᒪᓕ, ᐊᐅᓚᐅᑎᖃᕐᕕᐅᔪᖅ ᐊᑐᖅᐸᑦᑐᖅ 35%ᒥᒃ ᐆᓇᖅᑐᒥᒃ ᐆᒻᒪᖅᑯᑎᐅᔪᒥᒃ ᐅᖅᓱᐊᓗᓐᓂ 
ᓴᖅᑮᓂᐊᕐᓗᑎᒃ ᐃᑯᒪᔾᔪᑕᐅᔪᓄᑦ ᐆᒻᒪᖅᑯᓄᑦ. ᑕᐃᓐᓇᓕ ᐊᒥᐊᒃᑯᖓ ᐆᒻᒪᖅᑯᑎᐅᔪᑉ ᐅᖅᓱᐊᓗᒻᒥ 
ᑕᒪᐅᖓᑐᐃᓐᓇᖅ ᐳᔫᖅᐸᑦᑐᓂ ᐆᓇᖅᑐᓂ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᑐᖅᐸᑦᑐᑦ 
ᐅᖅᑰᔪᓐᓇᑎᑦᑎᕙᑦᑐᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᑐᖅᐸᒻᒥᔪᑦ ᑕᒪᐅᖓᑐᐃᓐᓈᕋᖅᑐᒥᒃ 
ᐆᓇᖅᑐᒥᒃ ᑲᓱᖅᓯᒪᑎᑦᑎᓪᓗᑎᒃ ᐊᒥᓱᑲᓪᓚᐅᔪᓂ ᐅᖅᑰᑎᑦᑎᓂᕐᒧᑦ ᐊᐅᓚᐅᑎᖃᕐᕕᐅᔪᒧᑦ, ᐊᓪᓚᕝᕕᐅᔪᓄᑦ 
ᐊᒻᒪ ᖃᓄᒋᔭᖏᓐᓄᑦ ᐃᓪᓗᓄᑦ.  

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᖃᐅᒪᖃᕈᓐᓇᕐᓂᕐᒧᑦ ᖃᓄᖅᑑᕈᑕᐅᔪᓐᓇᖅᑐᑦ�

ᐊᒥᓱᑲᓪᓚᐅᒻᒪᑕ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᑦ ᖃᐅᒻᒪᑎᑦᑎᓂᕐᒧᑦ ᑕᒪᒃᑯᓇᓐᖓᑦ ᐅᖅᓱᐊᓗᑐᖅᑐᓂᒃ. ᑕᒪᒃᑯᐊ 
ᐱᖃᓯᐅᔾᔨᔪᑦ ᐃᒥᕐᒥᑦ, ᐊᓄᕆᒥᒃ, ᓯᕿᓂᕐᒥᑦ, ᓄᓇᒥᑦ ᐊᒻᒪ ᓱᕈᓐᓇᖅᑐᓂ ᐆᒻᒪᖅᑯᑎᖃᕐᓂᕐᒧᑦ. ᑕᒪᒃᑯᐊ 
ᖃᓄᖅᑑᕈᑕᐅᔪᓐᓇᖅᑐᑦ ᐊᑲᐅᔾᔪᑎᖃᖅᑐᑦ ᐊᒻᒪ ᐃᓱᓕᑦᑕᕐᕕᓖᓐᓇᐅᓪᓗᑎᒃ ᐅᑭᐅᖅᑕᖅᑑᑉ ᓯᓚᖓᓂ ᐊᒻᒪ 

ᖃᐅᔨᓴᖅᑕᐅᑲᓐᓂᕆᐊᖃᕐᓂᐊᖅᑐᑦ ᐃᓚᓕᐅᔾᔭᐅᓚᐅᓐᖏᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ. 
ᓯᕕᑭᑦᑐᒧᑦ ᖃᓄᖅᑑᕈᑕᐅᔪᓐᓇᖅᑐᑦ ᐃᒪᐃᑦᑐᑦ:

ᐃᒥᕐᒥᑦ ᖃᐅᒻᒪᖅᑯᑎᖃᕈᓐᓇᕐᓂᖅ: ᐃᖃᓗᐃᑦ ᐊᖏᓂᖅᐸᐅᒻᒪᑦ ᐊᑐᓐᖏᓕᒃᑲᓐᓂᕈᓐᓇᕐᓂᕐᒧᑦ ᐅᖅᓱᐊᓗᓐᓂᒃ 
ᐊᒻᒪᓗ ᑮᓇᐅᔭᓂᒃ ᐊᑐᖏᐸᓪᓕᕈᓐᓇᖅᑐᑎᒃ ᐃᑲᔪᖅᑐᐃᓂᕐᒧᑦ ᐃᒥᕐᒦᖔᖅᑐᒥᒃ ᖃᐅᒻᒪᖅᑯᑎᖃᕈᓐᓇᕐᓂᕐᒧᑦ 
ᐱᕙᓪᓕᐊᓂᕐᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖃᐅᔨᓴᖅᓯᒪᓕᖅᑐᑦ ᐃᒥᕐᒨᖅᑐᓂ ᖃᐅᒻᒪᖅᑯᑎ
ᖃᕐᕕᐅᔪᓐᓇᑐᐃᓐᓇᕆᐊᖃᖅᑐᓂᒃ ᐃᖃᓗᓐᓄᑦ. ᓈᒻᒪᒃᓯᑉᐸᓪᓕ, ᐊᓯᖏᑦ ᓄᓇᓕᐅᔪᑦ ᖃᐅᓴᖅᑕᐅᔪᒫᕐᒥᔪᑦ.

ᒪᐅᖓᑐᓐᓈᖅᑐᒥᒃ ᐆᓇᖅᑐᒥ ᐊᑐᒃᑲᓂᕐᓂᖅ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᕕᒃᑐᖅᓯᒪᔪᓂᒃ 
ᐅᖂᔾᔪᑕᐅᔪᓐᓇᖅᑐᓂᒃ ᑲᖏᖅᖠᓂᕐᒥ ᐊᒻᒪ ᐃᖃᓗᓐᓂ, ᐊᑐᖏᓕᖅᐹᓪᓕᕋᔭᖅᑐᑦ 2.3 ᒥᓕᐊᓐ ᖃᓪᓗᑎᑦ 
ᐅᖅᓱᐊᓗᒻᒥᒃ ᐊᒻᒪ ᐳᔪᕐᓗᓐᓂ ᐳᔫᖅᑎᑎᓐᖏᓂᖅᓴᐅᓗᑎᒃ ᐃᒪᓐᓇᓂ 6,000 Tonnes ᐃᒪᐃᑦᑐᓂᒃ ᐳᔪᕈᔪᒻᒥᒃ 
CO2eq. 

ᐊᓄᕆᒧᑦ ᐆᒻᒪᖅᑯᑎᖃᕐᓂᖅ: ᐸᐅᕋᐅᔭᐃᑦ ᐋᖅᑭᒃᑕᐅᒋᐊᓐᖓᓚᐅᖅᑐᑦ ᓄᓇᕗᒻᒥ 1988-ᖑᑎᓪᓗᒍ. ᑕᐃᒪᓕ 
ᑕᒪᓐᓇ ᐊᓄᕆᒨᖅᑐᖅ ᓂᐅᕕᐊᕆᔭᐅᕙᓪᓗᓂ ᐊᑐᖅᑕᐅᖏᑦᑑᒐᓗᐊᖅ ᓄᓇᕗᒻᒥ ᐅᓪᓗᒥᐅᔪᖅ, ᐊᓄᕆᒧᑦ 
ᐸᐅᕋᐅᔭᐅᔪᑦ ᐊᒻᒪ ᐊᐅᓚᑕᐅᔪᓐᓇᖅᑐᑦ ᖃᓄᐃᓕᐅᕈᑎᖏᑦ ᐱᐅᓯᕚᓪᓕᑎᑦᑎᕙᓪᓕᐊᔪᒻᒪᕆᐅᒻᒪᑕ 
ᐊᑐᖅᑕᐅᕙᓪᓕᐊᑐᐃᓐᓇᖅᑐᑎᒃ ᐊᓄᕆᒨᑦ ᐆᒻᒪᖅᑯᑎᐅᔪᓄᑦ ᓯᓚᕐᔪᐊᓕᒫᒥ ᐊᒻᒪ ᐊᓄᕆᒧᑦ-ᐅᖅᓱᐊᓗᒻᒧᓪᓗ 
ᐊᑐᖅᑕᐅᔪᑦ ᐊᑐᖅᑕᐅᕙᓕᕐᒪᑕ ᓅᕙᓐᓛᓐᒥ, ᓯᓚᕐᔪᐊᑉ ᐊᑖᓂ ᐅᑭᐅᖅᑕᖅᑐᒥ, ᓯᑲᓐᑕᓇᐃᕕᐊᒥ ᐊᒻᒪ ᐊᓛᔅᑲᒥ.

ᓄᓇᓕᓐᓂ ᐆᒻᒪᖅᑯᑎᐅᔪᓐᓇᖅᑐᑦ: ᓄᓇᕗᑦ ᐊᖏᔪᒥ ᓄᖑᔪᐃᑦᑐᒥᒃ ᐅᔭᕋᒃᓴᖃᕐᒪᑦ, ᐳᓪᓚᐅᔪᒥ ᒑᓴᓕᒃᓴᒥᒃ 
ᐊᒻᒪ ᐅᖅᓱᐊᓗᒻᒥ, ᒫᓐᓇᐅᔪᖅ ᐊᑐᖅᑕᐅᖏᑦᑐᓂᒃ ᑭᓯᐊᓂᓕ ᐊᑐᓕᖅᑕᐅᔪᓐᓇᖅᑐᓂᒃ ᓯᓚᕐᔪᐊᒥ ᐅᖅᓱᐊᓗᒻᒧᑦ 
ᐊᑭᖏᑦ ᐊᑭᑦᑐᐸᓪᓕᐊᑐᐃᓐᓇᖅᐸᑕ.

ᐱᕈᖅᑐᓃᖔᖅᑐᖅ ᐅᖅᓱᖅ: ᐊᒥᓱᑦ ᐅᑭᐅᖅᑕᖅᑐᒥᐅᑕᐅᔪᑦ ᐊᒻᒪ ᐅᖓᓯᓐᓂᖅᓴᐅᔪᑦ ᓄᓇᓕᐅᔪᑦ 
ᐊᑐᓗᐊᕈᓐᓃᐸᓪᓕᐊᒻᒪᑕ ᐳᔫᖅᑐᓂᒃ ᐳᔪᕐᓗᓐᓂᒃ ᐊᑐᖃᑦᑕᖔᓕᖅᑐᑎᒃ ᐅᖅᓱᐊᓗᓪᓚᑖᖑᓐᖏᑦᑐᒥᑦ 
ᐃᒪᐃᑦᑐᒧᑦ B20, ᑲᑎᒃᓯᒪᔪᖅ 20% ᐱᕈᖅᑐᓃᓐᖓᖅᑐᖅ ᐅᖅᓱ ᐊᒻᒪ 80% ᐅᖅᓱᐊᓗᒃ. ᐆᒃᑑᑎᒋᓗᒍ 2004-
5-ᒥ, ᐊᓐᑎᐅᕆᐅᒥ ᐃᒥᕐᒥᑦ ᐊᐅᓚᓂᕐᒥᑦ ᐊᓯᐊᓅᖅᓯᓚᐅᖅᑐᑦ ᐃᓪᓗᖁᑎᖏᓂᑦ ᓄᓇᓕᕋᓛᖑᓂᖅᓴᓃᑦᑐᑦ 
ᐅᕙᓂ Biscol-ᒥ B20-ᒧᑦ ᐊᑲᐅᓂᖅᓴᐅᕌᕐᔪᓕᖅᑐᑎᒃ (2.65-ᒥᑦ 2.73 kWh/L) ᐊᒻᒪ 8%-ᒥᒃ ᐳᔪᕐᓗᒻᒥᒃ 
ᐳᔫᖅᑎᑦᑎᓐᖏᓂᖅᓴᐅᓕᖅᑐᑎᒃ. 

ᖃᐅᒻᒪᖅᑯᑎᓄᑦ ᑲᒪᒋᔭᐅᓂᖏᓐᓄᑦ ᖃᓄᖅᑑᕈᑎᒃᓴᐅᔪᑦ

ᐱᔭᐅᔭᕆᐊᖃᓪᓚᕆᑦᑐᑦ ᑲᒪᒋᔭᐅᓂᖏᑦ (DSM) ᐱᓕᕆᐊᖑᔪᑦ ᐃᒪᐃᑦᑕᕆᐊᖃᖅᑐᑦ ᐸᕐᓇᑕᐅᓗᑎᒃ, 
ᐊᑐᓕᖅᑎᑕᐅᓗᑎᒃ ᐊᒻᒪ ᐅᔾᔨᓱᖅᑕᐅᑦᑎᐊᕐᓗᑎᒃ ᖃᓄᐃᓕᐅᕐᓂᐅᔪᑦ ᓴᖅᑭᑕᐅᓯᒪᔪᑦ ᑎᓕᐅᕆᒋᐊᒃᑲᓂᕐᓗᑎᒃ 
ᐊᑐᖅᐸᑦᑐᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᖃᐅᒻᒪᖅᑯᑎᓄᑦ ᐊᑐᕐᓂᕆᕙᑦᑕᖓ. ᑐᕌᒐᓪᓗᐊᑕᐅᔪᑦ ᑕᒪᒃᑯᓇᓐᖓ 
ᐱᓕᕆᐊᖑᔪᓂᒃ ᐃᑲᔪᕐᓂᐊᕐᓗᑎᒃ ᓄᑖᓄᑦ ᐅᒻᒪᖅᑯᑎᖃᕆᐊᖃᕐᓂᐊᖏᓐᓂᖏᓐᓄᑦ, ᐱᖃᓯᐅᑎᓪᓗᑎᒃ ᑕᒪᒃᑯᐊ 
ᐊᐅᓚᐅᑎᖃᕐᕕᐅᔪᑦ, ᓂᐅᕕᖃᑦᑕᕐᓂᐅᔪᑦ, ᐊᒻᒪ ᐋᖅᑭᒃᓯᒪᓂᖏᑦ ᑐᓂᐅᖅᑲᐃᔪᓐᓇᕐᓂᖏᓐᓄᑦ ᐃᓚᒋᐊᕈᑕᐅᔪᑦ.

3 	 ᓇᓗᓇᐃᖅᓯᓯᒪᑦᑎᐊᓂᖅᓴᐅᔪᖅ ᓯᕿᓂᕐᒧᑦ ᐆᓇᖅᑐᖃᕈᓐᓇᓂᕐᒧᑦ ᐊᒻᒪ ᐊᓯᖏᓐᓂᒃ ᐱᕈᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᖃᐅᑕᐅᔪᓐᓇᖅᑐᑦ 
ᐱᖃᓯᐅᔾᔭᐅᓯᒪᔪᑦ ᐆᒻᒪᖅᑯᑎᖃᕈᓐᓇᕐᓂᕐᒧᑦ ᖃᓄᖅᑑᕈᑕᐅᔪᓐᓇᖅᑐᓂ ᐅᓂᒃᑲᖅᓯᒪᓂᖏᓐᓂ.

•

•

•

•

•

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ ᐱᒋᐊᖅᑎᑦᑎᓯᒪᓕᖅᑐᑦ ᐊᒥᓱᑲᓪᓚᐅᔪᓂᒃ ᑭᓐᖑᒪᔭᐅᔪᓂᒃ 
ᖃᓄᐃᓕᐅᕐᓂᐅᔪᓂᒃ ᓴᖅᑮᓪᓗᑎᓪᓗ ᓄᓇᕗᒻᒥ ᐆᒻᒪᖅᑯᑎᓕᕆᕕᐅᔪᒥᒃ (NEC), ᑖᒃᑯᐊ ᖃᐅᔨᓴᖅᐸᑦᑐᑦ, 
ᑐᑭᓯᒋᐊᕐᕕᐅᔪᓐᓇᖅᑐᑦ ᐊᒻᒪ ᓇᓗᓇᐃᖅᓯᒪᑦᑎᐊᖅᑐᓂᒃ ᐆᒻᒪᖅᑯᑎᓄᑦ ᐊᑲᐅᔪᓂᒃ ᐱᓕᕆᐊᖑᔪᓐᓇᖅᑐᓂᒃ 
ᓄᓇᕗᒻᒥᐅᓄᑦ.

ᐱᔾᔪᑏᑦ ᐊᒻᒪ ᐊᐱᖅᑯᑏᑦ
ᓴᖅᑮᓂᕐᒧᑦ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᓂᐊᖅᑐᒥᒃ ᐊᒥᓱᑲᓪᓚᐅᔪᑦ ᐱᔾᔪᑕᐅᔪᑦ ᑲᒪᒋᔭᐅᔭᕆᐊᖃᕐᓂᐊᖅᑐᑦ. 
ᐊᖑᒪᑎᒋᐊᕐᓂᐊᕐᓗᒋᑦ ᒪᓕᓪᓗᒋᑦ ᐃᓄᐃᑦ ᖃᐅᒪᔭᑐᖃᖏᓐᓄᑦ ᐱᔾᔪᑎᒋᔭᐅᔪᑦ, ᑕᒪᒃᑯᐊ ᓴᖅᑭᐸᓪᓕᐊᔭᕗᑦ 
ᐱᔾᔪᑕᐅᔪᑦ ᐊᐱᖅᑯᑕᐅᓪᓗᑎᒃ ᑐᓴᒃᑲᓐᓂᕈᒪᓪᓗᑕ ᐊᒻᒪ ᐅᖃᐅᔾᔭᐅᑲᓐᓂᕈᒪᓪᓗᑕ.

ᐊᐱᖅᑯᑏᑦ

1.	 ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᖏᑦᑐᑦ ᐆᒻᒪᖅᑯᑎᓄᑦ ᐊᑐᖅᑕᐅᔪᒃᓴᐅᕙᑦ (ᐃ) ᐊᑭᑭᓪᓕᒋᐊᕐᓗᒋᑦ 
ᓂᐅᕕᖅᑕᐅᓂᖏᓐᓄᑦ ᐅᕝᕙᓗ (ᐱ) ᑕᐃᒃᑯᐊ ᐊᑐᓐᖏᑕᐅᔪᑦ ᑮᓇᐅᔭᐃᑦ ᐊᑐᖅᑕᐅᔪᒃᓴᐅᕙᑦ ᓴᓇᓂᕐᒧᑦ 
ᐊᑲᐅᓂᖅᓴᐅᔪᒥᒃ, ᐅᕝᕙᓗ (ᑎ) ᑕᒪᒃᑮ ᑲᒪᒋᔭᐅᕙᕆᐊᖃᖅᐸᒃ?

2.	  ᐃᑲᔪᖅᑕᐅᔭᕆᐊᖃᖅᐸᑦ ᐊᑭᖏᑎᒍᑦ ᐃᑲᔪᖅᑕᐅᓗᑎᒃ ᐆᒻᒪᖅᑯᑎᐅᔪᑦ ᐊᑭᖏᓐᓄᑦ? ᓲᕐᓗ ᐃᒫᒃ, 
ᓄᓇᓕᐅᔪᑦ ᐊᑭᑭᓐᓂᖅᓴᐅᔪᓂᒃ ᐊᑭᓖᕙᑦᑐᑦ ᐆᒻᒪᖅᑯᑎᓄᑦ ᐊᒻᒪ ᐅᖅᓱᐊᓗᓐᓄᑦ ᐊᑭᑐᓂᖅᓴᐅᔪᓂ 
ᐊᑭᓖᖃᑦᑕᕐᓗᑎᒃ ᑕᒪᒃᑯᐊ ᓄᓇᓕᓕᒫᑦ ᐊᔾᔨᒌᒥᒃ ᐊᑭᓖᖃᑦᑕᕐᓂᐊᕐᒪᑕ.

3.	 ᖃᓄᐃᑦᑐᓂᒃ ᐃᓱᒪᔭᕆᐊᖃᖅᐸᑦ ᖃᐅᔨᓴᖅᑎᓪᓗᒋᑦ ᐊᓯᖏᓐᓂᒃ ᐆᒻᒪᖅᑯᑎᖃᐅᑎᖃᕈᓐᓇᓂᕐᒧᑦ 
ᓲᕐᓗ ᐃᒥᕐᒨᖅᑐᓂᒃ ᐱᓕᕆᐊᓂᒃ, ᐊᓄᕆᒨᖅᑐᓂᒃ, ᓯᕿᓂᕐᒨᖅᑐᓂᒃ, ᐱᕈᖅᑐᓂᒃ ᐅᖅᓱᖃᕐᓂᕐᒧᑦ, ᐊᒻᒪ 
ᑕᒪᐅᖓᑐᐃᓐᓇᖅᑑᑦ ᐊᑐᖅᑕᐅᓕᖅᑭᐸᓪᓗᑎᒃ ᐅᑭᐅᖅᑕᖅᑑᑉ ᓯᓚᖓᑕ ᖃᓄᐃᑦᑑᓂᖓᓄᑦ?

4.	 ᓄᓇᕗᑦ ᐃᓱᒪᔭᕆᐊᖃᖅᐸᑦ ᐃᓚᐅᖃᑕᐅᓂᐊᕐᓗᑎᒃ ᖃᐅᔨᓴᕐᓂᕐᒧᑦ ᐊᑲᐅᒐᔭᕐᒪᖔᖅ ᐊᑐᕐᓗᑎᒃ ᒥᑭᑦᑐᓂᒃ 
ᓄᖑᔪᐃᑦᑐᓂᒃ ᐆᒻᒪᖅᑯᑎᖃᕐᓂᕐᒧᑦ ᐊᑐᖅᐸᓂᐊᖅᑐᓂᒃ ᖃᐅᒪᔾᔪᑕᐅᔪᓂᒃ?

5.	 ᐃᓱᒪᕖᑦ ᓄᓇᕗᑦ ᒐᕙᒪᒃᑯᖏᑦ ᑲᔪᖏᖅᑎᑦᑎᒋᐊᕆᐊᖏᓐᓂᒃ ᑮᓇᐅᔭᑎᒍᑦ ᐱᒋᐊᖅᑎᑦᑎᓂᕐᒧᑦ, ᓲᕐᓗ 
ᑮᓇᐅᔭᓂᒃ ᐅᑎᖅᑎᑦᑎᖃᑦᑕᕐᓂᕐᒧᑦ ᐆᒻᒪᖅᑯᑎᓂᒃ ᐊᑐᓗᐊᖅᐸᖏᑦᑐᓄᑦ ᑲᔪᖏᖅᓴᐃᔾᔪᑕᐅᓗᑎᒃ 
ᐊᑐᑦᑎᐊᓂᕐᒧᑦ?

6.	 ᐃᑲᔪᖅᑐᐃᒐᔭᖅᐱᑦ ᓴᖅᑮᓂᕐᒧᑦ ᒪᓕᒐᐅᔪᒥᒃ, ᓲᕐᓗ ᐆᒻᒪᖅᑯᑎᓂᒃ ᐊᑐᑦᑎᐊᓂᕐᒧᑦ ᐱᖁᔭᕐᒥᒃ, 
ᑎᑭᑎᑕᐅᑐᐃᓐᓇᖃᑦᑕᖏᓪᓗᑎᒃ ᐊᒻᒪ ᓂᐅᕐᕈᑕᐅᓐᖏᓪᓗᑎᒃ ᐊᑲᐅᓗᐊᓐᖏᑦᑐᑦ ᐆᒻᒪᖅᑯᑎᓄᑦ 
ᓱᓇᒃᑯᑖᖑᔪᑦ ᓄᓇᕗᒻᒧ?

7.	 ᖃᓄᖅ ᓄᓇᕗᑦ ᒐᕙᒪᒃᑯᖏᑦ ᐅᕝᕙ ᖁᓪᓕᖅ ᐅᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᑐᓴᐅᒪᑎᑦᑎᔪᓐᓇᖅᐸᑦ 
ᐆᒻᒪᖅᑯᑎᓂᒃ ᐊᑐᑦᑎᐊᓂᕐᒧᑦ ᐊᒻᒪ ᐊᑐᓂᕐᒧᑦ ᓴᓗᒪᔪᒥᒃ ᐊᑐᒃᑲᓐᓂᕈᓐᓇᖅᑐᒥᒃ ᐆᒻᒪᖅᑯᑎᐅᔪᒥᒃ?

8.	 ᖃᓄᖅᑎᒋ ᖃᐅᔨᒪᑎᒋᕕᑦ ᐊᑐᐃᓐᓇᐅᓂᖏᓐᓂᒃ ᑕᒪᒃᑯᐊ ᐆᒻᒪᖅᑯᑎᓄᑦ ᐊᑲᐅᓂᖅᓴᐅᔪᓐᓇᖅᑐᑦ 
ᓱᓇᑐᐃᓐᓇᕐᓂᒃ?

9.	 ᖃᐅᔨᒪᕕᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᑎᒍᑦ ᐊᑭᖏᓐᓂᒃ ᐃᑲᔪᖅᐸᑦᑐᑦ ᐆᒻᒪᖅᑯᑏᑦ ᐊᑭᖏᓐᓂᒃ?  
ᖃᐅᔨᒪᒍᕕᑦ, ᑕᒪᓐᓇ ᐃᑲᔪᕈᑎᒋᔭᖓ ᖃᑦᑎᓐᓇᐅᓗᐊᖅᑐᒋᕕᐅᒃ, ᓈᒻᒪᑐᐃᓐᓇᖅᑐᖅ ᐅᕝᕙᓗ 
ᖁᕝᕙᓯᓗᐊᖅᑐᖅ?

10.	ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᑲᓐᓂᕆᐊᖃᖅᐸᑦ ᒫᓐᓇᐅᔪᖅ ᐋᖅᑭᒃᓯᒪᓂᖏᓐᓂᒃ ᐆᒻᒪᖅᑯᑎᓄᑦ 
ᐃᑲᔪᕈᑕᐅᕙᑦᑐᑦ ᐊᒻᒪ ᐊᖅᑭᒋᐊᕐᓗᒋᑦ ᓄᑖᖑᖅᑎᒋᐊᕐᓗᒍᒋ5 ᑕᒪᒃᑯᐊ ᐃᑲᔪᖅᑕᐅᑲᓐᓂᕐᓂᐊᕐᒪᑕ 

ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᑦ, ᓇᒻᒥᓂᖅ ᐃᓪᓗᖃᖅᑐᑦ ᐊᒻᒪ ᐱᓕᕆᕕᖃᖅᑐᑦ ᐊᑐᑦᑎᐊᕈᓐᓇᕐᓂᕐᒥᒃ 
ᖃᐅᒻᒪᖅᑯᑎᐅᔪᓂᒃ ᐊᒻᒪ ᐅᖅᓱᐊᓗᒻᒥᒃ?

11.	 ᐃᓱᒪᖃᖅᐱᑦ ᓄᓇᕗᑦ ᒐᕙᒪᒃᑯᖏᑦ ᐊᑐᕆᐊᖃᖅᐸᑦ ᒫᓐᓇᐅᔪᖅ ᐃᑲᔪᕈᑎᒋᕙᑦᑕᖏᓐᓂᒃ ᐅᕝᕙᓗ 
ᐊᑐᐃᓐᓇᖃᕆᐊᖃᖅᐸᑦ ᐊᑐᖅᑕᐅᒐᔪᑦᑐᒥᒃ, ᑲᑦᑐᖏᑦᑐᒥᒃ ᐆᒻᒪᖅᑯᑎᖃᖅᑎᑦᑎᓂᕐᒥᒃ ᐃᓄᓐᓄᒃ ᓄᓇᕗᒻᒥᐅᑕᐅᔪᓄᑦ?

12.	ᐃᑲᔪᖅᑐᐃᒐᔭᖅᐱᑦ ᖃᑏᓐᓇᐅᓂᖅᓴᐅᔪᓂᒃ ᐃᑲᔪᕈᑕᐅᔪᓂᒃ ᑮᓇᐅᔭᑎᒍᖔᕐᓗᒍ  
	 ᑲᔪᖏᖅᓴᐃᔾᔪᑕᐅᒐᔭᖅᑐᒥᒃ ᐃᓄᓐᓄᑦ ᐱᐅᖅᓱᐊᑲᓐᓂᕐᓂᕐᒧᑦ ᐊᑐᑦᑎᐊᑲᓐᓂᓂᕐᒧᑦ ᐆᒻᒪᖅᑯᑎᐅᔪᓂᒃ?
 
13.	ᐊᑭᓕᖅᑕᐅᖃᑦᑕᕐᓂᐅᔪᖅ ᐃᓕᓯᓐᓄᑦ ᑲᔪᖏᕈᑎᒃᑲᓐᓂᐅᒐᔭᖅᐸ ᐊᑐᓗᐊᖅᑕᐃᓕᒪᓂᕐᒧᑦ ᐆᒻᒪᖅᑯᓂᒃ? 

ᐆᒃᑑᑎᒋᓗᒍ ᑎᑭᒃᑯᕕᐅᒃ ᑎᑭᓐᓇᓱᐊᖅᑕᑦ ᐆᒻᒪᖅᑯᑎᓄᑦ ᐊᑐᓂᕐᒧᑦ ᐊᑭᓕᕆᐊᖃᖅᑐᓂᒃ ᑐᓂᔭᐅᔪᓂᒃ 
“ᐱᔾᔪᓯᐊᒥᒃ.” 

14.	 ᐃᓱᒪᕕᑦ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ ᑮᓇᐅᔭᑎᒍᑦ 
ᐃᑲᔪᕆᐊᖃᕆᐊᖏᓐᓂᒃ ᑕᒪᒃᑯᓄᖓ ᐊᑐᖅᐸᑦᑐᓄᑦ ᐃᓪᓕᕆᓂᕐᒧᑦ ᓯᕿᓂᕐᒨᑦ ᐆᒻᒪᖅᑯᑎᖃᕈᑎᓂᒃ ᐊᒻᒪ ᓯᕿᓂᕐᒧᑦ 
ᐆᓇᖅᑐᓕᐅᕈᑕᐅᔪᓂᒃ?

ᐃᓱᐊ
ᑕᐃᒪᓕ ᐱᔪᓐᓇᕐᓂᕆᔭᕗᑦ ᐊᓯᔾᔩᓪᓚᕆᓐᓂᕐᒧᑦ ᐱᐅᓂᖅᓴᐅᔪᒥᒃ ᐆᒻᒪᖅᑯᑎᓕᕆᓂᕐᒥᒃ 
ᐊᖏᔪᒻᒪᕆᐅᑎᓪᓗᒋᑦ, ᐃᓚᖏᑦ ᓱᓕ ᐊᔪᕈᑕᐅᔪᓐᓇᖅᑐᑦ ᑕᑯᒃᓴᐅᒻᒪᑕ. ᐋᖅᑭᒍᑎᓪᓚᕆᐅᔪᑦ ᐱᐅᓂᖅᓴᒧᑦ 
ᐊᓯᔾᔨᕈᑕᐅᔭᕆᐊᖃᕐᓂᐊᖅᐳᑦ ᑕᒪᒃᑯᓄᖓ ᐊᑐᖅᐸᑦᑐᑦ ᐃᓕᖅᑯᓯᕆᕙᑦᑕᖏᓐᓄᑦ, ᒐᕙᒪᒃᑯᑦ ᐊᐅᓚᓂᖏᓐᓄᑦ 
ᐊᒻᒪ ᐃᑲᔪᖃᑎᒌᓐᓂᖏᓐᓄᑦ ᑕᒪᒃᑯᐊ ᒐᕙᒪᐅᔪᑦ, ᐱᓕᕆᕕᒋᔭᖏᑦ ᐊᒻᒪ ᑎᒥᖁᑎᖏᑦ. ᐃᓕᓐᓂᐊᖅᑎᑦᑎᓂᖅ 
ᐊᑭᓪᓚᕆᖏᓐᓂᒃ ᐆᒻᒪᖅᑯᑎᐅᔪᑦ ᐊᒻᒪ ᐊᕙᑎᑦᑕ ᖃᓄᐃᓕᔪᓐᓇᕐᓂᖓ ᒪᓕᓪᓗᑎᒃ ᖃᓄᐃᑦᑐᓂᒃ ᐆᒻᒪᖅᑯᑎᓂᒃ 
ᐊᑐᕐᓂᑎᓐᓂᒃ.

ᐊᓯᐊᓄᑦ ᐊᑐᓕᖅᑕᐅᓂᖏᓐᓄᑦ ᑕᒪᒃᑯᐊ ᐊᑐᖅᐸᑦᑕᕗᑦ ᐅᖅᓱᐊᓗᐃᑦ ᐊᓯᖏᓐᓂᒃ ᐊᑲᐅᓂᖅᓴᐅᒐᔭᖅᑐᑦ 
ᐃᒃᐱᓇᕐᓂᖓ ᐊᕙᑎᑦᑎᓐᓄᑦ ᐊᒻᒪ ᑮᓇᐅᔭᑎᒍᑦ ᐊᑲᐅᓂᖅᓴᐅᒐᔭᖅᑐᓂᒃ ᐊᑐᖅᑕᕗᑦ ᓄᓇᕗᒻᒦᓂᖅᓴᐅᒐᔭᕐᒪᑕ, 
ᑕᐃᒃᑯᐊ ᐊᑭᒋᕙᑦᑕᖏᑦ ᐊᑭᑭᓪᓕᒋᐊᓗᐊᕋᓗᓐᖏᒃᑲᓗᖅᐸᑕ.

ᒫᓐᓇᐅᔪᖅ, ᐆᒻᒪᖅᑯᑎᐅᔪᖅ ᓲᕐᓗ ᐊᕝᕕᐊᕈᑕᐅᒻᒪᑦ, ᑭᓯᐊᓂ ᕿᒥᕐᕈᑎᐊᕐᓗᒍ ᑕᒪᕐᒥᒃ ᐊᒻᒪ ᑕᑯᓇᑦᑎᐊᕐᓗᒍ 
ᐆᒻᒪᖅᑯᑎᓂᒃ ᖃᓄᖅᑑᕈᑎᒋᔪᓐᓇᖅᑕᕗᑦ ᓴᖅᑮᔪᓐᓇᖅᑐᒍᑦ ᐆᒻᒪᖅᑯᑎᐅᔪᑦ ᓱᔾᔪᑎᒋᓗᒍ ᐊᒻᒪ ᐊᑐᐃᓐᓇᐅᔪᓂᒃ 
ᓄᓇᕗᑦ ᓯᕗᓂᒃᓴᖓᓄᑦ.

ᐃᓱᒪᒋᔭᐅᔪᓂᒃ ᓴᓇᓂᖅ
ᑭᓇᑐᐃᓐᓇᖅ ᐃᓱᒪᒋᔭᒥᓂᒃ ᑐᓂᓯᔪᓐᓇᖅᑐᖅ ᑖᒃᑯᐊ ᐅᖃᐅᓯᖃᕈᑕᐅᔪᓐᓇᖅᑑᑉ ᐸᐃᒃᐹᑉ ᒥᒃᓵᓄᑦ ᐊᒻᒪ 
ᑭᓱᓂᒃ ᐃᓗᓕᖃᕆᐊᖃᕐᒪᖔᖅ ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓄᑦ ᐸᕐᓇᒍᑎᒋᔭᖓ. ᐃᓱᒪᒋᔭᐅᔪᑦ 
ᐊᐅᓪᓚᖅᑎᑕᐅᔪᓐᓇᖅᑐᑦ ᐅᕗᖓ:

Energy Secretariat
Energy Discussion Paper
Department of Executive and Intergovernmental Affairs
Box 1000, Station 204
Iqaluit, NU 
X0A 0H0

ᐆᒻᒪᖅᑯᑎᓕᕆᓂᕐᒧᑦ ᐊᓪᓚᕝᕕᒃ
ᐆᒻᒪᖅᑯᑎᓕᕆᓂᕐᒧᑦ ᐅᖃᖃᑦᑕᐅᑎᔾᔪᑎᒃᓴᐅᔪᖅ 
ᐊᐅᓚᑦᑎᔨᒃᑯᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ
ᑎᑎᖅᑲᖃᐅᑦ 1000, ᑐᕌᖅᑕᕐᕕᖓ 204
ᐃᖃᓗᐃᑦ, ᓄᓇᕗᑦ
X0A 0H0

ᐅᕝᕙᓗ ᖃᕋᓴᐅᔭᒃᑯᑦ ᑎᑎᕋᕐᓗᑎᑦ  energysecretariat@gov.nu.ca

ᑕᒪᒃᑯᐊ ᐃᓱᒪᒋᔭᐅᔪᑦ ᑐᓂᔭᐅᓇᓱᐊᕈᓐᓇᖅᑐᑦ ᑎᑭᓐᓇᓱᐊᕐᓂᖓᓂ ᐄᐳᕈᓪ 30, 2007.

ᐊᑏᑦ, ᑐᕌᕈᑏᑦ ᐊᒻᒪ ᐅᖄᓚᐅᑎᕕᑦ ᓈᓴᐅᑎᖓ ᑎᑎᕋᖅᓯᒪᓗᒍ. ᐊᑐᕈᓐᓇᖅᑕᑎᑦ ᑎᑎᕋᕐᕕᒃᓴᐅᔪᑦ ᑭᐅᓂᕐᒧᑦ 
ᐱᖃᓯᐅᑎᓯᒪᔪᑦ.

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᑭᐅᔾᔪᑕᐅᔪᖅ

ᐃᒪᐃᑦᑑᔪᖓ:	 __ᐱᓕᕆᕕᒻᒧᑦ ᑭᒡᒐᑐᖅᑎ	 __ ᐃᓐᓇᑐᖃᖅ	 __ ᓄᓇᓕᑐᐃᓐᓇᖅ

ᑕᑯᔪᒪᔭᒃᑲ ᐃᒪᐃᑦᑐ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᒥ:

ᑕᑯᔪᒪᓐᖏᑕᒃᑲᑦ ᐃᒪᐃᑦᑐᑦ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᒍᑕᐅᔪᒥ:

ᐊᑏᑦ:		  ᑐᕌᕈᑦ:	

ᐊᑎᓕᐅᕈᓰᑦ:

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᐅᓂᒃᑳᖅᓯᒪᓂᖓ: ᐱᓕᕆᐊᖓᑦ ᒐᕙᒪᒃᑯᑦ
ᓄᓇᕗᒻᒥ ᓇᒻᒥᓂᖅ ᐱᓕᕆᕕᖃᖅᑐᑦ ᐊᒥᓲᓗᐊᓐᖏᒻᒪᑕ ᐊᒻᒪ ᓄᓇᕗᑦ ᒐᕙᒪᒃᑯᖏᑦ 
ᑮᓇᐅᔭᓕᐅᖅᑎᑎᓪᓗᐊᑕᕐᒪᑕ.

ᓄᓇᕗᑦ ᒐᕙᒪᒃᑯᖏᑦ ᑲᑦᑐᕐᓇᑎᒃ ᑲᑦᑐᖅᑐᑎᒃ ᐊᑭᓖᕙᑦᑐᑦ ᐆᒻᒪᖅᑯᑎᓄᑦ ᐊᑐᕈᑕᐅᔪᓄᑦ ᐃᓕᓐᓂᐊᕐᕕᐅᔪᓂ, 
ᐋᓐᓂᐊᕐᕕᐅᔪᓂ, ᒐᕙᒪᒃᑯᑦ ᐃᓪᓗᖁᑎᖏᓐᓂ, ᕼᐊᒻᓚᒃᑯᓐᓂ, ᐊᒥᓲᓂᖅᓴᐅᔪᓂᓪᓗ ᐃᓪᓗᓂᒃ, ᐊᒻᒪ 
ᐊᒥᓱᒻᒪᕆᐅᔪᓄᑦ ᓄᓇᓯᐅᑎᓄᑦ. ᓄᓇᕗᑦ ᒐᕙᒪᒃᑯᖏᑦ ᐊᑭᓖᖃᑦᑕᖅᑐᑦ 80%-ᖏᓐᓂᑦ ᐆᒻᒪᖅᑯᑎᓄᑦ 
ᐊᑭᓕᒃᓴᓄᑦ ᓄᓇᕗᒻᒥ, ᐊᑐᖅᐸᑦᑐᑎᒃ 20%-ᒥ ᒐᕙᒪᒃᑯᑦ ᑮᓇᐅᔭᓂᒃ ᐊᑐᖅᑐᓴᖁᑎᖏᓐᓂᒃ.

ᑕᐃᒪᓕ ᑲᔪᓯᑦᑎᐊᕐᓂᐊᖅᐸᑦ ᓄᓇᕗᒻᒥ ᓯᕗᓂᒃᓴᐅᔪᖅ ᓄᓇᕗᑦ ᒐᕙᒪᒃᑯᖏᑦ ᓴᓐᖓᑎᑦᑎᑲᓐᓂᕆᐊᖃᖅᐳᑦ 
ᓯᕗᓕᖅᑎᐅᓪᓗᐊᑕᕐᓗᑎᒃ ᑲᒪᓂᕐᒧᑦ ᐆᒻᒪᖅᑯᑎᓕᕆᓂᐅᔪᓂᒃ. ᐱᒋᐊᖅᑕᐅᓗᑎᒃ ᓲᕐᓗ ᐃᖅᑲᓇᐃᔭᕐᕕᐅᔪᓂ 
ᐃᓕᖅᑯᓯᐅᕙᑦᑐᑦ (ᖃᒥᑦᑎᖃᑦᑕᕐᓗᑎᒃ ᐃᑯᒻᒪᖅᑯᑎᓂᒃ ᐊᒻᒪ ᖃᕋᓴᐅᔭᕐᓂᒃ ᐊᑐᓐᖏᑦᑐᓂᒃ) ᐊᒻᒪ ᐊᓯᖏᓐᓂ 
ᐱᓕᕆᐊᖑᔪᓂᒃ, ᓲᕐᓗ ᐱᐅᖅᓱᐊᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ, ᐆᒻᒪᖅᑯᑎᓄᑦ ᐊᔪᕈᓐᓃᖅᓴᓂᕐᒧᑦ ᐊᒻᒪ 
ᐃᓪᓗᓂᒃ ᓴᓇᒋᐊᕐᓂᕐᒧᑦ, ᐅᑎᕐᕕᐅᑎᐊᕐᓂᖅᓴᐅᔪᓐᓇᖅᑐᑦ ᐊᔪᓐᖏᓂᕐᒧᑦ, ᐃᖅᑲᓇᐃᔭᕐᓂᕐᒧᑦ ᐊᒻᒪ 
ᐱᓕᕆᕕᒃᓴᖃᕐᓂᕐᒧᑦ, ᑕᒪᒃᑯᐊᓕᒫᑦ ᐊᑐᓐᖏᐸᓪᓕᕈᑕᐅᕙᓪᓕᐊᔪᓐᓇᖅᑐᑦ ᐆᒻᒪᖅᑯᑎᓂᒃ ᑕᐃᒪᓕ ᑕᐃᒪᐃᒃᐸᑦ, 
ᐆᒻᒪᖅᑯᑏᑦ ᐊᑭᖏᓐᓄᑦ.

ᐋᖅᑭᒃᓯᔪᓐᓇᕐᒥᔪᑦ ᐊᑐᐊᒐᐅᔪᓂᒃ ᑎᓕᐅᕆᕙᓪᓕᐊᔪᓂᒃ ᐱᕙᓪᓕᐊᓂᕐᒧᑦ ᐊᑲᐅᓂᖅᓴᐅᔪᒧᑦ ᐊᒻᒪ 
ᐊᑭᑭᓐᓂᖅᓴᐅᔪᒧᑦ ᐆᒻᒪᖅᑯᑎᓕᕆᓂᕐᒧᑦ.

ᐆᒻᒪᖅᑯᑎᓄᑦ ᐊᑐᓗᐊᖅᑕᐃᓕᒪᓂᖅ ᑕᒫᓂ ᓄᓇᕗᒻᒥ

ᐆᒻᒪᖅᑯᑎᓂᒃ ᐊᑐᓗᐊᓐᖏᒍᑕᐅᔪᑦ ᒐᕙᒪᒃᑯᓐᓄᑦ ᐱᓇᓱᐊᖅᑕᐅᓪᓗᐊᑕᕐᒪᑕ ᐊᑐᓗᐊᖅᑕᐃᓕᒪᓂᕐᒧᑦ ᑮᓇᐅᔭᓄᑦ. 
ᑕᐃᒪᓕ, ᑕᒪᓐᓇ ᐱᔭᐅᕙᓪᓕᐊᓕᖅᑐᖅ.

ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑲᒪᒋᔭᖃᕐᒪᑕ ᑕᒪᕐᒥ ᓄᓇᕗᑦ ᒐᕙᒪᒃᑯᖏᑕ 
ᐃᓪᓗᖁᑎᖏᓐᓂᒃ ᐊᒻᒪ ᐊᑭᓖᖃᑦᑕᕐᓂᕐᒧᑦ ᐆᒻᒪᖅᑯᑎᓄᑦ ᐊᑭᓕᕆᐊᖃᖅᑐᓂᒃ. ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᑦ ᓴᖅᑮᓚᐅᖅᑐᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑲᒪᓂᕐᒧᑦ ᐱᓕᕆᐊᒥᒃ 2005-2006-
ᒥ. ᐱᖓᓱᑦ ᐃᓗᓕᓪᓗᐊᑕᖏᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑲᒪᓂᕐᒧᑦ ᐃᒪᐃᑦᑐᔪᑦ: ᐊᓯᔾᔨᕋᓱᐊᖅᑐᒋᑦ 
ᐃᓕᖅᑯᓯᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ ᐊᒻᒪ ᐃᓪᓗᖃᖅᑐᑦ ᖃᐅᔨᕙᓪᓕᑎᑦᑎᓂᕐᒧᑦ; 
ᖃᐅᔨᒪᑦᑎᐊᕋᓱᐊᕐᓗᑎᒃ ᓄᑖᖑᔪᑦ ᐃᓪᓗᐃᑦ ᓴᓇᔭᐅᕙᒃᑲᓗᐊᕐᒪᖔᑕ ᐱᐅᓂᖅᐹᒃᑯᑦ ᐊᑐᐃᓐᓇᐅᔪᒃᑯᑦ, 
ᐆᒻᒪᖅᑯᑎᓄᑦ ᐊᑐᓗᐊᕐᓂᐊᖏᑦᑐᓂᒃ; ᐊᒻᒪ ᓴᓇᒋᐊᕐᓂᕐᒧᑦ ᒫᓐᓇᐅᔪᖅ ᐃᓪᓘᔪᓂᒃ.

ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᖅ ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᑦᑐᑦ 
ᓯᕗᓂᑦᑎᓐᓂᒃ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐊᑭᓖᑲᓂᕐᓂᐊᕐᓗᑎᒃ ᐊᓯᖏᓐᓂᒃ ᐆᒻᒪᖅᑯᑎᓄᑦ 
ᐊᑲᐅᓂᖅᓴᐅᔪᓐᓇᓂᕐᒧᑦ ᐊᒻᒪ ᐱᕈᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓄᑦ ᐱᐅᓯᑎᑦᑎᑲᓐᓂᕋᓱᐊᕐᓂᕐᒧᑦ ᐃᓪᓗᓂ. 
ᐃᖃᓗᓐᓂ ᐆᑦᑑᑕᐅᓪᓗᓂ ᐱᓕᕆᐊᖑᓚᐅᖅᑐᖅ, ᐱᔭᕇᖅᑕᐅᔪᒫᕐᓂᐊᖅᑐᖅ ᒪᔾᔨ 2008, ᐊᖏᓂᖅᐸᐅᓛᖅᑐᖅ 
ᐆᒻᒪᖅᑯᑎᓕᕆᓂᕐᒧᑦ ᑲᒪᓂᕐᒧᑦ ᐱᓕᕆᐊᖑᔪᒥᒃ ᓄᓇᕗᒻᒥ ᐊᒻᒪ ᑲᒪᒋᔭᖃᕐᓂᐊᖅᑐᖅ 29%-ᖓᓂᒃ ᓄᓇᕗᑦ 
ᒐᕙᒪᒃᑯᖏᑕ ᐃᓪᓗᖁᑎᒋᔭᖏᓐᓂ ᒫᓐᓇᐅᔪᖅ.

ᓴᖅᑮᓂᕐᒥᒃ ᐱᐅᖅᓱᐊᕐᓂᖅ 10 (ᐆᒻᒪᖅᑯᑎᓂᒃ ᐊᑐᑦᑎᐊᕋᓱᐊᕐᓂᕐᒧᑦ ᖃᐅᔨᕚᓪᓕᕈᑕᐅᔪᖅ ᐱᓕᕆᐊᖅ), 
ᓄᓇᕗᑦ ᒐᕙᒪᒃᑯᖏᑦ ᐱᕙᓪᓕᐊᔪᑦ ᐃᓕᑦᑎᑦᑎᓇᓱᐊᖅᑐᑎᒃ “ᐆᒻᒪᖅᑯᑎᓄᑦ ᐊᑐᑦᑎᐊᖃᑦᑕᓂᕐᒧᑦ” ᑕᒪᒃᑯᓄᖓ 
ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᐃᓪᓗᓂ ᓇᔪᖅᐸᑦᑐᓄᑦ. ᐱᐅᖅᓱᐊᕐᓂᖅ 10 ᐱᓕᕆᐊᖑᔪᖅ ᖃᐅᔨᒋᐊᕐᕕᒃᓴᐅᔪᑦ 
ᐅᕙᓂ energy_secretariat@gov.nu.ca

ᐊᑐᕐᓗᒋᑦ ᑭᖑᓕᕇᖑᔪᑦ “ᐱᒋᐊᖅᓴᕋᐃᒍᑕᐅᔪᖅ ᐊᑭᓕᑦᑕᐅᑎᒋᓂᕐᒧᑦ ᖃᓄᖅᑑᕈᑕᐅᔪᑦ,” ᓄᓇᓕᓐᓂ ᐊᒻᒪ 
ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᐊᑐᓕᖅᑎᑦᑎᒋᐊᖅᓯᒪᔪᑦ $750,000-ᓂᒃ ᐱᓕᕆᐊᖑᔪᓂᒃ ᑕᐃᒃᑯᐊ ᐃᒻᒥᓂᒃ 
ᐊᑭᓕᕋᔭᓐᖑᐊᖅᑐᑦ ᐊᕐᕌᒍᑦ ᐱᖓᓱᑦ ᑐᖔᓂ.

ᐊᑐᐊᒐᕐᒧᑦ ᐊᒻᒪ ᐱᓕᕆᐊᒧᑦ ᐱᕙᓪᓕᐊᓂᖅ ᐊᒻᒪ ᐊᑐᓕᖅᑎᑕᐅᓂᖓ

ᐊᔾᔨᐅᑎᓐᖑᐊᕐᓗᒍ ᐊᓯᖏᓐᓄᑦ ᑲᓇᑕᒥ ᐱᑕᖄᕐᔪᑦᑑᒐᓗᐊᖅ ᐅᓂᒃᑳᖅᓯᒪᔪᓂ ᑐᕌᖓᔪᓂᒃ ᐆᒻᒪᖅᑯᑎᓕᕆᓂᕐᒧᑦ 
ᐊᑐᐊᒐᕐᓂᒃ ᐊᒻᒪ ᐱᓕᕆᐊᖑᔪᓂᒃ ᓄᓇᕗᒻᒥ. ᐱᓕᕆᕙᓪᓕᐊᔭᕆᐊᖃᕐᒪᑕ ᖃᐅᔨᒪᓇᓱᐊᕐᓗᑎᒃ 
ᐊᑐᖅᑕᐅᖃᑦᑕᕐᓂᖏᓐᓄᑦ, ᐊᑭᖏᓐᓄᑦ ᐊᒻᒪᓗ ᐊᑦᑐᐊᔪᑦ ᐳᔪᕐᓗᓐᓂ ᐴᔪᖃᑦᑕᕐᓂᖏᓐᓂᒃ ᑕᒪᒃᑯᐊ 
ᐅᔾᔨᕆᔭᐅᑦᑎᐊᑲᓐᓂᕋᓱᐊᕐᓂᐊᕐᒪᑕ ᑲᒪᒋᔭᐅᓗᑎᒃ ᐆᒃᑐᖅᑕᐅᔪᓐᓇᕐᓗᑎᒃ ᐊᒻᒪ ᑐᓴᖅᑎᑦᑎᔾᔪᑕᐅᖃᑦᑕᕐᓗᑎᒃ 
ᑭᒃᑯᑐᐃᓐᓇᕐᓄᑦ. ᒐᕙᒪᒃᑯᑦ ᐊᓯᔾᔩᒋᐊᖅᑎᑦᑎᓂᐊᖅᐸᑕ, ᑐᓐᖓᕕᓪᓗᐊᑕᕆᔭᖓ ᑐᑭᓯᒋᐊᕈᑎᒃᓴᐅᔪᑦ 
ᐱᑕᖃᕆᐊᖃᓪᓚᕆᑦᑐᑦ ᐋᖅᑭᒃᓯᒪᓂᖓᓄᑦ ᐆᒻᒪᖅᑯᑎᓕᕆᓂᕐᒧᑦ ᐊᑐᓗᐊᓐᖏᓐᓂᕐᒧᑦ ᐱᒋᐊᕈᑕᐅᕙᓪᓕᐊᔪᓂᑦ.

ᓄᓇᕗᑦ ᒐᕙᒪᒃᑯᑦ ᓯᕗᓂᑦᑎᓐᓂ ᐊᑐᐊᒐᖓ ᐅᕝᕙᓗ ᐊᑐᐊᒐᖏᑦ ᐱᖃᓯᐅᔾᔨᔪᓐᓇᖅᑐᑦ ᐊᔾᔨᒌᓐᖏᑦᑐᓂᒃ 
ᖃᓄᐃᓕᐅᕐᓂᐅᔪᓂᒃ ᐊᓯᖏᓐᓂᒃ ᑐᑭᓯᒋᐊᕐᓂᕐᒧᑦ, ᐱᓕᒻᒪᒃᓴᐃᒃᑲᓂᕐᓂᕐᒧᑦ ᐊᒻᒪ ᖃᓄᖅᑑᕈᓐᓇᕐᓂᕐᒧᑦ 
ᑮᓇᐅᔭᖃᖅᑎᑦᑎᓂᕐᒧᑦ ᒫᓐᓇᐅᔪᖅ ᑲᒪᒋᔭᐅᔪᓄᑦ.

ᐅᑯᐊ ᐊᑐᐊᒐᕐᓄᑦ ᐱᕙᓪᓕᐊᓂᐅᔪᑦ ᐊᒻᒪ ᖃᐅᔨᓴᖅᑕᐅᓯᒪᔪᑦ, ᒪᓕᒃᑕᐅᔭᕆᐊᖃᖅᑐᑦ, ᐊᔪᐃᓐᓇᕈᑕᐅᔪᑦ ᐊᒻᒪ 
ᐊᑐᖅᑕᐅᕙᓕᖅᑐᓄᑦ ᐱᕙᓪᓕᐊᓂᖏᓐᓄᑦ ᐊᑐᖅᑕᐅᖃᑦᑕᓂᐊᖅᑐᑦ ᐊᑐᖅᑕᐅᖃᑦᑕᖅᑐᑐᖃᐅᔪᑦ ᐊᓯᖏᓐᓂᒃ 
ᑲᓇᑕᒥ ᐊᒻᒪ ᐊᒃᓱᐊᓗᒃ ᐊᑑᑎᖃᕈᓐᓇᖅᑐᑎᒃ ᓄᓇᕗᒻᒥ:

ᒪᓕᒋᐊᖃᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ

ᓱᓇᒃᑯᑖᓄᑦ ᒪᓕᒐᐃᑦ ᐊᒻᒪ ᒪᓕᒃᑕᐅᖃᑦᑕᖅᑐᑦ

ᐆᒻᒪᖅᑯᑎᓄᑦ ᐊᑐᑦᑎᐊᓂᕐᒧᑦ ᐱᖁᔭᖅ: ᒪᓕᒐᐅᔪᑦ ᐊᑖᓂ ᐆᒻᒪᖅᑯᑎᓂᒃ ᐊᑐᑦᑎᐊᕐᓂᕐᒧᑦ ᐱᖁᔭᕐᒧᑦ 
ᐋᖅᑭᒃᓯᒐᔭᖅᑐᖅ ᒥᑭᓂᖅᐹᒃᑯᑦ ᐆᒻᒪᖅᑯᑎᓂᒃ ᐊᑐᓂᕐᒧᑦ ᑕᒪᒃᑯᓄᖓ ᐊᑐᕆᐊᖃᖅᑐᓄᑦ ᓲᕐᓗ ᐃᒪᐃᑦᑐᓂᒃ 
ᑲᑉᐳᑎᔭᕆᐊᖃᖅᑐᑦ, ᖃᐅᒪᑎᑦᑎᓂᕐᒧᑦ ᐊᒻᒪ ᐅᖅᑰᓴᐅᑎᓄᑦ. ᑲᓇᑕᒥ ᒐᕙᒪᒃᑯᑦ ᓴᖅᑮᓚᐅᖅᑐᑦ 
ᐆᒻᒪᖅᑯᑎᓂᒃ ᐊᑐᑦᑎᐊᓂᕐᒧᑦ ᐱᖁᔭᕐᒥᒃ 1998-ᖑᑎᓪᓗᒍ. ᐱᔾᔪᑎᒋᓪᓗᒋᑦ ᑲᓇᑕᒥ ᑲᒪᒋᔭᐅᓂᖏᓐᓄᑦ 
ᐃᓱᒪᖅᓲᑎᖃᖅᑎᑦᑎᓐᖏᑦᑐᖅ ᐅᓯᔭᐅᓂᖏᓐᓄᑦ ᐱᖁᑎᐅᔪᑦ ᑲᓇᑕᒥ ᐊᒻᒪ ᑲᓇᑕᒥ ᐊᕕᒃᑐᖅᓯᒪᔪᓂᒃ 
ᑭᓪᓕᒋᔭᖏᑎᒍᑦ. ᑕᐃᒪᓕ, ᐊᒥᓱᑲᓪᓚᐅᔪᑦ ᑲᓇᑕᒥ ᐊᕕᒃᑐᖅᓯᒪᔪᑦ ᓴᖅᑮᓯᒪᓕᖅᐳᑦ ᐆᒻᒪᖅᑯᑎᓂᑦ 
ᐊᑐᑦᑎᐊᕐᓂᕐᒧᑦ ᐱᖁᔭᐅᔪᓂᒃ.

ᑕᐃᒪᓕ ᐊᑭᖏᑦ ᐅᖅᓱᐊᓗᐃᑦ ᐊᒻᒪ ᖃᐅᒻᒪᖁᑎᐅᔪᑦ ᖁᑦᑎᓂᖅᓴᒻᒪᕆᐅᑎᓪᓗᒍ ᓄᓇᕗᒻᒥ ᓴᓂᐊᓂ ᖃᓪᓗᓈᑦ 
ᓄᓇᖓᑕ ᐊᒻᒪ ᐊᑭᖏᓐᓂᒃ ᐃᑲᔪᖅᑐᒻᒪᕆᐅᕙᑦᑎᓪᓗᒋᑦ ᒐᕙᒪᒃᑯᑦ ᐊᑲᐅᓂᖅᐸᐅᒍᓐᓇᖅᑐᖃᐃ ᓄᓇᕗᑦ 
ᒐᕙᒪᒃᑯᖏᑦ ᓴᖅᑮᓕᖅᐸᑕ ᓇᖕᒥᓂᕆᔭᒥᓂᒃ ᐆᒻᒪᖅᑯᑎᓂᒃ ᐊᑐᑦᑎᐊᕋᓱᐊᕐᓂᕐᒧᑦ ᐱᖁᔭᕐᒥᒃ.

ᐃᓪᓗᐃᑦ ᓄᑖᑦ

ᐆᒻᒪᖅᑯᑎᓄᑦ ᐊᑐᑦᑎᐊᓂᐅᕙᑦᑐᑦ ᐃᓪᓗᓂ ᐃᓚᓕᐅᔾᔭᐅᓯᒪᔪᑦ ᑲᓇᑕᒥ ᐃᓪᓗᐃᑦ ᓴᓇᔭᐅᓂᖏᓐᓄᑦ 
ᒪᓕᒃᑕᐅᔭᕆᐊᖃᖅᑐᓂᒃ, ᑕᐃᒪᐃᑦᑐᒪᒃᐸᑕ ᑕᐃᒪᐃᑦᑐᓇᖅᑐᑎᒃ ᐊᖏᖅᑕᐅᓚᐅᓐᖏᓐᓂᖏᓐᓂ 
ᐊᕕᒃᑐᖅᓯᒪᔪᓂ ᒐᕙᒪᒃᑯᖏᓐᓄᑦ. ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᑦᑐᑦ ᐱᐅᓂᖅᐹᖑᔪᓂᒃ ᐊᑐᖅᑕᐅᕙᑦᑐᓂᒃ 
ᒪᓕᒃᑕᐅᔭᕆᐊᖃᖅᑐᓂᒃ ᑕᒪᒃᑯᓄᖓ ᓄᑖᖑᔪᓕᒫᓄᑦ ᐃᓪᓗᓂ ᐊᑐᑦᑎᐊᕈᓐᓇᕐᓂᐊᕐᒪᑕ.

ᓂᐅᕕᖃᑦᑕᕈᓐᓇᐅᑏᑦ

ᒐᕙᒪᐅᔪᑦ ᐊᑐᕈᓐᓇᖅᑐᑦ ᓂᐅᕕᕈᓐᓇᕐᓂᕐᒥᓂᒃ ᓂᐅᕕᖅᑕᐅᖃᑦᑕᓂᖅᓴᐅᔪᓐᓇᖁᓪᓗᒋᑦ ᐆᒻᒪᖅᑯᑎᓂᒃ 
ᐊᑐᑦᑎᐊᓂᖅᓴᐅᔪᓐᓇᖅᑐᑦ ᐊᒻᒪ ᐱᔨᑦᑎᕈᑕᐅᔪᑦ ᐊᖏᕐᓂᖅᐸᑕ ᐆᒻᒪᖅᑯᑎᓂᒃ ᐊᑐᓗᐊᖅᓯᒪᓐᖏᑦᑐᓂᒃ 
ᓂᐅᕕᕐᓂᕐᒧᑦ ᐊᑐᐊᒐᐅᔪᓂᒃ. ᐆᑦᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᓄᓇᓕᓐᓂ ᐃᓪᓗᓕᕆᔨᒃᑯᑦ 

•

•

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᐊᑦᑐᐃᓂᖃᕈᓐᓇᖅᑐᑦ ᓂᐅᕐᕈᑕᐅᖃᑦᑕᕐᓂᖏᓐᓂᒃ ᑕᒪᒃᑯᐊ ᓇᑲᓲᔭᐅᔪᑦ ᑭᓯᐊᓂ ᓂᐅᕕᖅᐸᒃᑯᑎᒃ ᐱᐅᔪᓂᒃ, 
ᒥᑭᑦᑑᑎᓂᒃ ᖃᐅᒪᓂᖅᓴᐅᔪᓂᒃ ᓇᑲᓲᔭᕐᓂᒃ ᐊᒻᒪ ᐅᖃᐅᔾᔨᒋᐊᖅᐸᓪᓗᑎᒃ ᑕᒪᒃᑯᓂᖓ ᓂᐅᕕᐊᒃᓴᖃᖅᐸᑦᑐᓂᒃ 
ᑕᐃᒪᐃᑦᑐᓂ ᖃᐅᒪᓂᖅᓴᐅᔪᓂᒃ ᐆᒻᒪᖅᑯᑎᑐᓗᐊᓐᖏᑦᑐᓂᒃ ᓂᐅᕕᐊᒃᓴᖃᖃᑦᑕᖁᓗᒋᑦ.

ᐊᓯᔾᔩᓂᖅ ᐃᓄᐃᑦ ᐊᑐᕐᓂᕆᕙᑦᑕᖏᓐᓂᒃ

ᓂᐅᕐᕈᑕᐅᔪᓐᓇᖅᑐᓄᑦ ᖃᐅᔨᓴᕈᑕᐅᔪᓐᓇᖅᑐᑦ

ᑐᓐᖓᕕᒋᔭᖓ ᖃᓄᐃᑦᑐᑐᐃᓐᓇᕐᒥ ᐃᓕᖅᑯᓯᕐᒧᑦ ᐊᓯᔾᔩᓂᕐᒧᑦ ᐱᓕᕆᐊᖑᔪᖅ ᓂᐅᕐᕈᑕᐅᕙᑦᑐᓂᒃ 
ᖃᐅᔨᓴᕐᓂᐅᒻᒪᑦ ᐊᒻᒪ ᐊᕝᕕᐊᕈᑕᐅᕙᑦᑐᓂᒃ ᖃᐅᔨᓇᓱᐊᕐᓂᕐᒧᑦ. ᑐᑭᓯᐅᒪᓗᒋᑦ ᖃᓄᐃᒻᒪᑦ ᐃᓄᒃ ᐅᕝᕙᓗ 
ᑲᑐᔾᔨᖃᑎᒌᖑᔪᑦ ᐊᑐᖅᐸᖏᑉᐸᑕ ᐆᒻᒪᖅᑯᑎᓂᒃ ᐊᑐᖅᑎᐊᓂᕐᒧᑦ, ᑲᑐᔾᔨᖃᑎᒌᖑᔪᑦ ᓇᓗᓇᐃᖅᓯᔪᓐᓇᖅᑐᑦ 
ᐊᕝᕕᐊᕈᑕᐅᔪᓂᒃ ᐊᒻᒪ ᑲᒪᒋᔭᐅᓂᖏᓐᓄᑦ ᐊᑭᖏᓐᓄᑦ ᑕᐃᒪᐃᑦᑐᒧᑦ ᐊᑦᑐᐊᔪᑦ ᐊᒻᒪ ᓂᕈᐊᕐᓗᑎᒃ ᓈᒻᒪᑦᑐᓂᒃ 
ᐊᑐᖅᑕᐅᔾᔪᑎᒋᔪᓐᓇᖅᑕᖓᓂᒃ.

ᑲᔪᖏᖅᑎᑎᔾᔪᑕᐅᑲᓐᓂᕈᓐᓇᖅᑐᑦ

ᒐᕙᒪᒃᑯᑦ ᐊᑐᕈᓐᓇᖅᑐᑦ ᑐᑭᓯᒋᐊᕈᑎᒃᓴᐅᔪᓐᓇᖅᑐᓂᑦ, ᐃᓕᓐᓂᐊᑎᑦᑎᔾᔪᑕᐅᔪᓐᓇᖅᑐᓂᒃ ᐊᒻᒪ 
ᑮᓇᐅᔭᑎᒍᑦ ᐊᑐᖅᑕᐅᒋᐊᕈᓐᓇᖅᑐᓂᒃ ᐅᕝᕙᓗ ᐊᓯᖏᓐᓄᑦ ᓂᐅᕕᖅᑕᐃᓕᒪᔾᔪᑕᐅᔪᓐᓇᖅᑐᓂᒃ ᑕᒪᒃᑯᐊ 
ᓂᐅᕕᖃᑦᑕᖁᓪᓗᒋᑦ ᐱᐅᓂᖅᐸᐅᔪᓂᒃ ᐊᑐᐃᓐᓇᐅᔪᓂᒃ ᐆᒻᒪᖅᑯᑎᓂᒃ ᐊᑐᓗᐊᓐᖏᑦᑐᓂᒃ, ᐊᖏᕐᕋᖏᓐᓂ 
ᐅᕝᕙᓗ ᓄᓇᓯᐅᑎᖏᓐᓂ.

ᖃᐅᔨᕚᓪᓕᓂᕐᒧᑦ, ᑐᑭᓯᒋᐊᕐᓂᕐᒧᑦ, ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ

ᒐᕙᒪᒃᑯᑦ ᐊᒻᒪ ᐊᑐᖅᑕᐅᕙᑦᑐᑦ ᐋᖅᑭᒃᓯᒪᓂᖏᓐᓂᒃ ᐊᒻᒪᓗ ᑐᓂᓯᓂᕐᒧᑦ ᐊᔾᔨᒌᓐᖏᑦᑐᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪ ᐃᓕᓐᓂᐊᕈᑎᒃᓴᐅᔪᓂᒃ. ᑭᓯᐊᓂᓕ ᓈᒻᒪᓐᖏᓚᖅ, ᐊᒥᓱᑦ ᒐᕙᒪᒃᑯᓐᓂᑦ ᐊᒻᒪ 
ᐆᒻᒪᖅᑯᑎᓄᑦ ᑐᑭᓯᒋᐊᕈᑎᒃᓴᐅᔪᑦ ᐱᓕᕆᐊᖑᔪᑦ ᑲᔪᓯᑦᑎᐊᓐᖏᓚᕿᕙᑉᐳᑦ ᐅᐱᓐᓇᕋᓂ ᑐᑭᓯᕙᓐᖏᑦᑐᑦ 
ᐊᕝᕕᐊᕈᑕᐅᖁᔪᓂᒃ ᖃᓄᐃᓕᐅᕈᑕᐅᔭᕆᐊᖃᖅᑐᓂᒃ. ᑐᓂᓯᔪᓐᓇᖅᐸᓐᖏᒻᒪᑕ ᑕᒻᒪᖏᑦᑐᓂᒃ 
ᑐᑭᓯᒋᐊᕈᑎᒃᓴᐅᔪᓂᒃ, ᐋᖅᑭᑎᐊᖅᓯᒪᔪᓂᒃ, ᑐᕌᖅᑕᖏᓐᓄᑦ ᐃᓄᓐᓄᑦ, ᓇᒻᒪᓈᖅᑐᒥᒃ. ᐱᓕᕆᐊᒧᑦ 
ᖃᐅᔨᓴᕐᓂᐅᔪᑦ ᑕᑯᒃᓴᐅᓕᖅᑭᑖᑎᓯᒪᒻᒪᑕ ᑕᒪᒃᑯᐊ ᐱᓕᕆᐊᖑᔪᑦ ᑐᕚᖃᓗᐊᕐᒪᑕ ᑐᑭᓯᒋᐊᖅᑎᑦᑎᓂᕐᒧᑦ 
ᓱᕐᕋᔾᔪᑕᐅᓗᐊᕈᓐᓇᖏᑦᑐᓂᒃ ᐃᓕᖅᑯᓯᐅᕙᑦᑐᓄᑦ ᐊᑐᖅᑕᐅᕙᓐᖏᓐᓄᑦ. ᑲᔪᓯᑦᑎᐊᖃᑦᑕᖅᓯᒪᔪᑦ 
ᐱᓕᕆᐊᖑᔪᑦ ᖃᐅᔨᓴᖅᑕᐅᓯᒪᑦᑎᐊᖅᐸᒻᒪᑕ ᐊᒻᒪ ᐊᑐᖅᐸᑦᑐᑎᒃ ᑕᒪᒃᑮᒃ ᑐᑭᓯᒋᐊᕈᑎᒃᓴᐅᔪᓂᒃ ᐊᒻᒪᓗ 
ᑮᓇᐅᔭᓕᕆᔾᔪᑕᐅᔪᓂᒃ.

ᑮᓇᐅᔭᑎᒍᑦ ᐱᒋᐊᕈᑕᐅᔪᓐᓇᖅᑐᑦ

ᒐᕙᒪᒃᑯᑦ ᑮᓇᐅᔭᓂᒃ ᑐᓂᓯᔾᔪᑎᒋᕙᑦᑕᖏᑦ ᐃᒪᐃᑦᑐᑦ ᑐᓂᕐᕈᑕᐅᔪᑦ, ᐃᑲᔪᕈᑕᐅᔪᑦ ᐃᓚᖏᑦ 
ᐊᑭᓕᖅᑕᐅᓗᑎᒃ ᐊᑭᓕᕆᐊᖃᖅᑐᑦ, ᑖᒃᓯᔭᕐᓂᕐᒧᑦ, ᐅᑎᕐᕕᐅᓂᖏᓐᓄᑦ, ᐊᑭᑭᓈᖅᑐᒋᑦ ᕿᑐᕐᖏᐅᕈᑎᖏᑦ 
ᐅᕝᕙᓗ ᕿᑐᕐᖏᐅᕈᑎᖃᓐᖏᑦᑐᑦ, ᐅᕝᕙᓗ ᑲᑎᑦᑐᒋᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᒋᐊᕈᑕᐅᔪᓐᓇᖅᑐᖅ. 
ᐊᒥᓱᑦ ᐆᒻᒪᖅᑯᑎᓕᕆᓂᕐᒧᑦ ᐊᒻᒪ ᒐᕙᒪᒃᑯᓐᓄᑦ ᑮᓇᐅᔭᑎᒍᑦ ᐃᑲᔪᖅᑕᐅᓪᓗᑎᒃ ᐱᓕᕆᐊᖑᔪᑦ 
ᐱᒋᐊᑲᐅᖅᑐᕈᓐᓇᕐᖓᑕ ᑭᓯᐊᓂ ᑕᐃᒪᐃᓕᖓᑐᐃᓐᓇᐅᔾᔭᐅᒐᔪᑦᑐᑎᒃ ᑕᐃᒃᑯᐊ ᐊᖏᓚᐅᖅᑐᑦ 
ᐃᓚᐅᓯᒪᓕᑐᐃᓐᓇᖅᑎᓪᓗᒋᑦ ᑕᕝᕙᓂ ᐱᓕᕆᐊᒥ.

ᐊᑐᖅᑕᐅᕙᓕᖅᑐᓄᑦ, ᖃᐅᔨᓴᕐᓂᐅᔪᓄᑦ, ᐱᕙᓪᓕᐊᓂᐅᔪᓄᑦ ᐊᒻᒪ ᐊᑐᓕᕈᑕᐅᕙᑦᑐᑦ

ᐆᒻᒪᖅᑯᑎᐅᔪᑦ ᐊᑭᑐᔪᐊᓘᑎᓪᓗᒋᑦ, ᓄᓇᕗᑦ ᐋᖅᑭᒃᓯᒪᒻᒪᑦ ᐃᒪᐃᑦᑐᕈᕐᓂᐊᕐᓗᓂ “ᐆᒻᒪᖅᑯᑎᓄᑦ 
ᐊᑲᐅᓯᔪᓐᓇᕐᓂᕐᒧᑦ ᐊᒻᒪ ᐊᑐᕐᓗᑎᒃ ᐱᕈᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓂᒃ ᐊᑐᓂᕐᒧᑦ ᑕᑯᒃᓴᐅᑎᑦᑎᓂᕐᒧᑦ”. 
ᑕᐃᒪᐃᑦᑐᓐᓇᖅᑐᑦ ᓱᓇᒃᑯᑖᓄᑦ, ᐃᓪᓗᓄᑦ ᐊᒻᒪ ᓄᓇᓕᐅᔪᓂ.

•

•

•

•

ᐱᓕᕆᖃᑎᒋᓗᒋᑦ ᑕᐃᒃᑯᐊ ᓴᓇᕙᑦᑐᑦ ᓄᓇᕗᑦ ᒐᕙᒪᒃᑯᖏᑦ ᓴᓇᒋᐊᕈᓐᓇᖅᑐᑦ ᐃᓪᓗᖁᑎᖏᓐᓂᒃ 
ᖃᐅᒪᑦᑎᑦᑎᔾᔪᑎᖏᓐᓂᒃ ᐊᑐᕐᓗᑎᒃ ᐱᐅᓂᖅᐹᑦᑎᐊᒥᒃ ᐊᐅᓚᑦᑎᔾᔪᑕᐅᔪᓐᓇᖅᑐᒥᒃ, ᑮᓇᐅᔭᓂᒃ 
ᐊᑐᓗᐊᓐᖏᓪᓗᑎᒃ ᐊᒻᒪ ᑕᑯᒃᓴᐅᑎᑦᑎᔪᓐᓇᕐᓗᑎᒃ ᐊᑐᖅᑕᐅᕙᓕᖅᑐᓂᒃ. ᐊᑕᐅᓯᒃᑯᓪᓗ, ᓄᓇᕗᑦ ᒐᕙᒪᒃᑯᖏᑦ 
ᐃᔾᔪᐊᕋᒃᓴᐅᓕᕈᓐᓇᕐᒥᔪᑦ ᖃᓄᖅ ᐅᑭᐅᖅᑕᖅᑐᒥ ᓄᓇᓕᐅᔪᑦ ᑲᒪᔪᓐᓇᕐᒪᖔᑕ ᐆᒻᒪᖅᑯᑎᓕᕆᓂᕐᒧᑦ 
ᐊᑭᑐᓗᐊᓐᖏᑦᑐᒥᒃ ᐊᒻᒪ ᐊᕙᑎᒧᑦ ᓱᕈᕈᑕᐅᔪᓐᓇᖏᑦᑐᓂᒃ ᐊᑐᕐᓗᑎᒃ.

ᐅᓂᒃᑳᖅᓯᒪᓂᖅ: ᑮᓇᐅᔭᑎᒍᑦ ᐃᑲᔪᕈᑕᐅᔪᑦ
ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᑎᒍᑦ ᐃᑲᔪᕈᑎᒋᕙᑦᑕᖏᓐᓄᑦ ᐱᓕᕆᐊᖑᔪᑦ ᐊᔾᔨᒌᓐᖏᑐᕐᔪᐊᒻᒪᕆᐅᒻᒪᑕ 
ᐊᒻᒪ ᐱᔭᕆᐊᑐᔫᓪᓗᑎᒃ ᐊᔪᕐᓇᕈᔪᒻᒪᕆᑉᐸᑦ ᖃᐅᔨᒪᑦᑎᐊᖏᓐᓇᕋᓱᐊᕐᓗᒋᑦ ᐆᒻᒪᖅᑯᑎᓕᕆᓂᕐᒧᑦ 
ᐃᑲᔪᕈᑕᐅᕙᑦᑐᑦ. ᑕᐃᒪᓕ, ᐊᑭᓪᓚᕆᖏᓐᓂᒃ ᐊᑐᖅᑎᑦᑎᓂᖅ ᓄᓇᕗᒻᒥ ᐆᒻᒪᖅᑯᑎᖃᕆᐊᖃᕐᓂᖓᓄᑦ 
ᐊᔪᕐᓇᕈᔪᑉᐳᖅ ᐊᖏᕆᐊᖓᓂᒃ. ᐊᒥᓲᓂᖅᓴᐅᔪᑦ ᓄᓇᕗᒻᒥᐅᑕᐅᔪᑦ ᖃᐅᔨᒪᓐᖏᑦᑐᑦ ᖃᓄᑎᒋᓪᓚᕆᒃ 
ᐃᑲᔪᖅᑕᐅᔾᔪᓯᐊᖅᐸᒻᒪᖔᑕ ᐱᔾᔪᑎᒋᓪᓗᒍ ᐱᔭᕆᐊᑦᑐᖅᓯᒪᓂᖓᓄᑦ. ᑐᑭᓯᒋᐊᕈᑎᒃᓴᐅᔪᓂ ᐊᒥᒐᖅᓯᓂᖏᓐᓄᑦ 
ᐱᔾᔪᑎᒋᔭᐅᓪᓗᐊᑕᖅᐸᒻᒥᔪᖅ ᓄᓇᕗᑦ ᒐᕙᒪᒃᑯᖏᑦ ᐊᒃᓱᕈᓚᕿᕙᑦᑐᑦ ᐊᒥᓱᕈᐃᒋᐊᕐᓂᕐᒧᑦ ᐃᑲᔪᕈᑕᐅᔪᓂᒃ 
ᑮᓇᐅᔭᓂᒃ ᑕᒪᒃᑯᐊ ᓯᓚᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ ᐊᑭᑦᑐᕆᐊᑐᐃᓐᓇᕋᐃᒻᒪᑕ.

ᓇᓗᓇᐃᖅᓯᓯᒪᔪᖅ 1. ᓇᐃᓪᓕᒋᐊᖅᓯᒪᔪᑦ ᐊᑐᖅᑕᐅᓪᓚᕆᒃᓯᒪᔪᑦ ᐊᒻᒪ ᒥᒃᓴᐅᓴᒃᑕᐅᓯᒪᔪᑦ 2005/06 ᓄᓇᕗᑦ ᒐᕙᒪᒃᑯᖏᑕ  
	 ᐆᒻᒪᖅᑯᑏᑦ ᐊᑭᖏᓐᓄᑦ ᐃᑲᔪᕈᑎᖏᑦ

ᐃᑲᔪᖅᑐᑦ	 ᖃᐅᒻᒪᖁᑎᑦ	 ᐅᖅᓱᐊᓗᒃ	 ᑲᑎᑦᑐᒋᑦ
ᓄᓇᕗᑦ ᒐᕙᒪᒃᑯᖏᑦ	 $6,252,330	 $4,152,770	 $10,405,110
ᐃᓪᓗᓕᕆᔨᒃᑯᑦ	 $11,338,000	 $9,641,000	 $11,338,000
ᐃᓐᓇᒪᕆᓐᓄᑦ 	 $384,735	 $122,770	 $507,505
ᑲᑎᑦᑐᒋᑦ	 $17,975,065	 $13,916,540	 $31,916,540

ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᑦ ᑮᓇᐅᔭᐃᑦ 
ᐊᒥᓱᕈᕆᐊᕐᓂᖏᑦ ᐅᖅᓱᐊᓗᒻᒧᑦ			   $1,797,000
ᑲᑦᑐᖓᔪᒥᒃ ᐃᑲᔪᕈᑕᐅᔪᑦ			   $10,125,490
ᑲᑎᑦᑐᒋᑦ ᐆᒻᒪᖅᑯᑎᓄᑦ ᐃᑲᔪᕈᑕᐅᔪᑦ			   $43,839,030

ᑲᑎᑦᑐᒋᑦ, ᓄᓇᕗᑦ ᒐᕙᒪᒃᑯᖏᑕ ᐆᒻᒪᖅᑯᑎᓄᑦ ᐃᑲᔪᕈᑎᒋᔭᖏᑦ ᑲᑎᑦᑐᒋᑦ ᑎᑭᓚᐅᖅᑐᑦ $43.8 ᒥᓕᐊᓐ 
2005/2006, ᕿᓂᖓᓃᕈᔪᑦᑐᓂ ᑎᑭᑦᑐᒍ $1,500 ᐊᑕᐅᓯᕐᒧᑦ ᐃᓄᒻᒧᑦ ᓄᓇᕗᒻᒥ.

ᖃᐅᒻᒪᖅᑯᑎᓄᑦ ᐆᒻᒪᖅᑯᑎᖓᓄᑦ ᐃᑲᔪᕈᑕᐅᔪᑦ ᐱᖃᓯᐅᔾᔨᔪᖅ ᓄᓇᕗᒻᒥ ᖃᐅᒻᒪᖅᑯᑎᓄᑦ 
ᐃᑲᔪᖅᑕᐅᓂᖏᓐᓄᑦ ᐱᓕᕆᐊᖑᔪᖅ, ᑭᒃᑯᑐᐃᓐᓇᕐᓄᑦ ᐃᓪᓗᒧᑦ ᐃᑲᔪᕈᑕᐅᔪᓄᑦ, ᒥᑭᑦᑐᓄᑦ ᐱᓕᕆᕕᖃᖅᑐᓄᑦ 
ᐃᑲᔪᕐᓂᖅ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓐᓇᑐᖃᕐᓄᑦ ᐃᑲᔪᕈᑕᐅᔪᑦ.

ᐅᖅᓱᐊᓗᒧᑦ ᑮᓇᐅᔭᑎᒍᑦ ᐃᑲᔪᕈᑕᐅᔪᑦ ᑕᑯᒃᓴᐅᖏᓐᓇᖏᒻᒪᑕ ᑕᒪᒃᑯᓄᖓ ᐊᑐᖅᐸᑦᑐᓄᑦ. ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᖁᑎᒋᔭᖏᑦ ᐆᒃᑑᑎᑦᑎᐊᕙᐅᔪᖅ. ᐊᕐᕌᒍᑕᒫᑦ ᓄᓇᕗᑦ ᒐᕙᒪᒃᑯᖏᑦ ᓴᓂᕐᕙᐃᓯᒪᕙᑦᑐᑦ 
ᑮᓇᐅᔭᓂᒃ ᑕᕝᕙᓂ ᐅᖅᓱᐊᓗᓕᕆᓂᕐᒧᑦ ᑮᓇᐅᔭᖁᑎᒋᔭᖑᔪᓂᒃ ᐊᑭᓕᐅᔾᔭᐅᓂᐊᖅᑐᓂᒃ ᐅᖅᓱᐊᓗᒻᒧᑦ 
ᑎᑭᑎᑕᐅᔪᒃᓴᐅᔪᓂᒃ ᐊᐅᔭᒃᑯᑦ ᐅᒥᐊᕐᔪᐊᖃᕐᓇᐅᓕᖅᐸᑦ. ᓄᓇᕗᑦ ᒐᕙᒪᒃᑯᖏᑦ ᐋᖅᑮᓯᒪᔪᑦ ᓂᐅᕕᖅᑕᐅᑎᓪᓗᒍ 
ᐊᑭᒃᓴᖓᓂᒃ ᐱᔪᓐᓇᖅᑎᑕᐅᓂᐊᕐᓗᓂ ᐅᑎᕈᓐᓇᕐᓂᐊᕐᓗᓂ ᑕᖅᑭᓄᑦ 12-ᓄᑦ ᐊᑭᖏᓐᓂᒃ ᐊᕐᕌᒍᑕᒫᑦ 
ᓂᐅᕕᖅᑕᐅᕙᑦᑐᓂᒃ. ᑭᓯᐊᓂᓕ ᐃᒪᐃᖃᑦᑕᖅᓯᒪᒻᒥᔪᑦ ᑕᐃᒃᑯᐊ ᑮᓇᐅᔭᐃᑦ ᐱᔭᐅᔪᑦ ᐊᑭᓕᖅᑕᐅᔾᔪᑎᒥᓂᐅᔪᑦ 
ᓇᒻᒪᖏᓐᓂᖏᓐᓄᑦ ᓂᐅᕕᖅᑕᖏᓐᓄᑦ ᐊᑭᓕᐅᑕᐅᓂᐊᕐᓗᑎᒃ. ᒫᓐᓇᒫᒃᑯᑦ ᓄᓇᕗᑦ ᒐᕙᒪᒃᑯᖏᑦ 
ᓄᒃᑎᖅᑎᖅᓯᒪᔪᑦ ᑮᓇᐅᔭᓂᒃ ᑕᕝᕗᖓ ᑮᓇᐅᔭᖁᑎᒋᔭᐅᔪᓄᑦ ᐅᑎᖅᑕᑦᑐᓄᑦ ᑕᒪᒃᑯᐊ ᓂᐅᕕᖅᐸᑦᑐᑦ 
ᐊᑭᓖᖁᔭᐅᓪᓗᑎᒃ ᐊᔾᔨᒌᓐᖏᒍᑎᖓᓂᒃ. ᐊᕐᕌᓂ, ᐅᖅᓱᐊᓗᐃᑦ ᐊᑭᖏᑦ ᐃᒪᓐᓇᐅᒐᔭᓚᐅᖅᑐᑦ 10ᓴ 
ᖃᓪᓗᑦ ᐊᑭᑐᓂᖅᓴᐅᓗᓂ ᓄᓇᕗᑦ ᒐᕙᒪᒃᑯᖏᑦ ᐊᑭᓖᑎᑦᑎᓇᓱᐊᓚᐅᖅᐸᑕ ᐊᑭᓕᕆᐊᖃᓚᐅᖅᑕᖏᓐᓂᒃ 
ᑕᒪᒃᑯᓇᓐᖓᑦ ᓂᐅᕕᖃᖅᑕᖅᑐᓂᒃ.

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᐊᑭᓕᒫᖏᑦ ᓴᖅᑭᔮᖅᑎᑕᐅᔪᐃᓐᓇᐅᖏᑦᑐᑦ ᒥᒃᓴᐅᓴᒃᑕᐅᓯᒪᔪᓂᒃ ᐅᖅᓱᐊᓗᐃᑦ ᐊᑭᖏᓐᓂᒃ. ᐅᖅᓱᐊᓗᐃᑦ 
ᓂᐅᕕᖅᑕᐅᑎᓪᓗᒋᑦ ᐊᑭᖏᑦ ᒥᒃᓴᐅᓴᒃᑕᐅᓯᒪᔪᑦ ᑎᑭᑎᓪᓗᒋᑦ ᐊᑭᒋᔭᐅᑎᑕᐅᓂᐊᖅᑐᑎᒃ ᑕᒪᒃᑯᐊ 
ᐅᖅᓱᐊᓗᕈᔪᐃᑦ, ᐃᓱᒪᒋᒋᐊᖅᑐᒋᑦ ᐊᕐᕌᓂᐅᓚᐅᖅᑐᖅ ᐅᖅᓱᐊᓗᐃᑦ ᐊᒥᐊᒃᑯᒥᓂᖏᑦ. ᐊᐅᓚᔾᔪᑎᓄᑦ ᐊᑭᖏᑦ 
ᐱᖃᓯᐅᔾᔨᔪᑦ ᑲᒪᔪᓄᑦ ᐊᑭᓕᐅᔾᔭᐅᔪᑦ, ᐃᖅᑲᓇᐃᔮᖑᓂᖓᓄᑦ, ᐃᓚᒃᓴᖏᓐᓄᑦ, ᓱᓇᒃᑯᑕᓄᑦ, ᐆᒻᒪᖅᑯᑎᓄᑦ, 
ᐊᓪᓚᕝᕕᒻᒥ ᓱᓇᒃᑯᑖᓄᑦ, ᐊᒻᒪ ᓂᐅᕕᖅᑕᐅᔾᔪᑎᖏᓐᓄᑦ ᑳᓐᑐᕌᒃᑕᐅᔾᔪᑎᖏᓐᓄᑦ. ᑕᐃᒃᑯᐊ ᓂᐅᕕᖅᐸᑦᑐᑦ 
ᐊᑭᓖᒋᐊᖃᖅᑎᑕᐅᕙᓐᖏᑦᑐᖅ ᐱᔨᑦᑎᖅᑕᐅᓂᖓᓄᑦ ᐊᑭᖓᓄᑦ, ᓲᕐᓗ ᐊᑭᓕᖅᓱᖅᑕᐅᕙᓪᓕᐊᓂᖏᓐᓄᑦ 
ᑕᒪᒃᑯᐊ ᐅᖅᓱᐊᓗᖃᐅᑎᐅᔪᑦ ᓄᓇᓕᓐᓂ, ᑮᓇᐅᔭᖃᖅᑎᑕᐅᓂᖏᑦ, ᓇᓪᓕᐅᒃᑯᒫᖃᖅᑎᑕᐅᓂᖏᑦ ᐊᒻᒪ ᐊᓯᖏᑦ 
ᐃᑲᔪᖅᑐᐃᔾᔪᑕᐅᔪᑦ ᐊᑭᓕᕆᐊᖃᖅᑐᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᑦ ᒐᕙᒪᒃᑯᖏᑕ ᑎᒥᖁᑎᖏᓐᓂᒃ.

ᐊᑭᑐᓗᐊᓐᖏᑦᑐᑦ ᐆᒻᒪᖅᑯᑎᓄᑦ ᑮᓇᐅᔭᑦ (AEF)

2003-ᖑᑎᓪᓗᒍ ᒪᓕᒐᐅᔪᒥᒃ ᐊᖏᖅᑕᐅᔪᖃᓚᐅᕐᒪᑦ ᓴᖅᑮᓂᐊᕐᓗᑎᒃ ᐊᑭᑐᓗᐊᓐᖏᑦᑐᒥᒃ ᐆᒻᒪᖅᑯᑎᓄᑦ 
ᑮᓇᐅᔭᓂᒃ. ᑕᐃᒪᐃᑦᑐᑦ ᑮᓇᐅᔭᐃᑦ ᐱᐅᓯᕙᓪᓕᖅᑎᑦᑎᔾᔪᑕᐅᔪᑦ ᒐᕙᒪᒃᑯᑦ ᐅᔾᔨᕐᓱᕈᓐᓇᕐᓂᖏᓐᓂᒃ 
ᒫᓐᓇᐅᔪᖅ ᐆᒻᒪᖅᑯᑎᓄᑦ ᐃᑲᔪᖅᑐᐃᔾᔪᑕᐅᔪᓂᒃ ᑕᒪᒃᑯᓄᖓ ᓂᐅᕕᖅᐸᑦᑐᓄᑦ, ᐊᑐᐃᓐᓇᖃᖅᑎᑕᐅᓪᓗᑎᒃ 
ᐱᐅᓯᕚᓪᓕᖅᑎᑕᐅᓗᑎᒃ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐱᓕᕆᐊᓄᑦ, ᐱᓯᒪᓪᓗᑎᒃ ᐃᑲᔪᕈᑕᐅᔪᓂᒃ 
ᑮᓇᐅᔭᓂᒃ ᐱᐅᖅᓱᐊᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ, ᐊᒻᒪ ᓴᖅᑭᔮᖅᑎᑦᑎᓗᑎᒃ ᐊᒻᒪ ᑲᒪᓗᑎᒃ ᐆᒻᒪᖅᑯᑎᓂᒃ 
ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᓐᓂᒃ.

ᐊᑭᑐᓗᐊᓐᖏᑦᑐᑦ ᐆᒻᒪᖅᑯᑎᓄᑦ ᑮᓇᐅᔭᐃᑦ ᑲᑎᑦᑎᑎᔪᓐᓇᖅᑐᑦ ᐊᔾᔨᒌᓐᖏᑦᑐᓂᒃ ᒫᓐᓇᐅᔪᖅ ᐅᖅᓱᐊᓗᒧᑦ 
ᖃᐅᒻᒪᖅᑯᑎᐅᔪᓄᑦ ᐃᑲᔪᕈᑕᐅᕙᑦᑐᓂᒃ ᐱᓕᕆᐊᖑᔪᓂᒃ. ᑕᒪᓐᓇ ᐊᑐᖅᑕᐅᕙᑦᑐᑦ ᑲᒪᒋᔭᖃᕋᔭᖅᑐᖅ 
ᐃᑲᔪᕈᑕᐅᔪᓂᒃ ᑮᓇᐅᔭᓂᒃ ᐃᒃᐱᒍᓱᓪᓗᐊᑕᕐᓗᑎᒃ ᐃᑲᔪᕈᑕᐅᔪᓂᒃ ᑮᓇᐅᔭᓂᒃ, ᑕᖅᑮᑦ ᐱᖓᓱᑦ ᐊᓂᒍᕋᐃᑉᐸᑕ 
ᓵᑕᒃᓴᐅᔭᕆᐊᖃᕐᓂᖏᓐᓂᒃ ᑕᒪᒃᑯᓄᖓ ᑮᓇᐅᔭᑎᒍᑦ ᑲᒪᔨᐅᔪᓄᑦ ᐊᒻᒪᓗ ᐅᖃᐅᖃᓪᓗᐊᑕᕐᓗᑎᒃ 
ᐆᒻᒪᖅᑯᑎᓂᒃ ᐱᐅᖅᓱᐊᓂᕐᒧᑦ. ᐊᒻᒪ ᓱᓕ ᐊᑭᑐᓗᐊᓐᖏᑦᑐᑦ ᐆᒻᒪᖅᑯᑎᓄᑦ ᑮᓇᐅᔭᑦ ᑐᑭᓕᐊᕈᑕᐅᓂᐊᖅᑐᑦ 
ᒫᓐᓇᐅᔪᖅ ᖃᐅᒻᒪᖅᑯᑎᓄᑦ ᐊᒻᒪ ᐅᖅᓱᐊᓗᒻᒧᑦ ᐃᑲᔪᕈᑕᐅᔪᓄᑦ ᐊᖅᑯᑎᖃᕐᓗᑎᒃ ᐊᕐᕌᒍᑕᒫᑦ 
ᒥᒃᓴᐅᓴᒃᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ.

ᓂᕆᐅᒋᔭᐅᔪᖅ ᒪᓕᒐᐅᔪᖅ ᐊᑐᓕᖅᑎᑕᐅᓂᐊᖅᑐᖅ ᓅᕕᒻᐱᕆ 1, 2007, ᐊᒻᒪ ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᑕᐅᔪᓐᓇᖅᓯᓂᐊᖅᑐᑎᒃ.

ᐅᓂᒃᑳᖅᓯᒪᔪᑦ: ᑭᒃᑯᑐᐃᓐᓇᕐᓄᑦ ᐃᓪᓗᐃᑦ
46%-ᖑᔪᑦ ᐃᓪᓗᒋᔭᐅᔪᑦ ᓄᓇᕗᒻᒥ ᐃᓪᓗᓕᕆᔨᒃᑯᓐᓂᑦ ᐃᓪᓗᖁᑎᒋᔭᐅᒻᒪᑕ. ᑕᐃᒫᒃᓴᐃᓐᓇᑐᐃᓐᓇᖅ 
ᑲᓇᑕᒥ ᐃᓪᓗᓕᕆᔨᒃᑯᓐᓄᑦ ᐱᒋᔭᐅᔪᓄᑦ, ᐱᑕᖃᕐᒪᑦ ᐃᓪᓗᒧᑦ ᓄᑖᕈᕆᐊᖅᑕᐅᓂᖓᓄᒃ ᐊᑭᓕᕆᐊᖃᖅᑐᑦ 
ᐱᕈᖅᐸᓪᓕᐊᔪᓐᓇᖅᑎᑕᐅᒻᒪᑦ ᐱᔾᔪᑎᒋᓪᓗᒍ ᑮᓇᐅᔭᓂᒃ ᕿᓗᖅᑭᑖᓚᑦᑎᓂᖏᓐᓄᑦ ᐊᒻᒪ 
ᐱᑕᖃᕆᐊᖃᕐᓂᖓᓂᒃ ᓴᖑᑎᑦᑎᔭᕆᐊᖃᕐᓂᕐᒧᑦ ᓄᑖᖑᕆᐊᕈᑎᓂᒃ ᑮᓇᐅᔭᓂᒃ ᐊᑭᓕᐅᑕᐅᓂᐊᖅᑐᓂᒃ 
ᐆᒻᒪᖅᑯᑎᓕᕆᓂᕐᒧᑦ ᐊᑭᓕᕆᐊᖃᖅᑐᓄᑦ.

ᐃᓪᓗᒥᒃ ᐊᑐᖅᑐᐊᖅᑐᑦ ᐊᑭᓕᖅᓱᐃᕙᓐᖏᒻᒪᑕ ᐅᖅᓱᐊᓗᒻᒧᑦ, ᐊᒻᒪ ᑕᒪᒃᑯᐊ ᖃᐅᒪᓯᐅᑎᖏᑦ ᐊᑭᓱᓂᒃ 
ᐃᑲᔪᖅᑕᐅᒻᒪᑕ ᑮᓇᐅᔭᓄᑦ. ᓲᕐᓗ ᐆᒃᑑᑎᒋᓗᒍ ᐃᖃᓗᓐᓂ ᐃᓪᓗᓕᕆᔨᒃᑯᓐᓂᑦ ᐃᓪᓗᖃᖅᑐᑦ, ᑕᐃᒃᑯᐊ 
ᐊᑐᖅᑐᐊᖅᑐᑦ ᐊᑭᓖᕙᑦᑐᑦ $0.06 ᐊᑕᐅᓯᖅ ᑲᐃᕙᓐᓂᖅ kWh ᑕᐅᕗᖓᑐᐃᓐᓇᖅ ᖃᐅᒻᒪᖅᑯᑎᓂᒃ 
ᐊᑐᕈᓐᓇᖅᑐᑎᒃ, ᑕᐃᒃᑯᐊᓕ ᓇᒻᒥᓂᖅ ᐃᓪᓗᖃᖅᑐᑦ ᐊᑭᓖᕙᑦᑎᓪᓗᒋᑦ $0.195 ᐊᑕᐅᓯᖅ ᑲᐃᕙᓐᓂᖅ kWh 
ᓯᕗᓪᓕᖅᐸᐅᔪᓄᑦ 700kWh (1,000 kWh ᐅᑭᐅᒃᑯᑦ) ᐊᒻᒪ $0.395 ᐅᖓᑖᓕᒃᐸᑦ.

2005/2006-ᒥ, ᓄᓇᕗᑦ ᒐᕙᒪᒃᑯᖏᑦ ᐊᑭᓖᓚᐅᖅᑐᑦ ᖃᐅᒻᒪᖁᑎᓄᑦ ᐊᑭᓕᕆᐊᖃᖅᑐᒥᒃ $11,338,000 
ᐊᒻᒪ ᐅᖅᑰᓴᐅᒻᒧᑦ ᐊᑭᓕᕆᐊᖃᖅᑐᒥᒃ $9,641,000 ᐃᓄᓐᓄᑦ ᐃᓪᓗᖁᑎᒋᔭᐅᔪᓄᑦ. ᑭᒃᑯᑐᐃᓐᓇᕐᓄᑦ 
ᐃᓪᓗᖃᖅᑐᑦ ᑮᓇᐅᔭᓂᒃ ᐊᑐᓐᖏᒋᐊᕈᓐᓇᖅᐸᑕ 15%-ᒥᑦ 20%-ᒧᑦ ᐊᖏᕐᓗᑎᒃ ᓇᒻᒪᒃᑐᓂᒃ ᓴᓇᒋᐊᓂᕐᒧᑦ 
ᖃᓄᐃᓕᐅᕈᑎᒃᓴᐅᔪᓂᒃ ᓄᑖᖔᒥᒃ ᓴᓇᓐᖏᖔᕐᓗᓂ ᐊᑐᓐᖏᓂᖅᓴᐅᒐᔭᖅᑐᑦ ᐃᒪᓐᓇᓂ $3.15 ᒥᓕᐊᓐ 
ᑎᑭᑦᑐᒍ $4.2 ᒥᓕᐊᓐ ᑎᑭᑕᐅᑐᐃᓐᓇᕆᐊᖃᖅᑐᑦ.

•

ᐱᑕᖃᓗᐊᓐᖏᑦᑐᖅ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓂᑦ ᐊᐃᕙᓂᖅᑕᖃᓗᐊᓐᖏᒻᒪᑦ ᖃᓄᑎᒋᑦ 
ᐆᒻᒪᖅᑯᑎᓄᑦ ᐃᑲᔪᕈᑕᐅᔪᓄᑦ ᑕᒪᒃᑯᓇᓂ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓂᒃ. ᑕᐃᒪᐃᒃᐳᕐᓕᖃᐃ 
ᐱᔾᔪᑎᒋᓪᓗᒍ ᑕᒪᒃᑯᐊ ᐃᑲᔪᕈᑕᐅᔪᑦ ᖃᑦᑎᓐᓇᐅᓂᖅᓴᐅᑉᐸᑕ ᐊᒃᓱᕈᕐᓇᓗᐊᒃᑲᓐᓂᕋᔭᕐᒪᑦ ᓄᓇᕗᒻᒧᑦ 
ᐊᒃᓱᕈᐱᒃᓯᓇᖅᑎᓪᓗᒋᑦ ᐃᓪᓗᑭᖅᓴᓂᕐᒧᑦ ᐊᒻᒪ ᐊᒥᓱᐊᓘᓪᓗᑎᒃ ᐃᓪᓗᐃᑦ ᐱᑐᖃᐅᓕᖅᑐᑦ. 
ᐊᒃᑕᕐᓇᐅᑎᖃᕐᒪᑦ ᐊᑭᑦᑐᑲᓐᓂᕐᓂᐊᕐᓂᖓᓄᑦ ᐊᑭᖏᓐᓄᑦ ᐆᒻᒪᖅᑯᑎᓄᑦ ᑕᒪᒃᑯᐊ ᑮᓇᐅᔭᓕᐅᓗᐊᓐᖏᑦᑐᑦ 
ᐃᓕᑐᐃᓐᓇᕆᐊᖃᕐᓂᖏᓐᓂᒃ ᓱᒃᑯᐊᕿᕙᑦᑐᓄᑦ (ᓂᖃᐃᓱᖅᐸᑦᑐᓄᑦ). ᑕᕝᕙᓂᓕ, ᑕᐃᒃᑯᐊ ᐊᑐᓐᖏᑕᐅᔪᑦ 
ᓄᓇᕗᑦ ᒐᕙᒪᒃᑯᖏᓐᓂᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ ᐊᒥᓱᒃᑲᓐᓂᐅᔪᓐᓇᕐᓯᒐᔭᖅᐳᖅ ᐊᑭᓕᖅᑕᐅᓂᖏᓐᓄᑦ 
ᓱᒃᑯᐊᕿᑎᒍᑦ (ᓂᖃᐃᓱᕐᓂᒃᑯᑦ).

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᒃᓴᐅᓴᒃᓯᔪᑦ 25%-ᒋᔭᖏᑦ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᑦ ᐅᑭᐅᖃᕐᒪᑕ 25-
30 ᐅᑭᐅᓂᒃ ᐊᒻᒪ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᓕᓐᓂᒃ ᒪᓕᓐᖏᑦᑐᑦ. ᐊᑭᒋᒐᔭᖅᑕᖏᑦ 
ᑕᒪᒃᑯᐊ ᓴᓇᒋᐊᖅᑕᐅᑉᐸᑕ ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᓂᐊᕐᒪᑕ ᖃᐅᔨᓴᖅᑕᐅᓂᕆᓚᐅᖅᑕᖏᑦ 
ᒥᒃᓴᐅᓴᒃᑕᐅᓪᓗᑎᒃ ᐃᒪᓐᓇᐅᓚᐅᖅᑐᑦ 1997-ᒥ $110,000 - $115,000 ᐃᓪᓗᒧᑦ ᐊᑕᐅᓯᕐᒧᑦ ᐊᖏᓂᖃᖅᑐᒧᑦ 
675 ᑭᑉᐹᕆᑦᑐᖅ ᐃᓯᒐᑦ. ᑖᓐᓇ ᑕᐃᒪᓐᖓᓂᒃ ᐋᖅᑭᒋᐊᖅᑕᐅᓯᒪᓕᕐᒥᔪᖅ ᐃᒪᓐᓇᓄᑦ $200,000. ᓄᑖᖑᔪᖅ 
ᓴᓇᔭᐅᓕᓵᖅᓯᒪᔪᖅ ᐆᒻᒪᖅᑯᑎᑐᓗᐊᓐᖏᑦᑐᖅ 800 ᑭᑉᐹᕆᖅᑐᑦ ᐃᓯᒐᑦ ᐊᑭᖃᕐᒪᑦ $278,000. ᑕᐃᒪᓕ 
ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᖃᓄᐃᓕᐅᕐᓂᐅᔪᑦ ᓲᕐᓗ ᐃᓕᓯᓂᖅ ᐃᒐᓛᒥᒃ ᑕᐱᑕᕇᓐᖏᑦᑐᒥᒃ 
ᐃᑲᔪᖅᐹᓪᓕᕋᓗᐊᖅᑎᓪᓗᒋᑦ, ᐊᑭᒋᒐᔭᖅᑕᖏᑦ ᐊᒥᓲᓂᖅᓴᓂᒃ ᐊᑐᓐᖏᓂᐊᕐᓗᓂ ᐆᒻᒪᖅᑯᑎᓄᑦ 
ᐊᒃᓱᕈᕐᓇᖅᐳᖅ. ᓯᕕᑐᓂᖅᓴᒧᓪᓕ ᑕᒪᒃᑯᐊ ᓴᓇᔭᐅᓂᖏᑦ ᓄᑖᖑᔪᑦ ᑭᒃᑯᑐᐃᓐᓇᕐᓄᑦ ᐃᓪᓗᐃᑦ ᒪᓕᓪᓗᑎᒃ 
ᒫᓐᓇᐅᔪᖅ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᑲᐅᓂᖅᐸᐅᒐᔭᖅᐳᑦ ᐊᒻᒪ 
ᐊᑭᑭᓐᓂᖅᓴᐅᓕᕈᓐᓇᖅᑐᑎᒃ.

ᐅᓂᒃᑳᖅᓯᒪᔪᖅ: ᐆᒻᒪᖅᑯᑎᓄᑦ ᐊᑲᐅᓂᖅᓴᖅ ᐊᒻᒪ 
ᑭᓐᖑᒪᔭᐅᔪᓄᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᑦ

ᓄᓇᕗᒻᒥ ᐆᒻᒪᖅᑯᑏᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᖅ

ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑎᐅᔪᑦ ᑲᒪᒋᔭᖃᕐᒪᑕ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑲᒪᓂᕐᒧᑦ 
ᐱᓕᕆᐊᒥᒃ, ᑕᐃᒃᑯᐊ ᑎᓕᐅᖅᑕᐅᓯᒪᔪᑦ ᐊᑐᓗᐊᖅᑕᐃᓕᓂᕐᒥᒃ ᐆᒻᒪᖅᑯᑎᓂᒃ ᓄᓇᕗᑦ ᒐᕙᒪᒃᑯᖏᓐᓂᑦ.

ᐊᑭᑦᑐᐸᓪᓕᐊᓂᖏᑦ ᐆᒻᒪᖅᑯᑏᑦ ᐊᑭᖏᑦ ᐊᒻᒪ ᐊᒥᓱᕈᖅᐸᓪᓕᐊᓂᖏᑦ ᓄᓇᕗᑦ ᒐᕙᒪᒃᑯᖏᑕ 
ᐃᓪᓗᓕᕆᓂᖏᓐᓄᑦ ᓇᓗᓇᐃᖅᓯᔪᖅ ᐱᑕᖃᕆᐊᖃᕐᓂᖓᓂᒃ ᐆᒻᒪᖅᑯᑎᐅᔪᑦ ᑲᒪᒋᔭᐅᓂᖏᓐᓄᑦ ᐱᓕᕆᐊᒥᒃ. 
ᓄᓇᕗᑦ ᒐᕙᒪᒃᑯᖏᑦᑕ ᐃᓪᓗᖁᑎᖏᑦ 518 ᐃᓪᓗᐃᑦ ᐊᑐᓚᐅᖅᑐᑦ ᐅᖓᑖᓂ $14 ᒥᓕᐊᓐ ᐃᒥᕐᒧᑦ, 
ᖃᐅᒻᒪᖅᑯᑎᓄᑦ ᐊᒻᒪ ᐅᖅᓱᐊᓗᒻᒧᑦ 2002-2003.

ᖃᓂᒋᔭᖓᓃᑦᑐᑦ $750,000 ᐅᐊᔭᖏᓐᓄᑦ ᓴᓇᔭᐅᒋᐊᕐᓂᖏᑦ ᓇᓗᓇᐃᖅᑕᐅᓯᒪᓕᖅᑐᑦ ᐊᒻᒪ 
ᐱᔭᕇᖅᑕᐅᓚᐅᖅᑐᑎᒃ ᐃᖃᓗᓐᓂ 2005-2006 ᐊᔾᔨᒌᓐᖏᑦᑐᓂᒃ ᓄᓇᕗᑦ ᒐᕙᒪᒃᑯᖏᑕ ᐃᓪᓗᖁᑎᖏᓐᓂ. 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑕᐅᖏᓐᓂᖅᓴᐅᔪᑦ ᐱᔪᓐᓇᖅᑎᑦᑎᓂᐊᖅᐳᑦ ᐅᑎᖅᑎᑦᑎᔪᓐᓇᕐᓗᑎᒃ 
ᐊᑭᒋᒐᔭᖅᑕᖏᓐᓂᒃ ᐊᕐᕌᒍᓂ ᐱᖓᓱᓂᒃ.

ᓄᓇᕗᒻᒥ ᐆᒻᒪᖅᑯᑎᖃᕐᕕᒃ

ᓄᓇᕗᒻᒥ ᐆᒻᒪᖅᑯᑎᓕᕆᕕᐅᔪᖅ ᓴᖅᑭᑕᐅᓚᐅᖅᑐᖅ ᓴᖅᑮᓂᐊᕐᓗᑎᒃ ᐊᒻᒪ ᐊᑲᐅᓯᕚᓪᓕᑎᑦᑎᓗᑎᒃ 
ᐆᒻᒪᖅᑯᑎᓂᒃ ᐊᑲᐅᓂᖅᓴᐅᓂᐊᖅᑐᒥᒃ ᓄᓇᕗᓕᒫᒥ ᐊᒻᒪ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐊᑐᓗᐊᖅᑕᐃᓕᒪᓂᕐᒧᑦ 
ᐳᔪᕐᓂᓗᒻᒥᒃ. ᑕᒪᓐᓇ ᑎᑭᑕᐅᔪᓐᓇᓂᐊᖅᑐᖅ ᑕᖅᑲᒃᑯᓄᖓ ᑐᑭᓯᒋᐊᖅᑎᑦᑎᖃᑦᑕᕐᓗᑎᒃ ᐆᒻᒪᖅᑯᑎᐅᔪᑦ 
ᑲᒪᒋᔭᐅᓂᖏᓐᓄᑦ, ᐊᑲᐅᓂᖅᓴᐅᖁᓪᓗᒋᑦ, ᐅᖃᖃᑦᑕᕐᓗᑎᒃ ᐊᒻᒪ ᑐᑭᓯᒋᐊᖅᑎᑦᑎᖃᑦᑕᕐᓗᑎᒃ ᐆᒻᒪᖅᑯᑎᐅᔪᑦ 
ᐊᑐᖅᑕᐅᓂᖏᓐᓄᑦ ᐊᒻᒪ ᐃᑲᔪᕐᓗᒋ ᓄᓇᕗᒻᒥᐅᓂᒃ ᐆᒻᒪᖅᑯᑎᓂᒃ ᐱᐅᖅᓱᐊᓂᕐᒧᑦ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑲᒪᕙᑦᑐᑦ ᐊᒻᒪ ᐱᕕᖃᖅᑎᑦᑎᓪᓗᑎᒃ ᐊᖏᓂᖅᓴᐅᔪᒥᒃ 
ᐊᕐᕌᒍᑕᒫᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᕕᐅᔪᓄᑦ ᑕᐃᓐᓇ ᐃᖃᓗᓐᓃᑦᑐᓂᒃ.

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᓄᓇᕗᒻᒥ ᐆᒻᒪᖅᑯᑎᓕᕆᕕᒻᒥ ᐸᕐᓇᒃᓯᒪᔭᖏᑦ ᐱᓕᕆᐊᒃᓴᐃᑦ

ᐆᒻᒪᖅᑯᑎᓄᑦ ᖃᐅᔨᓴᖅᑕᐅᓂᖏᑦ ᓇᒻᒥᓂᖅ ᐃᓪᓗᖃᖅᑐᑦ

ᐆᒻᒪᖅᑯᑎᓄᑦ ᖃᐅᔨᓴᖅᑕᓂᖏᑦ ᓇᒻᒥᓂᖅ ᐃᓪᓗᖃᖅᑐᑦ ᑲᒪᒋᔭᐅᓂᐊᖅᑐᑦ ᑳᓐᑐᕌᒃᑕᐅᓯᒪᔪᓄᑦ 
ᓂᕈᐊᖅᑕᐅᓯᒪᔪᑦ ᐊᑭᑦᑐᕋᐅᑎᓂᒃᑯᑦ. ᑳᓐᑐᕌᒃᑕᐅᓯᒪᔪᖅ ᐃᓕᓐᓂᐊᖅᑎᑦᑎᓂᐊᖅᑐᖅ ᓄᓇᕗᒻᒥ 
ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯ ᑯᐊᐳᕇᓴᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ, ᐊᒻᒪ ᐊᔪᕐᓇᖏᑉᐸᑦ, ᐃᓕᓐᓂᐊᖅᑎᑦᑎᓗᑎᒃ ᐃᓚᐅᖃᑕᐅᔪᒪᔪᓂᒃ ᓄᓇᕗᒻᒥ 
ᓄᓇᓕᐅᔪᓂᒃ. ᑳᓐᑐᕌᒃᑕᐅᓯᒪᔪᖅ ᖃᐅᔨᓴᖃᑦᑕᕐᓂᐊᖅᑐᖅ ᓇᒻᒥᓂ ᐃᓪᓗᖁᑎᒋᔭᐅᔪᓂᒃ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ ᐋᖅᑭᒃᓱᐃᖃᑦᑕᕐᓂᐊᖅᑐᑦ ᖃᐅᔨᓴᕐᓂᕐᒥᒃ ᐱᖃᓯᐅᔾᔨᓂᐊᖅᑐᓂᒃ 
ᒥᒃᓴᐅᓴᒃᑕᐅᓯᒪᔪᓂᒃ ᐊᑭᑭᓪᓕᒋᐊᕈᑕᐅᔪᓐᓇᖅᑐᓂᒃ ᐊᑐᖅᐸᑕ ᐅᒻᒪᖅᑯᑎᓂᒃ ᐊᑐᓗᐊᓐᖏᓐᓂᕐᒧᑦ 
ᖃᓄᐃᓕᐅᕈᑕᐅᔪᓂᒃ. ᓇᒻᒥᓂᖅ ᐊᖏᕐᕋᖃᖅᑐᑦ ᐃᓚᖏᓐᓂᒃ ᐊᑭᓖᒐᔭᖅᑐᑦ ᒥᒃᓴᐅᓴᑦᑕᐅᔪᑦ.

ᐆᒻᒪᖅᑯᑎᑐᓗᐊᓐᖏᑦᑐᑦ ᐃᓪᓗᒥᐅᑕᐅᔪᑦ ᐊᑐᖅᑕᐅᔪᓐᓇᖅᑐᓄᑦ ᐱᓕᕆᐊᖅ

ᐆᒻᒪᖅᑯᑎᑐᓗᐊᓐᖏᑦᑐᑦ ᐃᓪᓗᒥᐅᑕᐅᔪᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᖅ ᐱᔪᓐᓇᖅᑎᑦᑎᓂᐊᖅᑐᖅ ᑕᒪᒃᑯᓂᖓ 
ᓂᐅᕕᕐᕕᐅᔪᓂᒃ ᐊᒻᒪ ᓱᓇᒃᑯᑖᖃᖅᑎᑦᑎᔨᐅᔪᓂᒃ ᐊᑐᐃᓐᓇᖃᕈᓐᓇᓂᐊᕐᒪᑕ ᐆᒻᒪᖅᑯᑎᑐᓗᐊᓐᖏᑦᑐᓂᒃ 
ᐃᓪᓗᒥᐅᑕᐅᔪᓂᒃ, ᓲᕐᓗ ᐊᓐᓄᕌᓄᑦ ᐅᐊᓴᕐᕕᐅᔪᓂᒃ, ᓂᕐᕆᑎᓄᑦ ᐅᐊᓴᕐᕕᐅᔪᓂᒃ ᐊᒻᒪ ᖁᐊᒃᑯᕕᐅᔪᓂᒃ 
(ᓂᓪᓕᓇᖅᑐᒃᑯᕕᓐᓂᒃ). ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᒫᓐᓇᐅᔪᖅ ᖃᐅᔨᓇᓱᐊᖅᑐᑦ ᖃᓄᖅ 
ᐅᑎᕐᕕᐅᔪᓐᓇᕐᓂᖏᓐᓂᒃ.

ᑭᒃᑯᑐᐃᓐᓇᕐᓄᑦ ᑐᑭᓯᒋᐊᖅᑎᑦᑎᓇᓱᐊᕐᓂᖅ

ᐊᖏᔪᑦ ᑭᒃᑯᑐᐃᓐᓇᕐᓄᑦ ᑐᑭᓯᒋᐊᖅᑐᑦᑎᓇᓱᐊᕐᓂᖅ ᐱᔪᓐᓇᑎᑦᑎᓂᐊᖅᑐᖅ ᓄᓇᕗᒻᒥᐅᓂᒃ ᑕᒪᒃᑮᓐᓂᒃ 
ᑭᓱᑐᐃᓐᓇᕐᓄᑦ ᐊᒻᒪ ᓇᓗᓇᐃᖅᓯᒪᔪᓄᑦ ᐆᒻᒪᖅᑯᑎᓂ ᐊᑐᓂᕐᒧᑦ ᐊᒻᒪ ᐱᐅᖅᓱᐊᓂᕐᒧᑦ. ᐱᔨᑦᑎᓂᐊᕐᒥᔪᖅ 
ᑐᓴᐅᒪᑎᑦᑎᓗᓂ ᓄᓇᕗᒻᒥᐅᑕᐅᔪᓂᒃ ᐆᒻᒪᖅᑯᑎᓕᕆᓂᕐᒧᑦ ᖃᓄᖅᑑᕈᑕᐅᔪᓐᓇᖅᑐᓂᒃ ᐊᒻᒪ 
ᓂᐅᕐᕈᑕᐅᔪᓐᓇᖅᑐᓂᒃ ᐊᑐᓐᓇᐅᔪᓂᒃ ᓂᕈᐊᖅᑕᐅᔪᓐᓇᖅᑐᓂᒃ.

ᓄᓇᓕᓐᓂ ᐆᒻᒪᖅᑯᑎᓕᕆᓂᕐᒧᑦ ᐆᑦᑑᑕᐅᔪᑦ ᐱᓕᕆᐊᑦ

ᓄᓇᕗᒻᒥ ᐆᒻᒪᖅᑯᑎᓕᕆᕕᐅᔪᖅ ᓴᖅᑮᓯᒪᔪᖅ ᐱᓕᕆᓂᐊᕐᓂᕐᒧᑦ ᐸᕐᓇᒍᑕᐅᔪᒥᒃ ᐱᖃᓯᐅᔾᔨᔪᒥᒃ 
ᐱᓕᕆᐊᖑᓂᐊᖅᑐᒥᒃ ᖃᐅᔨᓴᕐᓂᕐᒧᑦ ᑲᑎᑦᑐᒋᑦ ᐆᒻᒪᖅᑯᑎᓂᒃ ᐊᑐᕐᓂᕐᒧᑦ ᒪᕐᕉᓐᓄᑦ ᐆᒻᒪᖅᑯᑎᓂᒃ 
ᐊᑭᓖᕙᑦᑐᓂ ᐊᒥᓱᓂᒃ ᓄᓇᓕᐅᔫᓐᓄᑦ.

ᐆᒻᒪᖅᑯᑎᐅᔪᑦ ᐊᑐᖅᑕᐅᔪᑦ ᓄᓇᓕᓕᒪᒥ ᖃᐅᔨᒪᔭᐅᔪᓐᓇᖅᑐᑦ ᐊᒻᒪ ᒥᒃᓴᐅᓴᒃᑕᐅᔪᓐᓇᖅᑐᓂᓗ ᐊᕐᕌᒍᒥ. 
ᐃᑲᔪᖅᑕᐅᓗᑎᒃ ᓄᓇᓕᐅᔪᓂᒃ, ᐊᑐᖅᑕᐅᖃᑦᑕᕐᓂᐊᖅᑐᑦ ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᓂᕐᒧᑦ 
ᓴᓇᔭᐅᕙᓪᓕᐊᓂᐊᖅᑐᑦ ᐊᒻᒪ ᐆᒻᒪᖅᑯᑎᓄᑦ ᐊᑐᓗᐊᓐᖏᓂᕐᒧᑦ ᑐᕌᒐᐅᔪᖅ ᐋᖅᑭᒃᑕᐅᓂᐊᖅᑐᖅ. 
ᐱᐅᖅᓱᐊᕈᑕᐅᓂᐊᖅᑐᑦ ᐊᒻᒪ ᐊᑭᑐᔫᑎᑖᕈᑕᐅᔪᑦ ᐱᒋᐊᖅᑎᑕᐅᔪᓐᓇᖅᑐᑦ ᐊᑐᓗᐊᕐᓂᐊᖏᒻᒪᑕ ᐆᒻᒪᖅᑯᑎᓂᒃ.

ᑖᒃᓱᒪ ᐱᓕᕆᐊᖑᔫᑉ ᑲᔪᓯᑦᑎᐊᕐᓂᖓ ᐊᒻᒪ ᑮᓇᐅᔭᑎᒍᑦ ᐃᑲᔪᕈᑕᐅᓂᐊᕐᓂᖓ ᒥᒃᓴᐅᓴᒃᑕᐅᓛᖅᑐᖅ 
ᐊᒻᒪ ᐊᑐᖅᑕᐅᓗᓂ ᐊᓯᖏᓐᓂᒃ ᐊᑭᑐᔪᓂ ᐊᑭᓖᕙᑦᑐᓂᒃ ᓄᓇᓕᐅᔪᓂᒃ, ᐊᑐᓐᖏᓂᖅᓴᐅᓕᕐᓗᑎᒃ ᐊᒻᒪᓗ 
ᖃᐅᔨᓯᒪᓗᑎᒃ ᐱᐅᖅᓱᐊᕈᑕᐅᔪᓐᓇᖅᑐᓄᑦ ᐊᕐᕌᒍᒥᑦ ᐊᕐᕌᒍᒧᑦ.

ᐅᓂᒃᑳᖅᓯᒪᔪᖅ: ᐆᒻᒪᖅᑯᑎᖃᕐᕕᐅᔪᓐᓇᖅᑐᑦ
ᐃᒥᕐᒥᒃ ᐆᒻᒪᖅᑯᑎᖃᕐᓂᖅ

ᐃᖃᓗᐃᑦ ᐊᑐᖅᐸᑦᑐᖅ ᒥᒃᓵᓂ 12 ᒥᓕᐊᓐ ᖃᓪᓗᑏᑦ ᐅᖅᓱᐊᓗᒻᒥᒃ ᐊᕐᕌᒍᑕᒫᑦ ᖃᐅᒪᓯᐅᑎᓄᑦ, ᑖᒃᑯᐊ 1/3-
ᒋᔭᖏᑦ ᑲᑎᑦᑐᒋᑦ ᐊᑐᖅᑕᐅᕙᑦᑐᑦ ᖃᐅᒻᒪᖅᑯᑎᓄᑦ ᑕᒫᓂ ᓄᓇᕗᓕᒫᒥ. ᐃᖃᓗᐃᑦ ᐱᑕᖃᖅᑐᓂ ᓴᓐᖏᔪᓂ 

9-ᖑᔪᓂᒃ ᐊᑐᓪᓚᕆᑦᑎᓪᓗᒋᑦ ᐊᒻᒪ ᐊᖏᓪᓕᕙᓪᓕᐊᓂᖓᓄᑦ ᐊᖏᓂᖅᐸᐅᔪᖅ ᐊᑐᓐᖏᐸᓪᓕᕈᓐᓇᕐᓗᓂ 
ᐅᖅᓱᐊᓗᒻᒥᒃ ᐊᒻᒪ ᐱᕕᖃᖅᑎᑦᑎᓪᓗᓂ ᑮᓇᐅᔭᓂᒃ ᐊᑐᓐᖏᑲᓐᓂᕈᓐᓇᓂᕐᒧᑦ ᐃᑲᔪᖅᑐᐃᔾᔪᑕᐅᓂᐊᕐᓗᓂ 
ᐅᖅᓱᐊᓗᑦᑐᑦᑐᓂ ᐱᕙᓪᓕᐊᓂᕐᒧᑦ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᖃᐅᔨᓴᖅᓯᒪᔪᑦ ᐃᒥᕐᒥᑦ ᖃᐅᒻᒪᖅᑯᑎᖃᕐᕕᐅᔪᓐᓇᕋᔭᖅᑐᒥᒃ 
ᐃᖃᓗᓐᓄᑦ. ᐊᒥᓱᑲᓪᓚᐅᔪᑦ ᖃᐅᔨᓴᖅᑕᐅᓯᒪᓕᖅᑐᑦ. ᑕᐃᒃᑯᐊ ᖃᐅᔨᓴᖅᑕᐅᓯᒪᔪᑦ ᐱᒋᐊᕐᕕᖃᖅᑐᑦ 3.4 
megawatts-ᒥᑦ 20 megawatts-ᒧᑦ. ᓴᓇᔭᐅᒋᐊᕈᓐᓇᖅᑐᖅ 2009-ᒥᑦ 2011-ᒧᑦ ᐊᒻᒪ ᐊᕐᕌᒍᓐᓃᒃ ᒪᕐᕉᓐᓂᑦ 
ᐱᖓᓱᓄᑦ ᐊᑯᓂᐅᓂᖃᕋᔭᖅᑐᓴᐅᓪᓗᓂ. ᓇᒻᒪᒃᓯᒃᐸᑦ ᑕᒪᒃᑯᐊ ᑕᐃᒪᐃᑐᖃᕐᕕᐅᔪᓐᓇᕋᔭᖅᑐᑦ ᖃᓂᒋᔭᖏᓐᓂ 
ᐊᓯᖏᓐᓂ ᓄᓇᓕᐅᔪᓂᒃ ᖃᐅᔨᓴᖅᑕᐅᔪᓐᓇᕐᓂᐊᖅᑐᑦ.

ᐊᓄᕆᒨᖅᑐᖅ ᐆᒻᒪᖅᑯᑦ

ᐊᓄᕆᒨᖅᑐᑦ ᐸᐅᕋᐅᔭᐃᑦ ᑕᑯᒃᓴᐅᓯᒪᓕᖅᑐᑦ ᑎᓴᒪᐅᔪᓂ ᓄᓇᕗᒻᒥ ᓄᓇᓕᐅᔪᓂᒃ ᑕᐃᒪᓐᖓᑦ 1988. 
ᐅᑯᐊᖑᔪᑦ ᓄᓇᓕᐅᔪᑦ:

ᐃᒡᓗᓕᒻᒥ 1988-ᒥ

ᐃᖃᓗᑦᑑᑦᑎᐊᒥ 1994-ᒥ

ᖁᕐᓗᖅᑑᒥ 1996-ᒥ

ᑲᖏᖅᖠᓂᖅ 1998-ᒥ

ᐊᓄᕆᒨᖅᑐᑦ ᓂᐅᕕᖅᑕᐅᕙᓪᓗᓂ ᐊᑐᖅᑕᐅᖏᒻᒪᑦ ᓄᓇᕗᒻᒥ. ᐊᑲᐅᓐᖏᓕᐅᕈᑎᖃᖃᑦᑕᖅᓯᒪᒻᒪᑕ 
ᐊᓄᕆᒨᖅᑐᑦ ᑐᓐᖓᕕᖏᓐᓂᒃ, ᐊᐅᓚᑕᐅᓂᖏᓐᓄᑦ ᐊᒻᒪ ᓄᖅᑲᖅᑕᕈᑎᖏᓐᓄᑦ, ᐊᒻᒪ 
ᐃᖅᑲᓇᐃᔭᖅᑎᒃᓴᖅᑕᖃᓐᖏᓐᓂᖓᓄᑦ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᑕᐃᒪᐃᑦᑐᒧᑦ. ᑭᓯᐊᓂᓕ, 
ᐊᑲᐅᓂᓐᖏᓕᐅᕈᑕᐅᒐᓗᐊᖅᑎᓪᓗᒋᑦ ᖃᐅᔨᔭᐅᖃᑦᑕᖅᓯᒪᔪᑦ ᓄᓇᕗᒻᒥ ᐃᓚᖏᓐᓄᑦ ᑕᐃᒃᑯᓄᖓ 
ᐊᑐᖅᑕᐅᒋᐊᓐᖓᓚᐅᖅᑐᓄᑦ, ᐊᓄᕆᒨᖅᑐᑦ ᐊᑐᖅᑕᐅᔪᑦ ᑲᔪᓯᑦᑎᐊᕐᓂᖃᖅᓯᒪᔪᑦ ᐊᓯᖏᓐᓂᒃ ᐅᑭᐅᖅᑕᖅᑐᒥ 
ᓯᓚᕐᔪᐊᒥ. ᖃᕋᓴᐅᔭᒃᑯᑦ ᓴᓇᓯᒪᓂᖏᑦ ᐱᕙᓪᓕᐊᑐᐃᓐᓇᖅᑐᑦ ᐊᒻᒪ ᐱᔪᒪᔭᐅᓕᖅᐸᓪᓕᐊᓪᓗᑎᒃ ᐊᓄᕆᒨᖅᑐᓂᒃ 
ᐊᒻᒪ ᐊᑭᑭᓪᓕᒋᐊᕈᑕᐅᓯᒪᓪᓗᑎᒃ. ᐃᓚᖏᑦ ᐆᒃᑑᑕᐅᔪᑦ ᐅᑯᐊᖑᔪᑦ:

ᓯᓚᕐᔪᐊᑉ ᐊᑖᓂ: ᐊᔅᑐᕋᐃᓕᐊᑉ ᒐᕙᒪᒃᑯᖏᑦ ᐃᓕᓯᓚᐅᖅᑐᑦ ᐊᓄᕌᕈᑕᐅᔪᒥᒃ ᑕᐃᒃᑲᓂ Mawson 
ᖃᐅᔨᓴᕐᕕᐅᔪᒥ ᓯᓚᕐᔪᐊᑉ ᐊᑖᓂ 2003-ᒥ. ᑖᒃᓱᒪ ᖃᐅᒪᖃᐅᑎᖏᑦ ᐅᕙᓐᖔᖅᑐᑦ ᒪᕐᕉᓐᓂᒃ ᐊᓄᕌᕈᑕᐅᔪᓂᒃ 
ᐊᒻᒪ ᐊᐅᓚᐅᑎᐅᔪᓂᒃ ᐅᖅᓱᐊᓗᒃᑐᖅᑐᓂᒃ. ᐊᐅᓚᐅᑎᑦ ᐃᒥᕐᒧᑦ ᐊᐅᓚᑕᐅᔪᑦ ᐊᑐᖅᑕᐅᕙᑦᑐᑦ ᐊᕐᕌᒍᓕᒫᖅ 
ᐊᒻᒪ ᑎᑭᔾᔪᒥᔭᑦᑎᓪᓗᒍ ᐊᓄᕌᕐᕕᐅᕙᑦᑐᑎᒃ ᓱᑲᓐᓂᖃᖅᑐᓂᒃ 180 km/h ᐊᒻᒪ ᓂᓪᓚᓱᓐᓂᖃᖅᑐᑎᒃ -36C.  
ᐊᓪᓛᑦ ᐊᑐᕋᓗᐊᖅᑎᓪᓗᒋᑦ ᐊᓄᕆᒨᖅᑐᓂ ᐆᒻᒪᖅᑯᑎᐅᔪᑦ ᐊᑭᑐᔪᒻᒪᕆᐊᓘᒻᒪᑕ ᖃᐅᔨᓴᕐᕕᐅᔪᓂ ᑕᐃᒪᓕ 
ᓂᐅᕕᖅᑕᐅᖃᑦᑕᕐᓂᖅ ᐊᑲᐅᓗᐊᓐᖏᓚᖅ.

ᓅᕙᓐᓛᓐ: ᓄᓇᓕᐅᔪᖅ ᕋᒥᐊ ᐅᒃᑑᕋᕐᕕᐅᒻᒪᑦ ᐊᓄᕆᒨᑦ ᐊᒻᒪ ᐅᖅᓱᐊᓗᒻᒧᑦ ᐊᐅᓚᐅᑎᖃᕐᓂᕐᒧᑦ 
ᑕᐃᒪᓐᖓᑦ 2004 ᐊᒻᒪ ᑕᐃᓐᓇ ᐱᒋᐊᖅᑎᑕᐅᓯᒪᓕᖅᑐᓂ ᑲᑎᑕᐅᓗᑎᒃ ᐃᒪᕐᒨᖅᑐᑦ ᐊᒻᒪ ᐊᓄᕆᒧᑦ ᐊᒻᒪ 
ᐅᖅᓱᐊᓗᒻᒨᖅᑐᑦ ᓄᓇᓕᕋᓛᖑᓂᖅᓴᐅᔪᓂ.

ᐊᔾᔨ ᖃᐅᒪᔾᔪᑎᒧᑦ ᑭᑉᐹᕆᑦᑐᒥ

3.2 kWp ᑲᓱᖅᓯᒪᓂᖏᓐᓄᑦ ᐊᔾᔨᐅᔪᑦ ᐃᑯᒻᒪᖅᑯᑎᓄᑦ ᐃᓕᔭᐅᓚᐅᖅᑐᖅ ᓯᕗᕌᓂ ᐅᑭᐅᖅᑕᖅᑐᒥ 
ᓯᓚᑦᑐᓴᕐᕕᒻᒥ ᓄᓇᕗᒻᒥ 1995-ᒥ. ᐊᔾᔨᐅᔪᑦ ᐃᑯᒻᒪᖅᑯᑎᓄᑦ ᐊᑐᕈᑕᐅᔪᖅ ᐱᔪᓐᓇᖅᑎᑦᑎᓯᒪᔪᑦ ᒪᕐᕉᓐᓄᑦ 
mWh ᖃᐅᒻᒪᖅᑯᑎᖃᕈᓐᓇᕐᓂᕐᒧᑦ ᐊᕐᕌᒍᑕᒫᑦ ᐊᕝᕕᐊᕈᑎᖃᓐᖏᓪᓗᓂ ᐱᔭᐅᖃᑦᑕᕐᓂᖓ, ᑭᓯᐊᓂᖃᐃ ᑕᐃᓐᓇ 

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᖃᐅᒪᖏᑦ ᖃᒥᖓᑲᐃᓐᓇᖅᑎᓪᓗᒋᑦ ᓯᓚᑦᑐᓴᕐᕕᒻᒥ. ᑖᓐᓇ ᐱᓕᕆᐊᖑᔪᖅ ᑕᑯᒃᓴᐅᑎᑦᑎᑦᑎᐊᓚᐅᖅᑐᖅ 
ᑲᓱᖅᓯᒪᔪᓐᓇᖅᑐᓂᒃ ᐊᔾᔨᐅᔪᓂ ᖃᐅᒪᔾᔪᑎᓂᒃ ᓄᓇᕗᒻᒥ. ᐊᑲᐅᓂᖓᓄᒃ ᐊᒻᒪ ᐱᔪᓐᓇᖅᑎᐊᕐᓂᖓᓄᑦ 
ᐊᔾᔨᐅᔪᑦ ᖃᐅᒻᒪᖅᑯᓄᑦ ᐱᐅᓯᕙᓪᓕᐊᑎᓪᓗᒍ ᐊᒻᒪ ᐊᑭᑭᓪᓕᕙᓪᓕᐊᑎᓪᓗᒍ, ᑕᒪᓐᓇ ᐱᐅᓂᖅᓴᐅᓂᐊᖅᑐᑦ 
ᐆᒻᒪᖅᑯᓄᑦ ᐊᑐᖅᐸᑦᑐᓄᑦ ᓄᓇᕗᒻᒥ.

ᓴᓂᓐᓂᖔᖅᑐᖅ ᐊᒻᒪ ᐆᒻᒪᖅᑯᑎᐅᔪᑦ ᐊᑦᑕᕐᓗᑯᓐᓂᑦ

ᓴᓂᓐᓂᖔᖅᑐᑦ ᐱᖃᓯᐅᔾᔨᔪᑦ ᐳᓪᓚᐅᔪᓂᒃ ᑕᒪᒃᑯᓇᓐᖓᑦ ᓴᓂᒃᑯᕕᐅᔪᓂᒃ ᐊᒻᒪ ᓴᖅᑮᔪᓐᓇᕐᓂᕐᒧᑦ ᐅᓇᖅᑐᒥᒃ 
ᖃᐅᒪᔾᔪᑎᓂᒃ ᐊᑦᑕᖅᑕᐅᓂᑯᓂᒃ. ᓄᓇᕗᒻᒥ ᓄᓇᓕᐅᔪᑦ ᐊᖏᓪᓕᕙᓪᓕᐊᑎᓪᓗᒋᑦ ᑕᒪᒃᑯᐊ ᓴᓂᐅᔪᑦ 
ᐃᒋᑕᐅᕙᑦᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ. ᐊᑕᐅᓯᖅ ᐋᖅᑭᒍᑕᐅᔪᓐᓇᖅᑐᖅ ᖃᐅᒻᒪᖅᑯᑎᓕᐅᕈᓐᓇᓂᕐᒧᑦ 
ᐅᖅᑰᔪᒥᓪᓘᓐᓃᑦ ᑕᒪᒃᑯᓇᓐᖓᑦ ᓴᓂᐅᔪᓂᒃ.

ᓄᖑᔪᐃᑦᑐᖅ

ᒥᑭᑦᑐᖅ ᐊᓚᔅᑲᒥ ᓄᓇᓕᐅᔪᖅ ᐊᑎᓕᒃ ᒐᓚᐃᓇ ᓯᕗᒧᐊᒃᐸᓪᓕᐊᔪᖅ ᖃᐅᔨᓴᖅᐸᓪᓕᐊᓪᓗᑎᒃ 
ᑐᕌᒐᖃᕋᓱᐊᖅᑐᑎᒃ ᐊᑐᕈᓐᓇᓂᕐᒥᒃ ᓄᖑᔪᐃᑦᑐᓂ ᐆᒻᒪᖅᑯᑎᖃᕐᓂᕐᒥᒃ. ᓄᓇᓕᐅᔪᑦ ᒥᑭᑦᑐᖅ 
ᕿᒥᕐᕈᔪᑦ ᐊᑐᕈᓐᓇᕋᔭᕐᒪᖔᕐᒥᒃ ᓄᖑᔪᐃᑦᑐᓄᑦ ᐊᐅᓚᑦᑎᔾᔪᑎᓄᑦ, ᖃᐅᔨᒪᔭᐅᔪᖅ ᑕᓯᐸ (Toshiba) 4S 
(ᐊᑦᑕᓇᐃᑦᑐᒻᒪᕆᒃ, ᒥᑭᑦᑑᓪᓗᓂ ᐊᒻᒪ ᐱᔭᕆᐊᑭᑦᑐᓂᒃ) ᓴᖅᑮᔪᓐᓇᓂᐊᕐᓗᓂ 10 megawatts ᐆᒻᒪᖅᑯᑎᒥᒃ.

ᐅᖅᑰᑎᑦᑎᓂᖅ ᐊᒻᒪ ᐃᒥᕐᒥᒃ ᐆᓇᖅᑎᑦᑎᓂᖅ

ᖃᓂᒋᔭᖏᓐᓂ ᐆᓇᖅᑎᑦᑎᓂᕐᒧᑦ ᐱᓕᕆᐊᖅ

ᖃᓂᒋᔭᖏᓐᓂ ᐆᓇᖅᑎᑦᑎᓂᕐᒧᑦ ᐱᓕᕆᔾᔪᑕᐅᔪᑦ ᐊᑐᖅᑐᑦ ᐅᖅᑰᔪᒥᒃ ᓴᖅᑭᑕᐅᔪᒥᒃ ᖃᐅᒪᖅᑯᑎᓄᑦ. 
ᐃᓕᓯᓪᓗᑎᒃ ᐅᓇᖅᑐᒥ ᑕᐅᖅᓯᔾᔪᑕᐅᔪᓄᑦ ᑕᒪᒃᑯᓇᓂ ᓂᓪᓕᓇᕈᑎᖏᓐᓂ ᐊᒻᒪ ᐳᔫᕐᕕᐅᔪᓂ ᐊᐅᓚᐅᑎᐅᔪᓂᒃ 
ᐆᓇᕐᓂᐅᔪᓂ ᑕᒪᐅᖓᑐᐃᓐᓇᖅᑕᐅᕙᑦᑐᓂᒃ ᐱᔭᐅᔪᓐᓇᖅᓯᓪᓗᓂ ᐊᒻᒪᓗ ᐃᓕᔭᐅᓪᓗᓂ ᐃᑭᐊᖅᑎᖃᖅᑐᓄᑦ 
ᑐᖅᑐᐊᓄᑦ ᖃᓂᒋᔭᖏᓐᓄᑦ ᐃᓪᓗᓄᑦ. ᑕᐃᒃᑯᐊ ᐆᒻᒪᖅᑯᑎᓄᑦ ᐊᐅᓚᑦᑎᕕᐅᔪᑦ, ᖃᐅᔨᔾᔪᑕᐅᔪᑦ ᐊᒻᒪ 
ᐊᓯᐊᓅᖅᑎᑦᑎᔾᔪᑕᐅᔪᑦ ᐆᓇᕐᓂᐅᔪᒥᒃ ᑕᒪᒃᑯᓄᖓ ᓱᓪᓗᓕᖏᓐᓄᑦ ᐅᖅᑰᔪᒥᒃ ᑕᕝᕙᓂ ᐃᓪᓗᒥ.

.  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᑲᖏᖅᖠᓂᕐᒥ ᐊᒻᒪ ᐃᖃᓗᓐᓂ ᓂᕆᐅᑦᑐᑦ ᐱᓕᕆᐊᖑᔪᑦ 
ᐊᐅᓚᔪᓐᓇᕐᓂᐊᕆᐊᖏᓐᓂᒃ ᓄᓐᖑᐊᓂ 2006-2007 ᐊᕐᕌᒍᖓᓂ. ᑲᖏᖅᖠᓂᕐᒥ ᐊᒻᒪ ᐃᖃᓗᓐᓂ ᐊᑐᖅᑕᐅᔪᑦ 
ᐊᑐᓐᖏᐹᓪᓕᕐᓂᐊᖅᑐᑦ 2.3 ᒥᓕᐊᓐ ᖃᓪᓗᑎᐅᔪᓂᒃ ᐅᖅᓱᐊᓗᓐᓂ ᐊᒻᒪ ᐳᔫᖅᑎᑎᓐᖏᓂᖅᓴᐅᓗᑎᒃ 
ᐃᒪᓐᓇᐸᓗᓐᓂᒃ 6,000 tonnes ᐊᕐᕌᒍᑕᒫᑦ.

ᑲᖏᖅᖠᓂᕐᒥᒃ ᐱᓕᕆᐊᖑᔪᖅ ᐃᓚᒋᐊᕐᓂᐅᓯᒪᔪᖅ ᒫᓐᓇᐅᔪᖅ ᐊᑐᖅᑕᐅᕙᑦᑐᒥᒃ. ᐅᖅᑰᔪᓐᓇᑎᑦᑎᓂᐊᖅᑐᖅ 
ᓄᓇᕗᒻᒥ ᒐᕙᒪᒃᑯᑦ ᐃᓪᓗᖁᑎᖏᓐᓂᑦ, ᓄᓇᕗᒻᒥ ᓯᓚᑦᑐᓴᕐᕕᐅᔪᒥᒃ, ᐊᓐᓂᑭᑦᑐᕐᕕᐅᔪᒥᒃ, ᐃᒥᕐᒧᑦ 
ᐱᐅᓴᐃᕕᐅᔪᒥᒃ, ᐃᓕᓐᓂᐊᕐᕕᐅᔪᒥ ᖁᑦᑎᓂᖅᓴᓄᑦ, ᓄᑖᖑᔪᖅ ᐋᓐᓂᐊᕐᕕᐅᔪᖅ ᐊᒻᒪ ᑕᓪᓕᒪᑦ ᐱᓕᕆᕕᐅᔪᑦ 
ᐃᓪᓗᐃᑦ.

ᐃᖃᓗᐃᓪᓕ ᐊᑐᖅᐸᒌᖅᑐᑦ ᐆᓇᖅᑐᒥᒃ ᐊᐅᓚᐅᑎᐅᔪᓂᒃ ᐃᑲᔪᖅᑐᑎᑦ ᓄᓇᕗᒻᒥ ᐊᐅᓚᐅᑎᖃᕐᕕᖓᓂᒃ 
ᐆᓇᖅᑎᑦᑎᓂᕆᒋᐊᖃᖅᑕᖓᓂᒃ. ᑭᖑᓪᓕᐅᔪᕐᓕ ᐱᖃᓯᐅᔾᔨᔪᖅ ᐃᓕᓯᓂᕐᒧᑦ ᐊᖅᑯᑎᐅᒐᔭᖅᑐᓂ ᓱᓪᓗᓕᐅᔪᓂᒃ 
ᐆᒻᒪᖅᑯᑎᓂᒃ ᓄᒃᑎᖅᓯᓂᕐᒧᑦ ᐃᒥᕐᒧᑦ ᐱᐅᓴᐃᕕᐅᔪᒥᒃ, ᓄᓇᓕᐸᐅᔭᒃᑯᑦ ᒥᓪᓗᐊᕈᑎᖓᓄᑦ ᐊᒻᒪ ᕿᑭᖅᑖᓗᒻᒥ 
ᐋᓐᓂᐊᕐᕕᐅᔪᒧᑦ.

ᓯᕗᓂᑦᑎᓐᓂ ᐸᕐᓇᒍᑕᐅᔪᖅ ᐃᖃᓗᓐᓂ ᐱᖃᓯᐅᔾᔨᔪᑦ ᑕᑭᓪᓕᒋᐊᖅᑕᐅᓗᓂ ᐅᖅᑰᔾᔪᑎᖏᓐᓄᑦ ᓱᓪᓗᓕᐅᔪᑦ 
ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒧᑦ, ᓰᐲᓰᒃᑯᑦ ᐃᓪᓗᖁᑎᖓᓐᓄᑦ, ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐊᒻᒪ ᓄᑖᒧᑦ ᓄᓇᕗᒻᒥ 

ᐃᖅᑲᖅᑐᐃᕕᐅᔪᒧᑦ ᐃᓪᓗᒧᑦ.
ᐊᑐᕈᓐᓇᖅᑐᑦᑕᐅᖅ ᐱᓕᕆᐊᒃᓴᐅᔪᑦ ᐱᑕᖃᕐᒥᔪᑦ ᐊᒥᓱᑲᓪᓚᐅᔪᓂ ᒥᑭᔪᓂ ᓄᓇᓕᓐᓂ ᐊᓯᖏᓐᓂ, ᑭᓯᐊᓂ 
ᑕᐃᒃᑯᐊ ᑮᓇᐅᔭᓂᒃ ᓱᓕ ᕿᓂᕐᒪᑕ.

ᓯᕿᓂᕐᒧᑦ ᐃᒥᕐᒥᒃ ᐅᖅᑰᓴᕐᓂᖅ

ᓯᕿᓂᕐᒧᑦ ᐃᒥᕐᒥᒃ ᐆᓇᓯᑦᑎᔾᔪᑕᐅᔪᑦ ᐊᑐᖅᐸᑦᑐ ᐆᒻᒪᖅᑯᑎᒥᒃ ᓯᕿᓂᕐᒥᑦ ᐆᓇᖅᓯᑎᑦᑎᓂᕐᒧᑦ ᐅᕝᕙᓗ 
ᓯᕗᓂᐊᒍ ᐆᓇᖅᓯᑎᑦᑎᓂᕐᒧᑦ ᐃᓪᓗᓂ ᐃᒪᕐᒧᑦ ᐅᕝᕙᓗ ᐊᓯᖏᓐᓄᑦ ᐃᒥᕐᒧᑦ ᐱᔭᐅᔭᕆᐊᖃᖅᑐᓂᒃ. ᓯᕿᓂᕐᒧᑦ 
ᐆᖅᑰᔪᒥ ᓄᐊᑦᑎᕕᐅᔪᑦ ᖃᖓᓅᖅᑕᐅᓯᒪᒐᔪᑦ ᐃᓪᓘ ᖄᖓᓂ ᓂᒋᕐᒧᑦ ᓴᒻᒥᓪᓗᑎᒃ. ᑕᐃᓐᓇ ᓄᐊᑦᑎᕕᐅᔪᖅ 
ᓴᕕᕋᔭᐅᔪᖅ ᑲᐸ ᐃᓕᔭᐅᔪᓐᓇᖅᑐᖅ ᖁᑦᑎᑦᑐᒧᑦ ᖄᕈᕕᐊᖃᖅᑐᒧᑦ ᐅᕝᕙᓗ ᐊᓕᒍᕐᓄᑦ ᓱᓪᓗᓕᓐᓄᑦ. 
ᓂᓪᓚᓱᑦᑐᒥ, ᓂᕿᒥᓐᖔᖅᑐᖅ ᐊᑐᖅᑕᐅᒐᔪᑦᑐᖅ ᐆᓇᖅᑐᒥ ᐊᓯᐊᓄᖅᑎᑦᔨᐅᓗᓂ ᑕᕝᕙᓐᖓᑦ ᓄᐊᑦᑎᕕᖓᑕ 
ᖄᖓᓂᑦ ᐃᒥᕐᒧ ᐃᓯᐊᕿᔪᒧᑦ.

ᓯᕿᓂᕐᒧᑦ ᐅᖅᑰᓴᕐᓂᖅ

ᓯᕿᓂᕐᒥᖔᖅᑐᒥ ᐊᕙᓗ ᐊᑐᖅᑕᐅᕙᑦᑐᖅ ᐆᓇᖅᓯᑎᑦᑕᐅᑎᒋᓂᕐᒧᑦ ᓯᓚᒥ ᐊᓂᖅᓴᑐᖅᑕᑎᓐᓂᒃ ᐃᓕᔭᐅᓪᓗᓂ 
ᐊᐅᓚᑦᑎᔾᔪᑕᐅᔪᒧᑦ ᐊᑐᖅᑐᑎᒃ ᓯᕿᓂᕐᒦᖔᖅᑐᓂᒃ ᐅᑭᐅᒃᑯᑦ ᐊᒻᒪ ᑭᖑᓂᐊᒍᑦ ᑕᖅᑭᐅᔪᒥ. ᓯᕿᓂᕐᒥᖔᖅᑐᖅ 
ᐊᕙᓗᒧᑦ ᐊᑐᖅᑕᐅᕙᑦᑐᖅ ᓄᐊᑦᑎᔪᖅ ᐆᓇᖅᑐᒥᒃ ᐊᒻᒪ ᐊᓂᐊᑦᑎᔪᓐᓇᖅᑐᒥ ᓄᐊᑦᑎᕕᐅᔪᒥᒃ ᐊᑐᖅᑐᑎᒃ 
ᕿᕐᓈᖓᔪᒥᒃ ᐊᒻᒪᔪᓪᓛᔪᒥᒃ ᓴᕕᕋᔭᐅᔪᒥᒃ ᐊᐅᓪᓚᖅᑎᑦᑎᔪᖅ ᐆᓇᖅᑐᒥᒃ ᓯᓚᒧᑦ ᐃᓯᖅᓯᒪᔪᓂᒃ 
ᐊᒻᒪᔪᐊᕐᔪᖏᑎᒍᑦ ᐊᕙᓗᒥ.

ᓯᕿᓂᕐᒥᒃ ᐊᕙᓗ ᓴᓇᔭᐅᓯᒪᔪᖅ ᐊᕙᓗᕙᒌᖅᑐᒥ, ᐊᒻᒪ ᓂᒋᐊᓃᑦᑐᓄᑦ ᐅᕝᕙᓗ ᐱᖓᓐᓇᖓᓄᑦ ᓴᒻᒥᔪᓂᒃ 
ᐊᕙᓗᑦ ᐱᐅᓂᖅᐸᐅᓪᓗᑎᒃ ᐱᔪᓐᓇᓂᕐᒧᑦ ᐆᓇᖅᑐᒥᒃ ᐅᑭᐅᒃᓵᒃᑯᑦ, ᐅᑭᐅᒃᑯᑦ ᐅᕝᕙᓗ ᐅᐱᕐᖔᒃᑯᑦ. ᑕᒪᓐᓇ 
ᐆᓇᖅᐸᒌᖅᑐᖅ ᓱᓪᓗᓕᒃᑰᖅᑎᑕᐅᓪᓗᓂ ᐊᐅᓚᑦᑎᕕᖓᓄᑦ ᐊᒻᒪ ᐃᓪᓗᒨᖅᑕᐅᓪᓗᓂ ᐊᓄᕌᕈᑎᒧᑦ. ᑕᐃᒪᐃᑦᑐᒥ 
ᓴᓇᓯᒪᔪᖃᖅᑐᑦ ᐃᓕᓐᓂᐊᕐᕕᒻᒥ ᖁᕝᕙᓯᓐᓂᖅᓴᐅᔪᓂ ᑲᖏᖅᖠᓂᕐᒥ.

ᓄᓇᒦᓐᖔᖅᑐᑦ ᐊᑐᖅᑕᐅᔪᑦ

ᓄᓇᒦᓐᖔᖅᑐᑦ ᐊᐅᓚᑦᑎᐊᖅᑐᑦ ᐊᒥᓱᓂ. ᒪᓕᒃᑐᑦ ᑕᒪᓐᓇ ᐆᓇᕐᓂᖓ ᓄᓇᐅᑉ ᑕᐃᒪᐃᒃᓴᐃᓐᓇᕈᔪᒻᒪᑦ 
ᖁᐊᖑᐃᓐᓇᖅᑑᑦ ᐊᑖᓂ. ᑕᒪᓐᓇ ᐆᓇᕐᓂᖅᓴᐅᓪᓗᓂ ᐅᑭᐅᓪᓗᐊᒃᑯᑦ ᐊᒻᒪ ᓂᓪᓕᓇᕐᓂᓴᐅᓪᓗᓂ ᐊᐅᔭᒃᑯᑦ 
ᓯᓚᒥᑦ.

ᓄᓇᒥᓐᖔᖅᑐᖅ ᐅᓇᕐᓂᐅᔪᖅ ᒪᓕᑦᑐᖅ ᐊᑕᐅᓯᕐᒥᑦ, ᐊᑲᐅᑦᑎᐊᖅᑐᒥᒃ ᐊᒻᒪ ᐊᑐᖅᑕᐅᔪᓐᓇᖅᑐᓂ 
ᓇᓕᐊᓐᓄᑐᐃᓐᓇᖅ ᐅᖅᑰᓴᕐᓂᕐᒧᑦ ᓂᓪᓕᑦᑎᕆᓂᕐᒧᑦ, ᐃᓛᒃᑰᕆᐊᖃᓐᖏᒻᓕᒪᕆᑦᑐᑦ ᐅᖅᑰᓴᐅᑎᐅᔪᑦ ᐊᒻᒪ 
ᓂᓪᓕᓕᖅᑎᕈᑕᐅᔪᖅ. ᐆᓇᖅᓯᑎᑦᑎᔪᓐᓇᕐᒥᔪᖅ ᐃᒥᕐᒥᒃ ᐊᑭᓕᒃᑲᓂᓐᖏᓪᓗᒍ.

ᓄᓇᒦᓐᖔᖅᑐᒥ ᐅᒻᒪᖅᑯᑎᖃᕐᓂᐅᔪᖅ ᐊᑐᖅᑐᖅ ᐊᒥᓱᓂᒃ ᓄᓇᐅᑉ ᐃᑭᐊᖓᓃᑦᑐᓂᒃ ᓱᓪᓗᓕᓐᓂᒃ 
ᐊᖅᑯᑎᒋᔭᐅᕙᑦᑐᓂᒃ ᐆᓇᖅᑐᒥᒃ ᑕᒫᓐᖓ ᓄᓇᐅᑉ ᐃᑭᐊᖓᓂᒃ ᐃᓪᓗᓂ ᐅᑭᐅᒃᑯᑦ, ᐆᓇᖅᓯᓪᓗᓂ ᐊᒻᒪ 
ᓱᓪᓗᓕᒃᑰᖅᑕᐅᓪᓗᓂ. ᑕᒪᓐᓇ ᐊᖅᑭᒃᓱᖅᑕᐅᔪᓐᓇᖅᑐᖅ ᒪᑐᓯᒪᓗᒍ ᐅᕝᕙᓗ ᒪᑐᐃᖓᓗᒍ, ᑖᓐᓇ ᐊᖅᑯᑎᖓ 
ᓴᓐᓂᖓᔪᓐᓇᖅᑐᓂ ᑐᑭᖓᔪᓐᓇᖅᑐᓂᓘᓐᓃᓅᑦ. ᒪᑐᓯᒪᔪᑦ ᐊᖅᑯᑎᖏᑦ ᑲᑎᑉᐸᑦᑐᑦ ᖃᐅᓯᖅᑐᒥᒃ ᑕᒪᐅᓇ 
ᓄᓇᐅᑉ ᐃᑭᐊᖓᓃᑦᑐᓂ ᓱᓪᓗᓕᐅᔪᓂᒃ, ᑕᐃᒃᑯᐊᓕ ᒪᑐᐃᖓᔪᑦ ᐃᒪᖃᕐᕕᐅᔪᓄᑦ ᐅᕝᕙᓗ ᖃᖓᓃᑦᑐᓂᒃ 
ᐃᒥᕐᒥᒃ ᑲᐃᕙᑦᑎᑦᑎᓪᓗᑎᒃ.

ᖃᐅᔨᓴᖅᓯᒪᓐᖏᑦᑐᑦ ᓄᓇᕗᒻᒥ ᖃᐅᔨᓇᓱᐊᕐᓗᑎᒃ ᐊᑐᕈᓐᓇᕐᒪᖔᑕ ᑕᒪᒃᑯᓇᓐᖓᑦ ᓴᓂᓃᓐᖔᖅᑐᓂᒃ 
ᐅᕝᕙᓗ ᓄᓇᒥᓐᖔᖅᑐᓂᒃ ᐊᑐᕈᓐᓇᕐᒪᖔᑕ ᐅᕝᕙᓗ ᖃᓄᖅ ᓴᐳᑎᔭᐅᓯᒪᑦᑎᐊᕈᓐᓇᕐᒪᖓᖅ ᑕᒪᓐᓇ ᓄᓇᐅᑉ 
ᖁᐊᖑᐃᓐᓇᕐᓂᖓ.

ᐅᖃᖃᑎᒌᒍᑎᒃᓴᐅᔪᖅ ᐸᐃᒃᐹᖅ ᐅᕗᖓ ᐃᑯᒻᒪᑏᑦ

ᓄᓇᑦᑎᓐᓂ ᐆᒻᒪᖅᑯᑎᐅᔪᓐᓇᖅᑐᑦ ᐊᑐᖅᑕᐅᔪᓐᓇᖅᑐᑦ

ᓄᓇᕗᑦ ᓄᑖᖑᒻᒪᑦ ᐊᒻᒪ ᐊᖏᔪᒻᒪᕆᐊᓘᓪᓗᓂ ᓄᓇᒥᐅᑕᐅᔪᓂᓪᓗ ᐊᔪᖅᓴᖏᑦᑎᐊᖅᑐᓂ ᐱᖃᓯᐅᑎᓪᓗᒋᑦ, 
ᐃᒥᕐᒨᖅᑐᒥ ᖃᐅᒻᒪᖅᑯᑎᖃᕈᓐᓇᕐᓂᕐᒧᑦ, ᓄᖑᔪᐃᑦᑐᒥᒃ, ᒑᓴᓖᒃᓴᐅᔪᑦ ᐊᒻᒪ ᐅᖅᓱᐊᓗᐃᑦ.

ᐅᖅᓱᐊᓗᒃᓴᐃᑦ ᒑᓯᓖᒃᓴᐃᑦ

ᓄᓇᕗᑦ ᐱᐅᔪᒥᑉᐳᖅ ᐱᑕᖃᕐᒪᑦ 5%-ᒥᒃ ᑲᓇᑕᓕᒫᒥ ᐅᖅᓱᐊᓗᓐᓂᒃ ᐊᒻᒪ 15%-ᒥ ᑲᓇᑕᒥ ᖃᐅᔨᒪᔭᐅᔪᓂᒃ 
ᒑᓴᓖᒃᓴᐅᔪᒥᒃ. ᐅᓪᓗᒥᐅᔪᖅ ᐊᑭᖏᑦ ᑕᑯᓐᓇᖑᐊᖅᑐᒋᑦ ᑖᒃᑯᐊ ᑕᒪᒃᑮᒃ ᐱᑕᖃᓐᖑᐊᖅᑐᑦ ᐊᑭᓕᓐᓂᒃ 
$80 ᐱᓕᐊᓂᒃ. ᑕᒪᒃᑯᐊ ᐊᒃᓱᐊᓗᒃ ᓂᖏᖅᑕᕈᑕᐅᔪᓐᓇᖅᑐᑦ ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ, 
ᑕᐃᒃᑯᐊ ᓴᓐᖏᓂᖅᑖᖅᑎᑦᑎᓂᕐᒧᑦ ᐊᖏᖃᑎᖃᖅᐸᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. ᓄᓇᕗᑦ ᒐᕙᒪᒃᑯᖏᑦ 
ᐱᒋᐊᖅᐸᓪᓕᐊᓕᖅᑐᖅ ᐅᖃᖃᑎᖃᖅᐸᓕᐊᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓴᓐᖏᓂᖅᑖᑎᑕᐅᓂᕐᒧᑦ 
ᐊᖏᖃᑎᒌᒍᑕᐅᔪᑦ ᐱᔪᓐᓇᖅᑎᑦᑎᒐᔭᖅᑐᑦ ᓄᓇᕗᒻᒥ ᓲᕐᓗ ᑲᓇᑕᒥ ᐊᕕᒃᑐᖅᓯᒪᔪᖏᑎᑐᑦ ᓴᓐᖏᓂᖃᕐᓗᑎᒃ 
ᑕᒪᒃᑯᓄᖓ ᓄᓇᒥᑦ ᐱᔭᐅᕙᑦᑐᓂᒃ ᑮᓇᐅᔭᓕᐅᕈᑕᐅᔪᓂᒃ.

ᑕᒪᓐᓇ ᖃᖓᐅᓂᖓ ᐱᕙᓪᓕᐊᓂᕐᒧᑦ ᒪᓕᑦᑐᖅ ᓂᕆᐅᒋᔭᐅᔪᓂᒃ ᓯᓚᕐᔪᐊᒥ ᐅᖅᓱᐊᓗᐃᑦ 
ᐊᑭᒋᓂᐊᖅᑕᖏᓐᓄᑦ. ᐊᑕᐅᓯᕐᒥ ᒥᒃᓴᐅᓴᒃᑕᐅᓯᒪᔪᒥᒃ ᐊᑭᖃᕋᔭᖅᑐᖅ ᒥᒃᓴᐅᓴᓪᓗᒍ $100-ᒥ 
ᐃᑯᖅᓯᓂᐊᕐᓗᓂ ᖃᑦᑕᐅᔭᒥᒃ ᐅᖅᓱᐊᓗᒻᒥᒃ ᓄᓇᕗᒻᒥ. ᒪᓕᒃᑐᒋᑦ ᑕᒪᒃᑯᐊ ᓂᕆᐅᒋᔭᐅᔪᑦ ᓱᓕᖃᐃ ᐊᕐᕌᒍᓂᒃ 
ᖁᓕᓂᒃ ᑕᒪᒃᑯᐊ ᐅᖅᓱᐊᓗᓕᕆᔨᐅᔪᑦ ᐱᓇᓱᐊᓕᕐᓂᐊᖅᑐᒋᔭᐅᓐᖏᑦᑐᑦ ᓄᓇᕗᒻᒦᑦᑐᓂᒃ, ᑭᓯᐊᓂᓕ 
ᑕᒪᓐᓇ ᐊᓯᔾᔨᕈᓐᓇᑦᑎᐊᕆᓪᓗᓂ ᑕᒪᒃᑯᐊ ᐊᓯᔾᔨᐸᓪᓕᐊᖏᓐᓇᖅᑐᑦ ᐅᖅᓱᐊᓗᐃᑦ ᐊᑭᖏᑦ ᓯᓚᕐᒧᐊᒥ 
ᐊᑭᑦᑐᖅᑐᐊᓘᑉᐸᑕ ᐊᒻᒪ ᐊᑭᑐᐃᓐᓇᓕᕐᓂᖅᐸᑕ ᑕᒪᓐᓇ ᑮᓇᐅᔭᑎᒍᑦ ᓴᐱᕐᓇᖏᓐᓂᖅᓴᐅᓕᕋᔭᖅᑐᖅ.

ᖃᐅᔨᒪᓇᕐᒪᑦ ᓄᓇᕗᑦ ᐱᑕᖃᕐᓂᖓᓂᒃ ᐅᖅᓱᐊᓗᒃᓴᐅᔪᓂᒃ ᑐᑭᖃᓐᖏᒻᒥᔪᖅ ᑕᒪᒃᑯᐊ ᐊᖏᓂᖅᓴᐅᔪᑦ 
ᓄᓇᕗᒻᒦᖔᖅᑐᑦ ᐅᖅᓱᐊᓗᐃᑦ ᐊᒻᒪ ᒑᓴᓖᑦ ᐊᑐᖅᑕᐅᒐᔭᕐᓂᖏᓐᓂᒃ ᓄᓇᕗᒻᒥ ᐆᒻᒪᖅᑯᑎᖃᕈᑕᐅᓗᑎᒃ 
ᐅᖅᑰᓴᕐᓂᕐᒧᑦ ᐊᒻᒪ ᐃᖏᕐᕋᖃᑦᑕᕐᓂᕐᒧᑦ. ᐊᒥᓲᓂᖅᓴᐅᔪᑦ ᐅᖅᓱᐊᓗᒃᓴᐅᔪᓕ ᐊᐅᓪᓚᖅᑎᑕᐅᔭᕆᐊᖃᕋᔭᕐᒥᔪᑦ 
ᐃᓚᐅᖅᑕᐅᔭᕆᐊᖃᕐᓂᖏᓐᓄᑦ. ᐃᑲᔪᖅᐹᓪᓕᕈᑕᐅᓂᐊᖅᑐᑦ ᐊᑦᑐᐊᓂᖃᖅᑐᑦ ᐅᖅᓱᐊᓗᒻᒧᑦ ᐊᒻᒪ 
ᒑᓯᒧᑦ ᐱᔭᐅᔪᓐᓇᕋᔭᖅᑐᑦ ᑖᒃᓯᔭᕈᑕᐅᔪᓄᑦ ᐊᒻᒪ ᓂᖏᖅᑕᕐᓂᐅᒐᔭᖅᑐᑦ ᑮᓇᐅᔭᓂᑦ ᐊᓯᖏᓐᓂᓪᓗ 
ᖃᓄᐃᓕᐅᕐᓂᐅᔪᓂᒃ ᓲᕐᓗ ᐃᓕᓐᓂᐊᖅᑎᑦᑎᓂᕐᒧᑦ, ᑕᒫᓂ ᐃᖅᑲᓇᐃᔮᖑᔪᓄᑦ ᐊᒻᒪ ᐊᑲᐅᓯᕚᓪᓕᑎᑦᑎᓂᕐᒧᑦ 
ᑮᓇᐅᔭᓂᒃ ᐊᑐᕐᓂᕐᒧᑦ.

ᓄᖑᔪᐃᑦᑐᖅ

ᐊᑭᖏᑦ ᓄᖑᔪᐃᑦᑐᑦ ᓯᓚᕐᔪᐊᒥ ᓂᐅᕕᖅᑕᐅᕙᓐᓂᖏᑦ ᒪᕐᕈᐊᑎᓐᖑᐊᖅᑐᒍ ᐊᑭᑦᑐᕆᐊᖅᓯᒪᓕᖅᑐᖅ $75 1 
ᐸᐅᓐ ᐊᕐᕌᓂᐅᓚᐅᖅᑐᖅ ᑕᐃᒪᐃᓚᕿᔪᖅ ᐱᔪᒪᔭᐅᓂᖓᓄᑦ ᓄᖑᔪᐃᑦᑐᒃᓴᔭᐃᑦ ᓴᕕᕋᔭᐃᑦ, ᐊᑐᖅᑕᐅᕙᑦᑐᑦ 
ᑕᐃᒪᐃᑦᑐᓄᑦ ᐊᐅᓚᑦᑎᔾᔪᑕᐅᓪᓗᑎᒃ ᓄᖑᔪᐃᑦᑐᓄᑦ. ᐃᓱᒫᓗᒍᑕᐅᓂᖓ ᓯᓚᐅᑉ ᐊᓯᔾᔨᐸᓪᓕᐊᖓ 
ᑕᒪᒃᑯᓇᓐᖓᑦ ᐴᔪᕐᓗᓐᓂᒃ ᐅᖅᓱᐊᓗᓐᓃᖔᖅᑐᓂᒃ ᑲᔪᖏᖅᑎᑦᑎᒃᑲᓂᖅᐳᑦ ᓄᓇᓕᕐᔪᐊᖑᔪᓂ ᓯᓚᕐᔪᐊᒥ 
ᐊᒻᒪ ᐆᒻᒪᖅᑯᑎᓄᑦ ᐊᐅᓚᐅᑎᐅᔪᑦ ᐊᖏᓪᓕᒋᐊᖅᑎᑦᑎᓂᕐᒧᑦ ᓄᖑᔪᐃᑦᑐᓂᒃ ᐊᐅᓚᐅᑎᖃᕈᓐᓇᓂᕐᒥᒃ. 
ᓄᖑᔪᐃᑦᑐᓄᑦ ᐊᐅᓚᑦᑎᕕᐅᔪᑦ ᐳᔪᕐᓗᒻᒥ ᓴᖅᑮᖏᒻᒪᑕ ᑭᓯᐊᓂᓕ ᓴᖅᑮᓪᓗᑎᒃ ᑕᒪᒃᑯᓂᖓ ᑐᖁᓐᓇᖅᑐᓂ 
ᐊᑦᑕᑯᓂᒃ.

ᓄᖑᔪᐃᑦᑐᑦ ᐅᔭᖅᑲᐃᑦ ᐊᑭᑐᔪᕐᔪᐊᒻᒪᕆᐊᓗᓕᖅᑎᓪᓗᒋᑦ ᐱᑕᖃᕐᓇᓂ ᐅᔭᕋᓐᓂᐊᓂᕐᒧᑦ ᑕᐃᒪᐃᑦᑐᒥ 
ᓇᒥᑐᐃᓐᓇᖅ ᓯᓚᕐᔪᐊᒥ ᑕᐃᒪᓕ ᓂᕆᐅᓇᖅᐳᖅ ᓄᓇᕗᒻᒥ ᐅᔭᖅᑲᐃᑦ ᓄᖑᔪᐃᑦᑐᑦ ᐱᔪᒪᔭᐅᓕᕐᓂᐊᖅᐳᑦ 
ᑕᐃᒪᐃᑦᑐᓄᑦ ᐅᔭᕋᓐᓂᐊᖅᑎᐅᔪᓄᑦ. ᓄᓇᕗᑦ ᐃᓱᒪᓕᐅᕆᐊᖃᕐᓂᐊᖅᑐᑦ ᐊᑭᕋᖅᑐᕐᒪᖔᑕ ᐅᕝᕙᓗ 
ᐅᔭᕋᓐᓂᐊᕈᓐᓇᑎᑦᑎᓂᐊᕐᒪᖓᑦ ᑕᐃᒪᐃᑦᑐᓂ ᒪᓕᒃᑕᐅᔭᕆᐊᖃᖅᑎᑦᑎᓗᑎᒃ.

ᐅᓂᒃᑳᖅᓯᒪᓂᖓ: ᐊᕙᑎᒧᑦ ᐱᔾᔪᑎᓖᑦ
ᓯᓚᐅᑉ ᐊᓯᔾᔨᐸᓪᓕᐊᓂᖓ

ᓯᓚᕐᔪᐊᒥ ᐳᔪᕈᔫᔪᑦ ᐊᖏᓪᓕᕙᓪᓕᐊᓯᒪᒻᒪᑕ ᓯᓚᕐᔪᐊᒥ ᐃᓄᖏᑕ ᖃᓄᐃᓕᐅᕐᓂᖏᓐᓄᑦ ᑕᐃᒪᓐᖓᑦ 1750-
ᒥᓂᑦ. ᓯᓚᕐᔪᐊᒥ ᐊᒥᓱᕈᖅᐸᓪᓕᐊᓂᖏᑦ ᑕᒪᒃᑯᐊ ᑐᖁᕐᓇᖅᑐᖃᖅᑐᑦ ᐳᔪᕐᒥ ᓴᖅᑭᓗᐊᖃᑦᑕᖅᑐᑦ ᑕᒪᒃᑯᓇᓐᖓᑦ 
ᐅᖅᓱᐊᓗᕈᔪᔪᓂᑦ. ᓯᓚᕐᔪᐊᒥᓗ ᐆᓇᖅᓯᑲᓐᓂᓛᕐᓂᖓᓄᑦ ᐊᑯᕐᖓᓐᓂ ᐃᒪᓐᓇ 20 C and 40 C 100 ᐊᕐᕌᒍ 
ᐊᓂᒍᖅᐸᑕ, ᐊᐅᓪᓗᓂ ᐅᑭᐅᖅᑕᖅᑑᑉ ᓯᑯᖓ ᐊᒻᒪ ᓄᓇᖓ, ᐊᒻᒪ ᐊᐅᑲᓂᕐᓗᓂ ᑕᒪᓐᓇ ᖁᐊᖑᐃᓐᓇᖅᑐᖅ.

ᓄᓇᕗᑦ ᓴᖅᑮᕙᑦᑐᖅ ᖃᐅᒪᐅᑎᓂᒃ, ᐆᖅᑯᓴᖅᐸᑦᑐᑎᒃ ᐊᖏᕐᕋᖏᓐᓂ ᐊᒻᒪ ᐃᒥᕐᒥᒃ, ᐊᒻᒪ ᐅᓯᕙᑦᑐᑎᒃ 
ᐱᖁᑎᖏᓐᓂᒃ ᐊᒻᒪ ᐃᓄᓐᓂᒃ ᐊᑐᖅᑐᑎᒃ ᐅᖅᓱᐊᓗᒃᓴᔭᓂᒃ ᑕᐃᒪᐃᓐᓂᖓᓄᑦ ᐳᔪᕈᔪᒻᒥ ᓴᖅᑮᕗᑦ. ᑕᐃᒪᓕ 
ᐃᓄᐃᓴᒃᑲᓗᐊᖅᑎᓪᓗᑕ ᐊᒻᒪ ᐅᕙᒍ ᐳᔪᕐᓗᒻᒥᒃ ᓴᖅᑮᓂᕆᔭᕗᑦ ᑲᓇᑕᒥ ᐳᔪᕐᓗᖓᓂ ᒥᑭᓂᖅᓴᐅᔪᒐᓗᐊᖅ 
0.1% ᓱᓕ ᐃᓚᒋᔭᐅᖃᑕᐅᒐᑦᑕ ᐊᑲᐅᓐᖏᓕᐅᕈᑕᐅᔪᒧᑦ.

1998-ᖑᑎᓪᓗᒍ, ᑲᓇᑕ ᐊᑎᓕᐅᖃᑕᐅᓚᐅᖅᑐᖅ ᓯᓚᕐᔪᐊᓕᒫᒥ ᑲᑎᒪᔨᕐᔪᐊᓄᑦ ᑭᐅᑐ ᐊᖏᕈᑕᐅᔪᒥᒃ ᐊᒻᒪ 
ᐊᖏᓚᐅᖅᑐᑎᒃ ᒥᑭᓪᓕᒋᐊᖅᑎᑦᑎᓂᐊᕐᒪᑕ ᐳᔪᕈᔪᓐᓂᕆᕙᑦᑕᖓᓂᒃ 6%-ᒧᑦ ᐊᑖᓄᑦ 1990-ᒥ ᒪᓕᑦᑐᒋᑦ 
ᐊᒻᒪ ᑎᑭᓪᓗᒍ 2012. ᑳᓇᑕ ᒫᓐᓇᐅᔪᖅ 23% ᖁᓛᓃᑦᑐᖅ ᒪᓕᓪᓗᒋᑦ 1990. ᑭᒃᑯᑐᐃᓐᓇᕐᓄᑦ ᐃᓱᒪᒋᔭᐅᔪᑦ 
ᑲᓇᑕ ᐃᑲᔪᖅᑐᐃᒻᒪᕆᓕᕐᒪᑦ ᐊᒃᓱᕈᒃᑲᓐᓂᖁᔨᓪᓗᑎᒃ ᖃᓄᐃᑦᑐᑐᐃᓐᓇᕐᓂᒃ ᒐᕙᒪᐅᔪᓂᒃ ᐳᔪᕈᔪᓐᓂ 
ᐳᔪᓗᐊᖅᑎᑦᑎᑦᑕᐃᓕᒪᓂᕐᒧᑦ. ᑲᓇᑕᒥ ᒐᕙᒪᒃᑯᑦ ᑎᑎᕋᕆᐊᓐᖓᖅᓯᒪᓕᖅᑐᑦ ᓴᓗᒪᔪᒥ ᐊᓂᖅᓵᑐᕐᓂᕐᒧᑦ 
ᐱᖁᔭᕐᒥᒃ, ᐃᓗᓕᖃᕐᓂᐊᖅᑐᖅ ᐊᔾᔨᒌᓐᖏᑦᑐᓂᒃ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ, ᖃᓄᐃᓕᐅᕈᑕᐅᓂᐊᖅᑐᓂᒃ, 
ᖃᐅᔨᓴᕈᑕᐅᓂᐊᖅᑐᓂᒃ ᐊᒻᒪ ᐱᕙᓪᓕᐊᔾᔪᑕᐅᓂᐊᖅᑐᓂᒃ ᖃᓄᖅᑑᕆᐊᓪᓚᑲᓐᓂᖁᓪᓗᒍ ᑲᓇᑕ ᓯᓚᐅᑉ 
ᐊᓯᔾᔨᐸᓪᓕᐊᓂᖓᓄᑦ.

ᓄᓇᕗᑦ ᓯᕗᓪᓕᖅᐸᐅᓚᐅᖅᓯᒪᔪᖅ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᑎᓕᐅᖅᑐᓂ ᐊᖏᖃᑎᒌᒍᑕᐅᔪᒥᒃ 
ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᐊᖏᖃᑎᒌᒍᑕᐅᔪᖅ ᐊᑎᓕᐅᖅᑕᐅᓚᐅᖅᑐᖅ ᐊᒃᑑᕝᕙ 31, 2003-
ᒥ, ᐊᒻᒪ ᓇᓗᓇᐃᖅᓯᒪᓪᓗᑎᒃ ᐊᖏᖅᓯᒪᓂᖏᑦ ᐱᓕᕆᓂᐊᕐᓗᑎᒃ ᐳᔪᕐᓗᓐᓂ ᐳᔫᑎᑎᑦᑕᐃᓕᒪᓂᕐᒧᑦ. 
ᓄᓇᕗᑦ ᐊᓐᖑᑎᓂᐊᖅᐸᑦ ᑲᓇᑕᒥ ᐳᔫᓗᐊᕐᔭᐃᓯᒪᓂᖏᓐᓄᑦ ᑐᕌᖅᑕᐅᓇᓱᐊᖅᑐᒥᒃ, ᑕᐃᒪᓕ 
ᐳᔫᓐᖏᓂᖅᓴᐅᔭᕆᐊᖃᕐᓂᐊᖅᐳᖅ 6%-ᑲᓂᕐᒥᒃ 1990-ᒥ ᖁᕝᕙᓯᓐᓂᐅᓚᐅᖅᑐᓂᒃ.

ᐅᓂᒃᑳᖅᓯᒪᓂᖓ: ᖃᓪᓗᓈᑎᑐᑦ ᓇᐃᓈᖅᓯᒪᔪᑦ ᑐᑭᖏᑦ
GN	 ᓄᓇᕗᑦ ᒐᕙᒪᒃᑯᖏᑦ
CGS	 ᓄᓇᓕᓐᓂ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᖅᑏᑦ
PPD	 ᐅᖅᓱᐊᓗᓕᕆᔨᒃᑯᑦ
QEC	 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ
NHC	 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ
NEC	 ᓄᓇᕗᒻᒥ ᐆᒻᒪᖅᑯᑎᓕᕆᕕᒃ
NEMP	 ᓄᓇᕗᒻᒥ ᐆᒻᒪᖅᑯᑎᓂ ᑲᒪᓂᕐᒧᑦ ᐱᓕᕆᐊᖅ
NERP	 ᓄᓇᕗᒻᒥ ᓴᓇᒋᐊᕐᓂᖅ ᐆᒻᒪᖅᑯᑎᓂ ᐊᑐᖅᑎᐊᓂᕐᒧᑦ ᐱᓕᕆᐊᖅ
FEER	 ᐃᓪᓗᐃᑦ ᐆᒻᒪᖅᑯᑎᓄᑦ ᐊᑲᐅᓂᕐᒧᑦ ᕿᒥᕐᕈᓂᕐᒧᑦ ᐱᓕᕆᐊᖅ
DSM	 ᐊᒃᓱᕈᐊᕆᔭᐅᓂᖓᓄᑦ ᑲᒪᒋᔭᐅᓂᖓ
LEED	 ᓯᕗᓕᖅᑎᐅᓂᖅ ᐆᒻᒪᖅᑯᑎᓕᕆᓂᖅ ᐊᒻᒪ ᐊᕙᑎᐅᔪᖅ ᐋᖅᑭᒃᓯᒪᓂᖓᓄᑦ ᐱᓕᕆᐊᖅ
PVC	 ᐊᔾᔨ ᖃᐅᒪᔾᔪᑎᒧᑦ ᑭᑉᐹᕆᑦᑐᒥ


